
Përshëndetje

I dashur lexues,

Raporti i mëposhtëm është dokumenti më i gjerë i vlerësimit të zbatimit 
të përpjekjeve kombëtare anti-trafikim të bëra në Shqipëri në periudhën 
kohore Korrik 2005 - Dhjetor 2007. Raporti përmban informacion të 
mbledhur dhe analizuar nga të gjitha agjencitë partnere shtetërore dhe 
jo-shtetërore në Strategjinë Kombëtare Anti-Trafikim. Siç do të mund të 
lexoni ato përshkruajnë përpjekjet e mëdha dhe vendosmërinë shtetërore 
për të ndërtuar një plan koherent dhe për të krijuar një ambient të sigurtë 
jetese në Shqipëri, ku qytetarët janë të lirë dhe zhvillojnë personalitetin 
dhe aftësitë e tyre dhe të mbrojtur nga skllavëria dhe nga shfrytëzimi. 

Përpjekjet kryesore të Shqipërisë, të parashikuara në Strategjinë 
Kombëtare Anti-Trafikim në Njerëz 2005-2007 janë përqendruar në 
këto drejtime: në ngritjen e një mekanizmi kombëtar funksionues për 
identifikimin, referimin, mbrojtjen dhe ri-integrimin e viktimave të 
trafikimit, në ndjekjen penale efektive dhe në dënimin e shfrytëzueseve 
të këtyre personave dhe në përpjekje parandaluese nëpërmjet politikave 
mbështetëse shoqërore, nëpërmjet sigurimit të një arsimi të përgjithshëm 
dhe adekuat si edhe nëpërmjet më shumë vëmendjeje për qytetarët nga 
strukturat vendore shtetërore.

Problemet e Shqipërisë në ketë periudhë tranzicioni kanë sjelle lëvizje të 
parregullta të popullsisë brenda dhe jashtë vendit, pamundësi punësimi 
të përshtatshme për të rinjtë, braktisje të arsimit, etj. Këto parakushte 
të kombinuara me përhapjen e rrjeteve ndërkombëtare të transportit të 
paligjshëm të njerëzve dhe të shfrytëzuesve të rinj të njerëzve si skllevër 
kanë bërë që fatkeqësisht dhjetëra qytetarë shqiptarë, kryesisht gra dhe 
fëmijë, të bien pre e kësaj tregtie makabër. 

Shteti Shqiptar, nëpërmjet ligjeve dhe strategjive kombëtare si edhe 
me angazhimin e të gjitha agjencive të tij në nivel qendror dhe vendor, 
denoncon dhe dënon skllavërimin e qytetarëve të tij, sidomos të të 
rinjve dhe të grave, dhe angazhohet të bëjë çdo përpjekje për sigurimin e 



kushteve normale të jetesës për ta dhe për familjet e tyre, për përfshirje 
në shkollë dhe në sistemin e punësimit. Gjithashtu, organet e zbatimit të 
ligjit janë të vendosur t’i japin goditjen përfundimtare krimit të organizuar 
dhe tregtisë me njerëz. Ne luftojmë për një shoqëri të lirë dhe të sigurtë 
për të gjithë! Na mbështesni!

Iva Zajmi
Zv. Ministre e Brendshme

Koordinatore kombëtare
 për çështjet e luftës kundër trafikimit të qënieve njerëzore

Falënderime

Për këtë material punuan:

Zj. Irena TAGA, Drejtor i Njësisë Antitrafik 
Zj. Ana JANKU, Koordinatore në Njësinë Antitrafik
Zj. Vilma ÇOBANI, Koordinatore në Njësinë Antitrafik
Z. Milaim DEMNUSHAJ, Koordinator në Njësinë Antitrafik
Zj. Tidita FSHAZI, Asistente e Koordinatorit Kombëtar Antitrafik 

Realizimi i këtij raporti gjithëpërfshirës nuk do të ishte i mundur pa 
informacionin e nevojshëm të siguruar nga institucionet zbatuese të 
Strategjisë Kombëtare të Luftës kundër Trafikimit të Qenieve Njerëzore 
si: Ministria e Brendshme, Policia e Shtetit, Ministria e Punës, Çështjeve 
Sociale dhe Shanseve të Barabarta, Ministria e Arsimit dhe Shkencës, 
Ministria e Punëve të Jashtme, Ministria e Drejtësisë, Ministria e Financave, 
Ministria e Mbrojtjes, Ministria e Shëndetësisë, Ministria e Turizmit, 
Kulturës, Rinisë dhe Sporteve, Prokuroria e Përgjithshme, Organizatat 
Ndërkombëtare dhe OJF-të vendase, Qendrat pritëse dhe ri-integruese 
për viktimat e trafikimit,  Komitetet Rajonale Antitrafik si dhe të gjithë 
partnerët dhe aktorët e tjerë që kanë dhënë kontributin  e tyre në zbatimin 
e Strategjisë Antitrafik 2005-2007.

Gjithashtu, një falenderim i veçantë është për Koordinatoren Kombëtare për 
Çështjet e Luftës kundër Trafikimit të Qenieve Njerëzore, Zëvendësministren 
e Brendshme, Zj. Iva ZAJMI, pa mbështetjen e vazhdueshme të së cilës 
ky material nuk do të ishte në formën aktuale. 

Një falenderim tjetër shkon për UNICEF - Tiranë, i cili ka mbështetur 
financiarisht këtë botim, si dhe procesin e konsultimit dhe hartimit të 
Strategjisë së re Kombëtare Antitrafik 2008-2010.

Përmbledhje 
 

Qeveria Shqiptare e ka përcaktuar luftën dhe parandalimin e trafikimit 
të qenieve njerëzore si një nga sfidat e rëndësishme dhe themelore 
në fushën e të drejtave të njeriut dhe zbatimit të ligjit. Lufta 

kundër trafikimit të qenieve njerëzore është një prioritet i rëndësishëm në 
programin e qeverisë shqiptare. Gjatë periudhës 2006-2007 janë kryer 
përpjekje të konsiderueshme për ta luftuar dhe parandaluar këtë fenomen, 
duke pasur parasysh efektet negative që i sjell shoqërisë shqiptare. Për 
rrjedhojë, veçanërisht vitet e fundit, janë ndërmarrë hapa të rëndësishëm 
ligjorë dhe institucionalë, të cilat kanë prodhuar rezultate të prekshme. 
 
Për të mundësuar një koordinim të veprimeve antitrafik në vend u hartua 
dhe u miratua Strategjia Kombëtare për Luftën kundër Trafikimit të Qenieve 
Njerëzore 2005 – 2007. Kjo Strategji shërbeu si një instrument shumë i 
rëndësishëm në punën e Qeverisë dhe të gjitha strukturave të përfshira në 
luftën kundër trafikimit të qenieve njerëzore.  
 
Pas zgjedhjeve të korrikut 2005, Qeveria e re i intensifikoi përpjekjet 
e saj për të luftuar krimin e organizuar në përgjithësi dhe trafikimin e 
qenieve njerëzore në veçanti. Për këtë qëllim u morën masa konkrete 
për përmirësimin e kuadrit ligjor dhe institucional duke u bazuar edhe 
në arritjet dhe problemet e identifikuara nga institucionet kombëtare dhe 
ndërkombëtare.  
 
Me qëllim institucionalizimin e këtyre përpjekjeve me urdhër të Kryeministrit, 
nr. 203, datë 19.12.2005, “Për mënyrën e Funksionimit të Njësisë 
Antitrafik” u ngrit Njësia Antitrafik. Kjo zyrë funksionon pranë Ministrisë 
së Brendshme, dhe në ushtrimin e funksioneve të saj drejtohet nga 
Koordinatori Kombëtar për Luftën kundër Trafikimit të Qenieve Njerëzore/
Zëvendësministri i Brendshëm. Njësia Antitrafik ka monitoruar, dhe 
koordinuar veprimet e të gjitha strukturave dhe aktorëve të tjerë publikë 
shtetërorë dhe jo-shtetëror (agjensive vendase dhe të huaja partnere) për 
zbatimin e Strategjisë Kombëtare për Luftën kundër Trafikut të Qenieve 

Raport Vlerësimi

Njerëzore dhe Planit të Veprimit 2005-2007. Gjithashtu, Njësia Antitrafik 
ka përgatitur raporte periodike për situatën e trafikimit në Shqipëri dhe ka 
kryer rolin e Sekretariatit Teknik të Komitetit Shtetëror (Ndërministror) të 
Luftës kundër Trafikimit të Qenieve Njerëzore.  
 
Në përfundim të afatit të zbatimit të Strategjisë Kombëtare 2005-2007, 
Zyra e Koordinatorit harton Raportin Vlerësues për Zbatimin e Strategjisë 
Kombëtare për Luftën kundër Trafikimit të Qenieve Njerëzore 2005-
20071. Ky raport është një dokument zyrtar i cili do t’i shërbejë Zyrës së 
Koordinatorit Kombëtar si dhe të gjithë aktorëve të tjerë të përfshirë vendas 
dhe të huaj për të vlerësuar rezultatet dhe arritjet, si dhe problematikën e 
hasur gjatë zbatimit të Strategjisë Kombëtare për Luftën kundër Trafikimit 
të Qenieve Njerëzore 2005-2007 dhe Planit të saj të Veprimit 2005-2007. 
Raporti përveç aspektit informues është edhe një instrument bazë mbi të 
cilin do të punohet për hartimin e Strategjisë së re 2008-2010. Raporti 
është i ndarë në tre kapituj (Ndjekja Penale, Mbështetja dhe Mbrojtja 
e Viktimave dhe Dëshmitarëve si dhe Parandalimi i trafikimit) të cilët 
korrespondojnë edhe me drejtimet kryesore të përcaktuara në Strategjinë 
Kombëtare për Luftën kundër Trafikimit të Qenieve Njerëzore 2005-2007. 
Bashkangjitur këtij raporti do të gjeni edhe të dhënat statistikore të marra 
nga institucionet përgjegjëse lidhur me trafikimin e qenieve njerëzore për 
periudhën 2005-2007.  

Gjatë zbatimit të Strategjisë Zyra e Koordinatorit Kombëtar për Luftën 
kundër Trafikimit të Qenieve Njerëzore konstaton se është treguar vullnet 
zbatues nga strukturat drejtuese të institucioneve që kryejnë veprime 
në fushën antitrafik. Kjo ka bërë të mundur arritjen e disa rezultateve 
konkrete, një prej të cilave është edhe ngritja dhe funksionimi i një rrjeti të 
tërë agjencish shtetërore dhe joshtetërore që luftojnë aspekte të ndryshme 
të trafikimit të qenieve njerëzore. Në kuadër të zbatimit të strategjisë 
është arritur që të ndryshohet dhe të miratohet një kuadër i plotë ligjor 
dhe rregullator, i cili është hartuar duke respektuar standartet e kërkuara 
edhe nga Organizmat ndërkombëtarë. Nga institucionet përgjegjëse dhe 
partnerët janë zhvilluar dhe realizuar në kohë shumë projekte dhe aktivitete, 
të cilat kanë patur për qëllim arritjen e objektivave të parashikuara në 
strategji. Si rezultat i kësaj pune të koordinuar është arritur që numri i të 
trafikuarve në Shqipëri të ketë rënie të vazhdueshme. Këtë fakt e tregojnë 
edhe të dhënat statistikore kombëtare dhe rajonale. Sipas vlerësimeve 
tona dhe të organizmave ndërkombëtarë, Shqipëria nuk klasifikohet më 
si një vend tranziti apo destinacioni, por mbetet ende vend origjine për 
trafikimin e qenieve njerëzore.  
 

1) Dokumenti aktual.

Gjatë punës së saj, Zyra e Koordinatorit Kombëtar për Luftën kundër 
Trafikimit të Qenieve Njerëzore ka bashkëpunuar ngushtë dhe ka gjetur 
një mbështetje të vazhdueshme tek të gjithë aktorët e përfshirë në luftën 
kundër trafikimit të qenieve njerëzore. Këtu duhet të përmendim të gjitha 
strukturat zbatuese të ligjit siç janë: policia, prokuroria, shërbimi social, 
shërbimi diplomatik dhe konsullor etj. Një kontribut të veçantë në luftën 
kundër trafikimit të qenieve njerëzore, dhe sidomos në parandalimin e 
këtij fenomeni kanë dhënë edhe OJF-të vendase dhe të huaja që ofrojnë 
shërbime rehabilituese apo parandaluese për antitrafikimin në Shqipëri.  

Arritjet më të rëndësishme 2005-2007 

Kuadri Ligjor 
Në kuadër të ndryshimeve të bëra në legjislacion me qëllim forcimin e 
mëtejshëm të kuadrit ligjor në drejtim të ndjekjes penale, janë miratuar 
ndryshimet në nenin 298 të Kodit Penal “Ndihma për kalim të paligjshëm të 
kufijve”, me ligjin nr. 9686, datë 26.02.2007, të cilat përfshijnë elementë 
të veprës penale të kontrabandimit të qenieve njerëzore, sipas konceptit të 
Protokollit Shtese të Konventës se Kombeve të Bashkuara kundër Krimit 
të Organizuar Transnacional kundër Kontrabandimit të Migrantëve nga 
Toka, Deti dhe Ajri, duke mundësuar hetimin e rasteve të kontrabandimit 
edhe në ato shtete që nuk kanë kufij tokësorë me Shqipërinë. 

Parandalimi dhe goditja e shfrytëzimit të fëmijëve 
Zyra e Koordinatorit Kombëtar i ka kushtuar një rëndësi të veçantë masave 
mbrojtëse dhe parandaluese ndaj shfrytëzimit të fëmijëve për punë. Në 
këtë kuadër një masë tjetër e rëndësishme janë edhe propozimet e bëra në 
muajin mars të vitit 2007 për amendimin e Kodit Penal. Këto propozime 
për disa shtesa dhe ndryshime në Kodin Penal, u miratuan nga Kuvendi 
me Ligjin nr. 9859, datë 21.01.2008 dhe janë Dekretuar nga Presidenti i 
Republikës më 06.02.2008, me nr. Dekreti 5606. Më konkretisht, nenet 
e shtuara janë Neni 124/b “Keqtrajtimi i të miturve” që ndër të tjera, 
dënon fenomenin e shfrytëzimit të fëmijëve për punë të detyruar, lypje 
dhe shërbime të tjera të detyruara, shtesa e një paragrafi në nenin 117 
“Pornografia” në lidhje me pornografinë me të mitur, si dhe shtesa në 
nenin 128/b “Trafikimi i të miturve” ku tashmë penalizohet me ligj jo 
vetëm rekrutimi, fshehja, pritja etj, por edhe shitja e të miturve. 
 
Gjithashtu, një instrument i rëndësishëm ligjor në drejtim të mbrojtjes së 
fëmijëve, është edhe miratimi i Marrëveshjes me Greqinë “Për mbrojtjen 
dhe asistencën e fëmijëve viktima të trafikimit” e nënshkruar në Tiranë, në 
Shkurt të vitit 2006. Kjo marrëveshje është ratifikuar tashmë nga Parlamenti 
ynë por ende pritet ratifikimi nga pala Greke. Ratifikimi i Marrëveshjes 

nga pala greke do të bëjë të mundur hyrjen në fuqi të Marrëveshjes dhe 
ndërmarrjen e përgjegjësive nga autoritetet shtetërore shqiptare dhe greke 
për identifikimin, mbrojtjen, rehabilitimin dhe rikthimin e sigurt të fëmijëve 
shqiptarë të shfrytëzuar në Greqi. Marrëveshja është një dokument mjaft 
i rëndësishëm në kuadër të luftës kundër trafikimit të qenieve njerëzore, 
në veçanti të mbrojtjes së këtyre viktimave dhe në këtë rast të fëmijëve 
viktima të trafikimit, që ndodhen në Greqi, pasi ajo përcakton detyrime 
konkrete për Palët nënshkruese për të vepruar dhe trajtuar raste konkrete. 
Kjo marrëveshje është i pari dokument rajonal në këtë sens.  

Gjatë periudhës 2005-2007 janë nënshkruar 14 Marrëveshje dhe Konventa 
të bashkëpunimit ndërkombëtar dhe rajonal në fushën e drejtësisë, 
bashkëpunimit të policive, ndihmave juridike kundër trafikimit dhe krimit të 
organizuar, për mbrojtjen dhe asistencën e fëmijëve viktima të trafikimit, 
mbi ripranimin e personave, trafikut të paligjshëm të drogave narkotike, 
përgjegjësinë prindërore dhe aspektet civile të rrëmbimit ndërkombëtar 
të fëmijëve. Në vazhdën e hartimit dhe nënshkrimit të marrëveshjeve 
rajonale bilaterale, Zyra e Koordinatorit Kombëtar ka ndërmarrë takime 
ndërkufitare me vendet fqinje (Maqedoni, Kosovë, Mal i Zi, Greqi), të cilat 
do të rezultojnë me nënshkrimin e marrëveshjeve dhe protokolleve për 
bashkëpunim policor dhe kufitar për shkëmbim informacioni në kuadër të 
luftës kundër trafikimit të qenieve njerëzore.  

Statistikat 
Përmirësimi i raportimit statistikor ka qenë një sfidë prioritare që në ditët 
e para të punës së Koordinatorit Kombëtar për Luftën kundër Trafikimit 
të Qenieve Njerëzore. Zyra e Koordinatorit Kombëtar është përpjekur të 
krijojë të gjitha lehtësirat e mundshme dhe kushtet e nevojshme, duke 
udhëzuar e orientuar vazhdimisht aktorët anti-trafik, të cilët merren me 
ndjekjen dhe menaxhimin e rasteve të trafikimit për të krijuar një rrjet 
të informacionit zyrtar të harmonizuar dhe të unifikuar. Rrjeti duhet të 
prodhojë shifra të sakta dhe të verifikueshme nga njëri institucion në tjetrin 
mbi trafikimin e qenieve njerëzore. Në këtë plan, Zyra e Koordinatorit 
Kombëtar pa të domosdoshëm krijimin e një baze të dhënash për viktimat 
e trafikimit me të dhëna nga policia, shërbimi diplomatik dhe konsullor 
shqiptar, shërbimi social shtetëror, si edhe nga agjensitë e ndihmës 
direkte. Baza e të dhënave do të mundësojë analizimin e informacionit 
për të patur një tablo të qartë të situatës së trafikimit në vend dhe për të 
mundësuar evidentimin në kohë të tendencave të fenomenit në mënyrë 
që edhe përgjigja e strukturave përgjegjëse ndaj tij të jetë e shpejtë dhe 
efektive. Drejtoria e Përgjithshme e Policisë së Shtetit ka hartuar një 
Urdhër-Shërbimi të Drejtorit të Përgjithshëm nr. 865, datë 26.12.2007 
“Për Hedhjen e të Dhënave në Database-in e Viktimave të Trafikimit”. Ky 
Urdhër Shërbimi përcakton procedurat e hedhjes së të dhënave, caktimin 

e personave/operatorëve përkatës, afatet kohore, raportimet etj. Kjo bazë 
të dhënash do të fillojë funksionimin e saj brenda Janar-Shkurt 2008. 
 
Paralelisht po përpiqemi të bëjmë me të saktë identifikimin e viktimave të 
trafikimit nga policia ne kufi dhe sektorët antitrafik në drejtoritë e policive 
në qarqe. Në Urdhër-Shërbimin e Drejtorit të Përgjithshëm nr. 871, datë 
27.12.2007 “Mbi procedurat që duhet të kryhen për intervistimin e 
shtetasve të huaj dhe shqiptarë të kthyer nga vendet e tjera”, të cituar 
më poshtë, përcaktohen detyrime të qarta për mënyrën e intervistimit 
që duhet të bëjnë oficerët e policisë, për pjesëmarrjen e specialistëve 
antitrafik në të, për përfshirjen e një punonjësi social, etj.  
 
Mekanizmi Kombëtar i Referimit për Viktimat e Trafikimit 
 
Një ndër drejtimet kryesore ku është përqendruar edhe puna e Zyrës së 
Koordinatorit Kombëtar për Luftën kundër Trafikimit të Qenieve Njerëzore 
është edhe vënia në zbatim e Marrëveshjes së Bashkëpunimit për Krijimin 
e një Mekanizmi Kombëtar Referues për Identifikim dhe Asistencë 
të Përmirësuar për Viktimat e Trafikut të Qenieve Njerëzore (MKR) e 
firmosur më datë 18 Korrik, 2005. Marrëveshja përcakton një kuadër 
të qartë bashkëpunimi midis aktorëve kyç në luftën kundër trafikimit 
të qenieve njerëzore; përcakton përgjegjësitë që palët e përfshira kanë 
në identifikimin, referimin, akomodimin, asistencën dhe rehabilitimin 
e viktimave të trafikimit. Thelbi i marrëveshjes është ngritja e një rrjeti 
kombëtar funksionues midis disa agjensive shtetërore dhe jo shtetërore; 
konkretisht policia, shërbimi social, shërbimi diplomatik dhe konsullor, 
si dhe qendrat pritëse dhe rehabilituese për viktimat e trafikimit, për të 
mundësuar identifikimin, sigurimin, referimin, mbrojtjen dhe rehabilitimin e 
viktimave të trafikimit në vend. Zyra e Koordinatorit Kombëtar për Luftën 
kundër Trafikimit të Qenieve Njerëzore ka bërë përpjekje të vazhdueshme 
për të orientuar punën e aktorëve të përfshirë në MKR duke dërguar 
udhëzime të vazhdueshme dhe duke nxitur komunikimin midis anëtarëve 
të saj. 
 
Struktura përgjegjëse e cila bashkërendon, përpunon dhe raporton 
veprimet e nevojshme të të gjitha strukturave të përfshira në marrëveshje 
(MKR) të cilat kryejnë detyra dhe ofrojnë shërbime për viktimat/viktimat të 
mundshme të trafikimit është “Autoriteti Përgjegjës” i ngritur me urdhrin 
e përbashkët të MB, MPÇSSHB dhe MPJ më datë 19.05.2006. Autoriteti 
Përgjegjës është një bërthamë personash nga tre agjensitë e përfshira 
me funksion direkt në identifikimin, hetimin, referimin, mbrojtjen dhe 
asistencën ndaj viktimave të trafikimit.  

Policia e Shtetit është përpjekur t’i përmbahet pikave të Marrëveshjes. 
Për këtë qëllim ka shërbyer Urdhri i Drejtorit të Përgjithshëm të Policisë së 
Shtetit nr. 714 datë 03. 11. 2006 “Mbi Procedurat që kryhen me shtetasit 
shqiptarë dhe të huaj të kthyer nga vendet e tjera”, tashmë i ndryshuar 
dhe përmirësuar me Urdhër-Shërbimin e Drejtorit të Përgjithshëm nr. 871, 
datë 27.12.2007 “Mbi procedurat që duhet të kryhen për intervistimin e 
shtetasve të huaj dhe shqiptarë të kthyer nga vendet e tjera”. Siç citohet 
dhe më lartë, përfshirja e oficereve femra në intervistimin e të kthyerve 
që dyshohet të jenë shfrytëzuar, si edhe pjesëmarrja e specialistëve të 
dhënies së asistencës ndaj viktimave të trafikimit, janë ndër ilustrimet më 
të rëndësishme të ndryshimit të këtij Urdhër-Shërbimi.  
 
Në aspektin e rritjes së ndërgjegjësimit të personave që punojnë më nga 
afër me viktimat e trafikimit janë organizuar dhe vazhdojnë të organizohen 
në bashkëpunim të ngushtë me organizatat ndërkombëtare trajnime për 
punonjësit e policisë me detyra specifike në lidhje me çështjet e trafikimit të 
qenieve njerëzore në fushën e dhënies së ndihmës ligjore dhe psikologjike 
viktimave me moshë të mitur, dëshmitarëve ose atyre që janë në rrezik 
trafikimi, si dhe për njohuri mbi të drejtat e njeriut dhe viktimat e trafikimit. 
Njësia Antitrafik ka qenë koordinator, bashkëorganizator dhe trajnues në 
të gjitha trajnimet e organizuara nga organizata të tilla si IOM, UNICEF 
etj. Së fundmi, një dokument me këshilla për metodologjinë e intervistimit 
dhe me shpjegime të thjeshta për ligjin shqiptar për trafikimin, kalimin e 
paligjshëm të kufirit dhe shfrytëzimin e prostitucionit po hartohet nga Zyra 
e Koordinatorit Kombëtar në bashkëpunim me Drejtorinë e Përgjithshme 
të Policisë së Shtetit dhe Shërbimin Social Shtetëror.   
 
Gjithashtu, në kuadër të luftës kundër korrupsionit dhe koordinimit 
ndërinstitucional, në bashkëpunim me strukturat përkatëse, policia e 
shtetit ka bërë të mundur dokumentimin ligjor dhe arrestimin në flagrancë 
të disa punonjësve brenda radhëve të saj për lehtësimin e kontrabandimit 
të qenieve njerëzore, si dhe për veprat penale që lidhen me trafikimin. 
Gjithashtu, janë marrë masa për vazhdimin e përpjekjeve dhe rritjen 
e efektivitetit të punës në luftën kundër korrupsionit, zbulimit dhe 
parandalimit të tij në radhët e strukturave të Policisë së Shtetit. 
 
Qendrat Pritëse kanë dhënë një kontribut të rëndësishëm për pritjen, 
akomodimin dhe rehabilitimin e viktimave të trafikimit. Këto qendra janë 
Qendra Kombëtare Pritëse për Viktimat e Trafikimit (QKPVT) e ngritur 
në korrik të vitit 2003 si dhe të gjitha qendrat e tjera të licencuara nga 
MPÇSSHB (“Vatra”, “Tjetër Vizion”, “Qendra Komunitare”, “Të ndryshëm 
dhe të Barabartë”), të cilat janë të shpërndara në tre rrethe të vendit 
dhe që kontrollohen për shërbimet e ofruara nga MPÇSSHB, Drejtoria e 
Përgjithshme e Shërbimit Social Shtetëror. Lidhur me veprimtarinë e tyre 
do të informoheni në kapitujt në vazhdim. 

Mekanizmi Transnacional i Referimit 
Në planin rajonal të funksionimit të një sistemi efikas të identifikimit, 
referimit, mbrojtjes dhe asistencës së viktimave të trafikimit, Njësia 
Antitrafik, koordinon Grupin Kombëtar Zbatues (NIT) për hartimin dhe 
zbatimin e dokumentit mbi Mekanizmin Transnacional të Referimit (MTR). 
Ky është një mjet identifikimi, referimi dhe mbrojtjeje të viktimave të 
trafikimit ndërmjet kufijve shtetërorë, një rrjet transnacional mekanizmash 
në shërbim dhe mbështetje të viktimave të trafikimit, duke mundësuar dhe 
standartizuar bashkëpunimin dhe dialogun ndërshtetëror dhe ndërkufitar 
të organizmave policore dhe atyre mbështetëse për viktimat e trafikimit, 
për shkëmbimin e shpejtë të informacionit në drejtim të identifikimit, 
hetimit dhe kthimit të viktimave të trafikimit mes vendeve, në kuadër të 
“Programit në mbështetje të krijimit të Mekanizmave Trans-nacionalë të 
Referimit (MTR) për Personat e Trafikuar në Evropën Juglindore”. 
 
Po në kuadër të bashkëpunimit rajonal, si dhe të nevojës në rritje për 
bashkëpunim policor ndërkufitar me vendet fqinje për identifikimin, 
referimin dhe mbrojtjen e viktimave potenciale të trafikimit, si dhe për të 
intensifikuar shkëmbimin e shpejtë dhe të saktë të informacionit policor 
dypalësh, Zyra e Koordinatorit Kombëtare për Luftën kundër Trafikimit 
në Njerëz për Shqipërinë, po organizon takime ndërkufitar dypalëshe me 
vendet fqinje të rajonit. Takimi i parë është organizuar me Maqedoninë, 
takimi i cili rezultoi me nënshkrimin e një Protokolli Shtesë për 
“Marrëveshjen midis Qeverisë së Republikës së Maqedonisë dhe Këshillit 
të Ministrave të Republikës së Shqipërisë për bashkëpunimin në luftën 
kundër terrorizmit, krimit të organizuar, trafikut të paligjshëm të lëndëve 
narkotike, substancave psikotrope dhe prekursorëve të tyre, migracionit 
të paligjshëm dhe aktiviteteve të tjera të paligjshme”, si një mënyrë për 
të caktuar disa procedura standarte për t’u ndjekur në këto raste. Takimi 
i dytë është organizuar me autoritetet Kosovare, me të cilët së shpejti do 
të nënshkruhet një protokoll i ngjashëm bashkëpunimi dhe brenda këtij viti 
do të vijojnë takime të njëjta me Malin e Zi dhe Greqinë.  
 
Parandalimi 
Për sa i përket parandalimit të trafikimit janë realizuar dhe janë në proces 
një sërë projektesh nga institucionet shtetërore por edhe me ekspertizë të 
OJF-ve dhe organizatave të huaja.  
 
Janë organizuar fushata ndërgjegjësimi kryesisht për grupet vulnerabël 
(të rinjtë, gratë dhe vajzat, familjet me probleme sociale, me nivel të ulët 
arsimor, fëmijët rom etj) në formën e takimeve me grupet e interesuara. 
Për të parandaluar trafikimin tek kategoritë e rrezikuara janë marrë disa 
masa për përfshirjen dhe integrimin e tyre në shoqëri duke zbatuar ligjin 
për arsimin e detyrueshëm dhe regjistrimin në zyrat e gjendjes civile, dhe 

duke ofruar arsimim/trajnim profesional kompensues për ata që kanë 
braktisur shkollën, nëpërmjet strukturave shtetërore vendore të përfshira 
në rrjete antitrafik – Komitetet Rajonale të Luftës kundër Trafikimit të 
Qenieve Njerëzore. 
 
Një hap i sigurt drejt parandalimit të trafikimit është edhe ndërgjegjësimi 
që në bankat e shkollës. Për këtë qëllim, MASH ka marrë masat për të 
përfshirë në lëndët që kanë të bëjnë me ndërgjegjësimin gjinor e edukatën 
shoqërore në të gjitha nivelet shkollore para-universitare të temave mbi 
trafikimin. 
 
Po në kuadër të parandalimit një instrument i rëndësishëm në duart e 
publikut tashmë është hapur dhe është funksionale 24 orë gjatë 7 ditëve 
të javës linja telefonike kombëtare pa pagesë “Help line” (0800 12 12), 
si dhe shtrirja e përdorimit të kësaj linje telefonike pa pagesë “help line” 
për denoncimin e rasteve të trafikimit edhe për telefoninë celulare. Kjo 
linjë është në shërbim të të gjithë shoqërisë në parandalimin e trafikimit 
të qenieve njerëzore. Ajo është në funksion të publikut që në muajin 
nëntor 2006. Janë bërë raportime të vazhdueshme periodike për rastet 
e denoncuara nga publiku. Ngritja e linjës fillimisht është mbështetur 
financiarisht nga UNODC (Zyra e Kombeve të Bashkuara për Drogat dhe 
Krimet) dhe IOM. Që nga muaji nëntor 2007 dhe në vazhdim kjo linjë 
mbështetet financiarisht plotësisht nga Ministria e Brendshme. 
 
Një arritje tjetër shumë e rëndësishme ka qenë edhe ngritja dhe vënia 
në funksionim në nivel qarku i Komiteteve Rajonale të Luftës kundër 
Trafikimit të Qenieve Njerëzore, me urdhër të Kryeministrit Nr. 139, 
datë 19.06.2006. Komitetet kanë edhe një grup pune në nivel teknik 
“Tryeza Teknike Antitrafik” me përfaqësues të të gjitha strukturave të 
përfshira në Komitet (drejtoritë rajonale të shërbimit social shtetëror; 
drejtoritë rajonale të punës; zyrat e përkujdesjes shoqërore, në bashki / 
komunë; Shefi i sektorit antitrafik i policisë së qarkut, drejtoritë rajonale 
të SHISH-it; drejtoritë rajonale arsimore; Inspektori i shëndetit riprodhues 
(nëna dhe fëmija); përfaqësues i prokurorisë së qarkut; përfaqësues të 
OJF-ve). Komitetet luajnë një rol shumë të rëndësishëm në parandalimin 
e fenomenit nëpërmjet përcaktimit të kategorive vulnerabël, ngritjen 
e rrjeteve mbrojtëse për to, sidomos të fëmijëve dhe mbrojtjen dhe 
rehabilitimin e viktimave të trafikimit nëpërmjet institucioneve lokale në 
nivel qarku. Kapitulli III-ju njeh në mënyrë më të detajuar mbi punën e disa 
Komiteteve të suksesshme. 
 
Po punohet për modernizimin e Shërbimit të Gjendjes Civile, ndërtimin e 
Regjistrit Kombëtar të Gjendjes Civile, përcaktimin e Numrit të Identitetit 
për çdo shtetas, informatizimin e shërbimit në të gjitha nivelet për të 

krijuar një sistem të përditësuar në çdo moment si dhe ngritjen e Sistemit 
të Adresave, duke bërë të mundur kështu lidhjen e individit me terrenin2. 
 
Shqipëria, ashtu si edhe vendet e tjera të Evropës, lançoi Javën Evropiane 
Kundër Trafikimit të Njerëzve, nën sloganin “Trafikimi i Qenieve Njerëzore 
Është Skllavëri!Ne nuk Mund ta Pranojmë Atë! Ne Luftojmë për Një Shoqëri 
të Lirë dhe të Sigurt”. Kjo javë kishte si qëllim rritjen e ndërgjegjësimit për 
këtë fenomen dhe promovimin e rezultateve të përmirësuara të luftës 
së vazhdueshme kundër trafikimit të qenieve njerëzore. Shumë media 
mbuluan zhvillimin e tyre dhe gjithashtu transmetuan dokumentare 
speciale televizive mbi çështjet e trafikimit të qenieve njerëzore. Java 
Antitrafik 15-18.10.2007 përfshiu një sërë aktivitetesh të organizuara nga 
Njësia Antitrafik në bashkëpunim edhe me struktura të tjera të Ministrisë 
së Brendshme si edhe me organizata ndërkombëtare aktive në fushën e 
antitrafikimit. Këtu mund të përmendim: 
 

• Më 15 Tetor 2007, Zyra e Koordinatorit Kombëtare për Luftën 
Kundër Trafikimit të Qenieve Njerëzore, organizoi Workshop-in 
Kombëtar në kuadër të Projektit të ICMPD-së për Mekanizmin 
Transnacional të Referimit; 

• Më 17 Tetor 2007, Ministri i Brendshëm dhe Koordinatorja 
Kombëtare për Luftën Kundër Trafikimit të  Qenieve Njerëzore, 
morën pjesë në një takim periodik, të mbajtur nga Komiteti Lokal 
kundër Trafikimit të Qenieve Njerëzore në Elbasan. Në këtë takim, 
morën pjesë anëtarë të Komiteteve Lokale Antitrafik të Durrësit 
dhe të Tiranës. 

• Më 18 Tetor 2007, me rastin e ditës Evropiane Kundër Trafikimit 
të Qenieve Njerëzore, Zyra e Koordinatorit Kombëtar për Luftën 
Kundër Trafikimit të  Qenieve Njerëzore, organizoi takimin “Forumi 
i Hapur Kundër Trafikimit të Qenieve Njerëzore” me studentë nga 
Universiteti i  Tiranës, Fakulteti i Drejtësisë. Në këtë aktivitet 
morën pjesë: Ministri i Brendshëm, Ministri i Punës, i Çështjeve 
Sociale dhe Shanseve të Barabarta, përfaqësues nga Ministria e 
Arsimit dhe e Shkencës, nga Ambasada e Shteteve të Bashkuara 
të Amerikës, Komisioni Evropian, Organizata Ndërkombëtare për 
Migracionin (IOM) dhe organizata të tjera që veprojnë në fushën e 
anti-trafikimit.  

• Në ditën Evropiane Kundër Trafikimit, Kompania AMC, dërgoi më 
shumë se 1.000.000 abonentëve, SMS  (shërbimi i mesazheve të 
shkurtra) për promovimin sloganit antitrafikim të sipërpërmendur 
ne tekst.  Banderola, të cilat promovonin sloganin, ishin vendosur 
nëpër rrugët kryesore të Tiranës. 

2) Kjo do të ndihmojë në përcaktimin e saktë të numrit të të ardhurve, si pasojë e lëvizjeve demo-
grafike, të nxënësve që braktisin shkollën apo kanë tendencë për ta braktisur atë, dhe si rezultat, 
hartimin e politikave përfshirëse për to

Me sytë drejt Strategjisë Kombëtare 2008-2010 
 

Duke qenë se jemi në fazën e hartimit të Strategjisë së re 2008-2010, Zyra 
e Koordinatorit Kombëtar për Luftën kundër Trafikimit të Qenieve Njerëzore 
është duke punuar për hartimin e një dokumenti sa më gjithëpërfshirës 
dhe realist tek i cili do të parashikohen të gjitha prioritetet dhe drejtimet 
kryesore të luftës kundër trafikimit të qenieve njerëzore në fazën e 
zhvillimeve aktuale. Edhe Raporti Vlerësues është hartuar në mënyrë të 
tillë që të vlerësojë arritjet dhe të evidentojë problematikat dhe vështirësitë 
e hasura gjatë zbatimit të Strategjisë 2005-2007. Për këtë qëllim Zyra e 
Koordinatorit Kombëtar ka zhvilluar takime dhe ka kërkuar sugjerime dhe 
komente nga të gjitha agjensitë e përfshira në Strategji, si edhe të tjera me 
të cilët bashkëpunojmë dhe që janë aktivë në fushën e parandalimit dhe 
luftës kundër trafikimit të qenieve njerëzore. Nga monitorimi dhe vlerësimi 
i kryer konstatojmë se në të ardhmen është i nevojshëm konsolidimi i një 
rrjeti strukturash hetimore, mbrojtëse dhe parandaluese në nivel kombëtar, 
si edhe bashkëpunimi me strukturat homologe të vendeve të tjera në 
rajon e më gjerë, janë përpjekje prioritare për të arritur sukses dhe për të 
minimizuar trafikimin e qenieve njerëzore. 
 
Një nga drejtimet kryesore ku do të fokusohet puna e Zyrës së Koordinatorit 
Kombëtar është vënia në zbatim dhe funksionim të plotë e Marrëveshjes 
së Bashkëpunimit për Krijimin e një Mekanizmi Kombëtar Referues për 
Identifikim dhe Asistencë të Përmirësuar për Viktimat e Trafikut të 
Qenieve Njerëzore (MKR) si dhe të strukturave të saj mbështetëse. Këtu 
mund të përmendim “Autoritetin Përgjegjës” si bërthamë përgjegjëse 
për bashkërendimin, përpunimin dhe raportimin lidhur me veprimtarinë 
e policisë, shërbimit social dhe atij diplomatik e konsullor të përfshirë në 
marrëveshje (MKR). Kjo strukturë shumë e rëndësishme për mbrojtjen dhe 
rehabilitimin e viktimave të trafikimit ka funksionuar pjesërisht. Autoriteti 
Përgjegjës ka ndjekur disa raste të trafikimit të qenieve njerëzore. Në të 
ardhmen duhet të bëhen përpjekje që anëtarët e Autoritetit Përgjegjës të 
bashkërendojnë punën e tyre më mirë, si dhe të konsiderojnë këtë funksion 
jo si pjesë shtesë të punës së tyre, por si një përgjegjësi e përditshme, e 
cila kërkon vëmendje të plotë, vullnet dhe veprim të përbashkët. 
 
Nga Komitetet Lokale të Luftës kundër Trafikimit të Qenieve Njerëzore 
pritet më shumë angazhim, orientim dhe koordinim me qëllim ngritjen 
e mekanizmave efektivë dhe kapaciteteve lokale për të identifikuar 
kategoritë sociale vulnerabël në qark dhe për të hartuar politika mbrojtëse 
dhe përfshirëse për ta. Strukturat funksionojnë, por kanë nevojë për 
përmirësime në drejtim të bashkëpunimit ndërmjet palëve, shkëmbimit 
dhe menaxhimit të informacionit, ndarjes së roleve dhe përgjegjësive për 
gjithsecilin dhe qasjes më konkrete të problemeve. 

Një objektiv tjetër shumë i rëndësishëm për të ardhmen do të jetë shtrirja 
e partneritetit me të gjithë aktorët (agjensitë shtetërore dhe joshtetërore 
dhe partnerët ndërkombëtarë) të përfshirë në luftën kundër trafikimit 
të qenieve njerëzore, duke marrë në konsideratë nevojën për përfshirje 
sa më të plotë të iniciativave, nismave apo edhe asistencës në kuadër 
të identifikimit, referimit, mbrojtjes dhe asistencës ndaj viktimave të 
trafikimit nga çdo agjensi që mund të kontribuojë. Nëpërmjet vendosjes 
së një bashkëpunimi të ngushtë synohet të arrihet një koordinim dhe 
bashkërendim i iniciativave të aktorëve të ndryshëm në mënyrë që 
përpjekjet e përbashkëta të kanalizohen aty ku është e nevojshme dhe të 
evitohet mbivendosja. 
 
Trafikimi mbetet një problem i mprehtë social dhe ligjor dhe një përballje 
e vendosur dhe e koordinuar ndaj tij nga policia, prokuroria, gjykatat, 
shërbimi social, sistemi arsimor etj., deri në nivelin më të thjeshtë zbatues 
është i nevojshëm për të bërë një ndryshim real në situatën e viktimave 
të trafikimit dhe të vetë krimit të trafikimit në Shqipëri. Në këtë kuadër, 
ka patur një mbështetje të qartë politike për të ndërmarrë hapa konkrete 
në luftën kundër trafikimit të qenieve njerëzore, por aftësitë zbatuese në 
terren duhen rritur ende. 
 
Në përfundim konstatojmë se janë bërë përpjekje të rëndësishme, por 
një punë edhe më e mirë mund të bëhet nëse do të kemi angazhim më 
serioz nga të gjitha institucionet përgjegjëse për të përmbushur në kohë 
dhe me rigorozitet të gjitha angazhimet që do të ndërmarrin në kuadër 
të strategjisë së re duke përfshirë këtu edhe ato objektiva që nuk janë 
përmbushur në strategjinë e mëparshme.   

Ndjekja Penale 

Përgjatë gjithë periudhës kohore për të cilën flet edhe ky raport vlerësues 
për zbatimin e Planit Antitrafik të Veprimit 2005-2007 një nga objektivat 
kryesore në luftën kundër trafikimit të qenieve njerëzore ka qenë edhe rritja 
e numrit të ndjekjeve penale dhe dënimeve ndaj trafikantëve në raport me 
ndalimet dhe çështjet e hetuara dhe ndjekura në këtë fushë. Ky qëllim 
është arritur ndër të tjera edhe në sajë të përmirësimit të bashkëpunimit 
ndërmjet policisë dhe prokurorisë dhe organeve të tjera ligjvënëse, si 
dhe të bashkëpunimit frytdhënës ndërkombëtar dhe rajonal në fushën e 
zbatimit të ligjit, fushën legjislative dhe atë të drejtësisë kundër trafikimit 
të qenieve njerëzore dhe trafikantëve. 
 
Të gjitha rastet e ndjekura nga policia, të cilat janë referuar në prokurori, 
rastet e marra nën hetim nga ana e prokurorisë, më tej, çështjet e 
shqyrtuara nga gjykata si dhe masat e dënimit ndaj trafikantëve, janë 
të pasqyruara në statistikat e hartuara, të cilat do t’i gjeni në Shtojcën e 
Statistikave.  
 
Në drejtim të hetimit të krimeve të trafikimit dhe ndjekjes penale të 
autorëve të tyre, për periudhën që analizon ky raport, janë parashikuar 
një sërë masash, të cilat ndonëse nuk lidhen drejtpërsëdrejti me trafikimin 
kanë rëndësi të veçantë për hetimin e rasteve të trafikimit.  

Në këtë kapitull do të njiheni me përpjekjet e bëra në drejtim të: 
1. Zbatimit dhe përmirësimit të kuadrit ligjor në fuqi lidhur me trafikimin dhe 
veprat e tjera penale që lidhen me të, konsolidimit të mëtejshëm të punës 
së strukturave përgjegjëse për t’i dhënë goditjen e duhur trafikantëve dhe 
bashkëpunëtorëve të tyre; 
2. Luftës ndaj korrupsionit dhe masave ndaj punonjësve të policisë dhe 
punonjësve të tjerë të shtetit të përfshirë në veprimtari të jashtëligjshme; 
3. Përmirësimit të kapaciteteve dhe të njohurive profesionale në lidhje me 
fenomenin e trafikimit të qenieve njerëzore për strukturat e përgjithshme dhe 
të specializuara të policisë, prokurorisë dhe gjykatave; 
4. Zhvillimit të bashkëpunimit ndërkombëtar dhe rajonal në fushën e zbatimit 
të ligjit, fushën legjislative dhe atë të drejtësisë kundër trafikimit të qenieve 
njerëzore dhe trafikantëve. 

I

1. Zbatimi dhe përmirësimi i kuadrit ligjor në fuqi lidhur me trafikimin 
dhe veprat e tjera penale që lidhen me të, konsolidimi i mëtejshëm 
i punës së strukturave përgjegjëse për t’i dhënë goditjen e duhur 
trafikantëve dhe bashkëpunëtorëve të tyre 

1.1 Kuadri Ligjor  
Përmirësimi dhe plotësimi i kuadrit ligjor në lidhje me trafikimin dhe veprat 
e tjera penale që lidhen me të ka qenë objektiv thelbësor i punës së 
institucioneve përgjegjëse në luftën kundër trafikimit të qenieve njerëzore. 
Në këtë drejtim me qëllim përafrimin e legjislacionit shqiptar me standartet 
evropiane dhe ndërkombëtare, në vijim të ndryshime të bëra në Kodin 
Penal në vitin 2004, më konkretisht ndryshimi i nenit 110/a “Trafikimi 
i personave” në përputhje të plotë edhe me Protokollin e Palermos, janë 
miratuar disa ndryshime të rëndësishme siç është ai për parandalimin 
dhe goditjen e kontrabandimit të personave, si dhe nenet për mbrojtjen e 
fëmijëve. Në muajin shkurt të vitit 2006 u miratuan me Ligjin nr. 9686, 
datë 26.2.2007 ndryshimet në nenin 298 të Kodit Penal “Ndihma për 
kalim të paligjshëm të kufijve”. Ky nen përfshin elementë të veprës penale 
të kontrabandimit të qenieve njerëzore dhe mundëson hetimin e rasteve 
të kontrabandimit edhe në ato shtete që nuk kanë kufij tokësorë me 
Shqipërinë. Me miratimin e këtij neni në Kodin Penal, ndër të tjera, tashmë 
është bërë i mundur edhe dallimi ndërmjet veprës penale të trafikimit të 
personave nga kontrabandimi. 
 
Për sa i përket mbrojtjes së fëmijëve, në kuadër të masave mbrojtëse dhe 
parandaluese ndaj shfrytëzimit të tyre, në muajin mars të vitit 2007 u 
propozuan disa shtesa dhe ndryshime në Kodin Penal, të cilat u miratuan 
nga Kuvendi me Ligjin nr. 9859, datë 21.01.2008. Më konkretisht, nenet 
e shtuara janë Neni 124/b “Keqtrajtimi i të miturve” që ndër të tjera, 
dënon fenomenin e shfrytëzimit të fëmijëve për punë të detyruar, lypje 
dhe shërbime të tjera të detyruara, shtesa e një paragrafi në nenin 117 
“Pornografia” në lidhje me pornografinë me të mitur, si dhe shtesa në 
nenin 128/b “Trafikimi i të miturve” ku tashmë penalizohet me ligj jo vetëm 
rekrutimi, fshehja, pritja etj, por edhe shitja e të miturve. Paketa e këtyre 
ndryshimeve do të shoqërohet me një paketë të re social-edukative për 
ndihmën ndaj këtyre fëmijëve dhe familjeve të tyre në formën e punësimit, 
arsimit dhe llojeve të tjera të ndihmës.  
  
Një tjetër zhvillim pozitiv ka qenë edhe miratimi i ligjit Nr. 9509, datë 
3.4.2006 “Për shpalljen e Moratoriumit për mjetet motorike lundruese 
të Republikës së Shqipërisë” i cili pezullon të gjitha lëvizjet e mjeteve 
motorike lundruese shqiptare në ujërat territoriale dhe të brendshme të 
Republikës së Shqipërisë, si dhe transportin e mjeteve lundruese në rrugë 

tokësore, për një periudhë prej tre vjetësh për të parandaluar dhe goditur 
trafiqet e paligjshme, përfshi këtu edhe atë të personave, kryesisht drejt 
Italisë. Si rezultat i miratimit të këtij ligji që nga periudha e hyrjes së tij në 
fuqi është ulur ndjeshëm numri i rasteve të trafikimit në rrugë detare.  
 
Një hap tepër i rëndësishëm në drejtim të plotësimit të kuadrit ligjor për 
trafikimin, është edhe miratimi i Konventës së Këshillit të Evropës “Për 
Masat kundër Trafikimit të Qenieve Njerëzore”, e cila u ratifikua nga 
Kuvendi me ligjin Nr. 9642, datë 20.11.2006.  
 
Procedura transparente janë krijuar me Prokurorinë e Përgjithshme dhe 
atë të Krimeve të Rënda, si dhe me partnerët ndërkombëtarë lidhur me 
ndjekjet penale të realizuara nga Policia e Shtetit. Në kuadër të forcimit 
të gjyqësorit, një hap i rëndësishëm është pajisja e Gjykatës së Krimeve 
të Rënda me elementët e duhur teknikë për mbrojtjen dhe sigurinë e 
nevojshme për viktimat e trafikimit që dëshmojnë gjatë një procesi gjyqësor, 
me “video-konferencë”. Në vazhdimësi të këtij procesi, do të merren hapa 
për përmirësimin e mbrojtjes ligjore, fizike dhe identitetit personal për të 
gjitha viktimat/dëshmitarët në çështje gjyqësore dhe rishikimi i skemës së 
kompensimit ligjor për këto viktima nga pasuritë e konfiskuara.  

1.2 Baza e të dhënave  
Krijimi i bazës së të dhënave është parë i domosdoshëm në kuadrin e 
krijimit të një rrjeti të informacionit zyrtar të harmonizuar dhe të unifikuar, 
i cili prodhon shifra të sakta dhe të verifikueshme për trafikimin e qenieve 
njerëzore, duke mundësuar në këtë mënyrë analizimin e këtij informacioni 
për të patur një tablo të qartë të situatës së trafikimit në vend dhe për të 
mundësuar evidentimin në kohë të tendencave të fenomenit në mënyrë 
që edhe përgjigja e strukturave përgjegjëse ndaj tij të jetë e shpejtë dhe 
efektive.  
 
Për këtë qëllim është konsideruar e nevojshme ngritja e një grupi pune për 
hartimin dhe ngritjen e bazës së të dhënave ndërinstitucionale për të rënë 
dakord mbi matricën e përbashkët statistikore, metodologjinë e mbledhjes 
së të dhënave, si dhe procedurat e raportimit. 
 
Rezultati i punës së këtij grupi pune do të nënkuptonte ngritjen e bazës së 
të dhënave, të kompjuterizuar dhe të integruar në Sistemin e Menaxhimit 
Total të Informacionit (TIMS), si dhe përdorimi i bazës së të dhënave nga 
të gjitha institucionet bashkëpunuese, në bazë ditore apo sipas kërkesave. 
Kjo bazë të dhënash do të integrohet në sistemin TIMS dhe statistikat e 
paraqitura në të do të mbahen në përputhje të plotë të ligjeve për mbrojtjen 
e të dhënave personale të viktimave të trafikimit, ku aksesi i vetëm i plotë 
do të jetë nga Autoriteti Përgjegjës për Mekanizmin Kombëtar të Referimit, 

Zëvendësministri i Brendshëm dhe Zyra e Koordinatorit Kombëtar për 
Çështjet e Luftës kundër Trafikimit në Njerëz.  
  
Për të realizuar këtë objektiv të rëndësishëm Zëvendësministri i Brendshëm, 
njëkohësisht Koordinatori Kombëtar për Luftën kundër Trafikimit në 
Njerëz, ka bërë përpjekje të vazhdueshme me qëllim që edhe në Shqipëri 
të funksionojë një bazë të dhënash zyrtare për numrin e saktë të viktimave 
shqiptare të trafikimit me të dhëna të përbashkëta nga policia, shërbimi 
social, si dhe shërbimet konsullore shqiptare. Në këto përpjekje pothuajse 
njëvjeçare kjo Zyrë është mbështetur financiarisht nga Organizata 
Ndërkombëtare për Siguri dhe Bashkëpunim në Evropë (OSBE) - Prezenca 
në Shqipëri.  
 
Qëllimi i bazës së të dhënave është përcaktimi i një numri të besueshëm të 
viktimave të trafikimit të identifikuara dhe të ndihmuara në nivel kombëtar, 
ku hedhin të dhëna të gjitha shërbimet që merren me trafikimin si policia 
e shtetit, shërbimi social shtetëror, shërbimi shqiptar konsullor në botë, si 
dhe qendrat që ofrojnë shërbime për viktimat e trafikimit.  
 
Aktualisht, është hartuar programi për hedhjen e të dhënave (softuer-
i) bazuar edhe në modelin e sistemit TIMS, i cili përfshin 4 rubrika: 1. 
gjeneralitetet e detajuara, 2. mënyrën e identifikimit, 3. historikun e 
shfrytëzimit, 4. trajtimin në qendër. Ky program është ndërtuar mbi bazën 
e sugjerimeve të Policisë Kufitare dhe Migracionit, Policisë Antitrafik, 
Shërbimit Social, përfshi të qendrave të asistencës së viktimave të 
trafikimit, të Drejtorisë Konsullore në Ministrinë e Punëve të Jashtme, 
si dhe mbi përpunimin dhe miratimin e bërë nga Zyra e Koordinatorit 
Kombëtar. 
 
Zyra e Koordinatorit Kombëtar për Luftën kundër Trafikimit në Njerëz është 
e gatshme që në bashkëpunim me Sektorin e Përpunimit të Informacionit 
në Ministrinë e Brendshme, si dhe me asistencën e zyrës së TIMS-it të 
fillojë instalimin e programit në Drejtorinë e Përgjithshme të Policisë së 
Shtetit – Policinë Kufitare dhe Migracionit edhe Sektorin kundër Trafiqeve 
të Paligjshme, në Ministrinë e Punës, Çështjeve Sociale dhe Shanseve të 
Barabarta – Drejtoria e Shërbimit Social Shtetëror, në Ministrinë e Punëve 
të Jashtme – Drejtoria Konsullore, si dhe në Zyrën e Zëvendësministrit të 
Brendshëm/Koordinatorit Kombëtar për Antitrafikimin. Aktualisht, Drejtoria 
e Përgjithshme e Policisë së Shtetit ka hartuar një Urdhër-Shërbimi për 
mënyrën e funksionimit të bazës së të dhënave, ku përcaktohen qartë 
procedurat e hedhjes së të dhënave dhe përgjegjësitë e personave 
përgjegjës për hedhjen e këtyre të dhënave.  

1.3 Sistemi i Menaxhimit Total të Informacionit (TIMS) 
Gjatë këtyre viteve të zbatimit të Strategjisë Kombëtare 2005-2007 është 
parë e nevojshme të krijohen procedura transparente ndërinstitucionale, 
duke vënë në përdorim të plotë potencialin për menaxhimin e çështjeve 
që zotëron Sistemi i Menaxhimit Total të Informacionit (TIMS), i financuar 
nga SHBA/BE, për të ndjekur ecurinë e çështjeve të veçanta të trafikimit 
nga momenti i arrestimit të autorëve deri në dënimin e tyre. 
  
Për sa i përket sistemit të menaxhimit TIMS, përfundimi i të cilit, sipas 
programit, ishte parashikuar në vitin 2007, duhet theksuar se deri tani 
ka përfunduar vënia në funksionim e tij në Ministrinë e Brendshme, në 
Drejtoritë e Policisë së Qarqeve Tiranë, Durrës, Vlorë dhe në pikat kufitare 
Rinas, Kapshticë, Kakavijë, Port i Durrësit, Qafë Thanë, Han i Hotit, 
Morinë, port i Vlorës, Murriqan, Tushemisht, Bllatë, Gorricë, Tre Urat, Qafë 
Botë dhe Sarandë Port. Në të njëjtin kuadër, bazuar edhe në investimet e 
kryera nga IOM në disa godina në Rinas, Kapshticë, Kakavijë, me qëllim 
përmirësimin e kushteve të qëndrimit të viktimave eventuale të trafikimit, 
Drejtoria e Kufirit dhe Migracionit është duke punuar për t’i aktivizuar këto 
qendra pritjeje. Kështu, është kryer kabllimi i zyrave në këto godina me 
qëllim instalimin e sistemit TIMS në mënyrë që intervistimi të kryhet në 
këto ambjente dhe janë bërë gati për çdo godinë nga katër poste pune; 
policisë kufitare të këtyre pikave iu janë siguruar automjete për të garantuar 
transportimin e të gjithë personave të deportuar nga pikat kufitare. Në 
Rinas, ka përfunduar tashmë infrastruktura e mësipërme dhe është duke 
u punuar për trajnimin e personelit policor që do të kryejë intervistimin 
me qëllim që grupi intervistues të funksionojë sipas Mekanizmit Kombëtar 
të Referimit duke garantuar edhe prezencën e specialistëve të sektorit 
kundër trafiqeve të paligjshme. Sistemi TIMS konsiderohet si një burim 
i rëndësishëm informacioni për policinë në luftën kundër veprimtarive 
kriminale. Nëpërmjet përdorimit të tij është bërë i mundur evidentimi i 
informacioneve që kanë patur ndikim pozitiv në hetimin e çështjeve të 
ndryshme.  
 
Në pikat e Vlorës dhe Rinasit janë atashuar tashmë oficere femra. Prezenca 
e përhershme e të paktën një oficereje femër në çdo pikë kalimi kufitar ka 
qenë kërkesë e vazhdueshme jo vetëm e Zyrës së Koordinatores Kombëtare 
për Luftën kundër Trafikimit në Njerëz, por edhe e bashkëpunëtorëve tanë 
ndërkombëtarë. Deri më sot është bërë e mundur që në rastet e identifikimit 
të viktimave të mundshme femra apo fëmijë të sigurohej prezenca e një 
oficereje policie femër, e cila përzgjidhej me sistem rotacioni, sidomos në 
ato pika kalimi kufitar ku fluksi i të kthyerve është edhe më i madh.  
 
Aktualisht, në të gjitha pikat kufitare ku kthehen deportivë, polica kufitare 
kryen intervistimin e tyre me qëllim identifikimin e viktimave të mundshme 

të trafikimit. Gjithashtu, në vendet ku është instaluar sistemi TIMS (Rinas, 
Durrës, Vlorë, Kakavijë, Kapshticë, Hani i Hotit, Murriqan, Morinë, Qafë 
Thanë, Tushemisht, etj.) të dhënat e të intervistuarve hidhen në sistem. Po 
punohet intensivisht për të rritur bashkëpunimin ndërmjet policisë kufitare 
dhe migracionit dhe strukturave të tjera të specializuara, siç janë zyrat 
rajonale antitrafik, gjatë procesit të identifikimit, referimit dhe ndihmës 
së viktimave të trafikimit. Për ta formalizuar më tej këtë bashkëpunim, 
krahas Urdhrit të Përbashkët për krijimin e Autoritetit Përgjegjës për 
Mekanizmin Kombëtar Referues, si dhe Marrëveshjes së Bashkëpunimit 
për krijimin e Mekanizmit Kombëtar Referues për identifikim dhe asistencë 
të përmirësuar për viktimat e trafikimit të qenieve njerëzore, Urdhri i 
Shërbimit nr. 714, datë 03.11.2006 i Drejtorit të Përgjithshëm të Policisë 
së Shtetit “Mbi Procedurat që kryhen me shtetasit shqiptarë dhe të huaj 
të kthyer nga vendet e tjera”, parashikon detyrat e punonjësve të Policisë 
Kufitare dhe Migracionit dhe Sektorit kundër Trafiqeve të Paligjshme 
për trajtimin e personave të kthyer të evidentuar si viktima të trafikimit 
dhe masat që merren në të tilla raste. Në këtë Urdhër janë parashikuar 
masa për pritjen, intervistimin, verifikimin, transportimin dhe sistemimin 
e viktimave të trafikimit në ambjentet e posaçme në bashkëpunim me 
Shërbimin Social Shtetëror dhe OJF të ndryshme që ofrojnë shërbime 
për viktimat. Për pritjen e tyre përdoren mjete me targa civile dhe atje 
ku është e mundur dhe intervistimi i tyre bëhet me punonjës të Policisë 
Kufitare dhe Migracionit me veshje civile. Në muajin dhjetor 2007, me 
propozimin e Drejtorisë së Përgjithshme të Policisë së Shtetit u ndryshua 
Urdhri i mësipërm me Urdhrin nr. 871, datë 27.12.2007 të Drejtorit të 
Përgjithshëm të Policisë për të saktësuar më tej mënyrën e bashkëpunimit 
ndërmjet strukturave të policisë kufitare dhe migracionit me ato antitrafik, 
si dhe për të përmirësuar procedurat që ndiqen në kufi për intervistimin 
e shtetasve të huaj dhe shqiptarë të kthyer nga vendet e tjera. Bazuar 
në urdhrat e mësipërm janë përcaktuar pikat e kontaktit në nivel rajonal 
ndërmjet Policisë Kufitare dhe Migracionit dhe Shërbimit Social Shtetëror 
dhe OJF-ve me qëllim njoftimin në kohë dhe sigurimin e prezencës së 
tyre kur evidentohen ose ka dyshime për viktima të trafikimit të qenieve 
njerëzore.  
 
1.4 Bashkëpunimi Polici - Prokurori 
Në vazhdimësi ka patur një bashkëpunim të mirë ndërmjet prokurorisë dhe 
policisë në luftën ndaj trafikimit të qenieve njerëzore dhe fenomeneve që 
lidhen me të dhe pjesë e këtij bashkëpunimi ka qenë dhe shkëmbimi i të 
dhënave statistikore. 
  
Nisur nga praktika e deritanishme, shpeshherë ka patur raste kur të 
dhënat statistikore nga prokuroria nuk përputhen me ato nga policia. Një 
prej shkaqeve të kësaj mospërputhjeje qëndron në faktin se Prokuroria 

ka raste që fillon hetime kryesisht (hetime që kryhen nga Prokuroria dhe 
strukturat e saj pa përfshirjen e policisë) dhe sipas burimeve të policisë, 
këto raste nuk mund të evidentohen nga ana e policisë në të dhënat e saj 
statistikore. Pavarësisht këtyre mospërputhjeve, bashkëpunimi ka qenë i 
qëndrueshëm dhe i vazhdueshëm, megjithatë vlen të theksohet se mbetet 
ende vend për të përmirësuar bashkëpunimin ndërmjet këtyre strukturave 
për t’i dhënë goditjen e duhur autorëve të krimit të trafikimit.  

2. Lufta ndaj korrupsionit dhe masat ndaj punonjësve të policisë 
dhe punonjësve të tjerë të shtetit të përfshirë në veprimtari të 
jashtëligjshme; 

Në kuadër të koordinimit ndërinstitucional, në bashkëpunim me strukturat 
përkatëse, policia e shtetit ka bërë të mundur dokumentimin ligjor dhe 
arrestimin në flagrancë të disa elementeve brenda radhëve të saj për 
trafikimin e qenieve njerëzore, si dhe për veprat penale që lidhen me 
trafikimin. Gjatë vitit 2006 këto shkelje kanë konsistuar kryesisht në 
shpërdorim detyre apo falsifikime të bëra në sektorin e pasaportave, duke 
pajisur me pasaportë për jashtë shtetit persona në kërkim për krime të 
rënda, etj. Ndërsa, gjatë vitit 2007 shkeljet kanë konsistuar kryesisht në 
bashkëpunim të oficerëve të policisë në kontrabandimin e personave.  
 
Në organin e Prokurorisë gjatë vitit 2006 janë referuar 175 kallëzime 
penale për 244 subjekte policore ku, 15 roli i lartë, 87 i mesëm dhe 142 
bazë, prej tyre �1 të arrestuar. Nga Shërbimi i Kontrollit të Brendshëm 
(SHKB) gjatë vitit 2006 janë evidentuar 5 raste të dhënies së ndihmës 
për kalim të paligjshëm të kufijve nga punonjës policie ku, 4 prej tyre janë 
arrestuar në flagrancë dhe këta punonjës janë përjashtuar nga radhët e 
Policisë së Shtetit, ndërsa për 11 prej tyre janë dërguar pranë organit të 
Prokurorisë me materialet kallëzuese për hetime të mëtejshme.  
 
Ndërsa për vitin 2007, duke u bazuar dhe në të dhënat statistikore në 
Shtojcën bashkëngjitur, vërehet një ulje e numrit të punonjësve të policisë 
së roleve të ndryshme të përfshirë në trafikimin e qenieve njerëzore. Gjatë 
këtij viti nga Drejtoria e SHKB-së në organin e Prokurorisë janë referuar 
157 kallëzime penale për 219 subjekte policore ku 5 roli i lartë, �4 i mesëm 
dhe 140 bazë, prej tyre 44 të arrestuar, 12 punonjës rolit të mesëm dhe 
31 të rolit bazë. 
 
Vetëm gjatë vitit 2007 nga Drejtoria e SHKB-së janë dërguar pranë organit 
të Prokurorisë 4 kallëzime penale për dhënie ndihme për kalim të paligjshëm 
të kufijve për 12 subjekte policore ku, 4 të rolit të mesëm dhe 8 rolit bazë, 
10 prej tyre të arrestuar në flagrancë.  

Në bashkëpunim me Prokurorinë e Krimeve të Rënda, gjatë 2007 u bë 
e mundur vërtetimi, dokumentimi i veprimtarisë antiligjore të 2 grupeve 
kriminale të strukturuara dhe organizuara, në përbërje të të cilëve bënin 
pjesë punonjës të policisë. Kështu në muajin qershor të vitit 2007 u bë 
arrestimi i një grupi kriminal të strukturuar prej 9 personash nga të cilët 
4 oficerë policie, të cilët në bashkëpunim me trafikantët merreshin dhe 
favorizonin trafikimin e paligjshëm të qenieve njerëzore në drejtim të 
Greqisë. Nga hetimet e deritanishme implikohen 35 persona, nga të cilët 
15 janë punonjës policie. Ndërsa në korrik të 2007 u arrestuan anëtarët e 
një tjetër grupi kriminal prej 11 personash, nga të cilët 6 punonjës policie, 
të cilët realizonin trafikimin e qenieve njerëzore drejt shtetit fqinj, Greqisë, 
nga PKK Qafë – Botë dhe zona kufitare Konispol. 
 
Po në kuadër të statistikave, edhe Ministria e Drejtësisë ka hartuar 
statistika për periudhën e zbatimit të Planit të Veprimit Antitrafik 2005-
2007, si për çështjet penale ashtu edhe për të dënuarit, të cilat do t’i gjeni 
bashkëlidhur, në Shtojcën e statistikave.  
 
Duhet theksuar fakti që gjatë këtyre viteve nuk ka patur pushime nga puna, 
masa disiplinore/administrative apo ndjekje penale/dënime të punonjësve 
të gjykatave apo punonjësve të Ministrisë së Drejtësisë për përfshirje në 
trafikimin e qenieve njerëzore.  
 
2.1 Bashkëpunimi me partnerët vendas dhe ndërkombëtarë 
Vlen të përmendet fakti se në hetimet dhe ndjekjet penale një element i 
rëndësishëm, gjithashtu, ka qenë bashkëpunimi me partnerët e huaj lidhur 
me ekstradimet për persona të akuzuar me veprën penale të trafikimit të 
qenieve njerëzore.  
 
Po në kuadër të bashkëpunimit me të gjitha strukturat shtetërore për 
ndjekjen me efikasitet të rasteve të trafikimit, vlen të përmendet edhe 
bashkëpunimi i Qendrës Kombëtare për Pritjen e Viktimave të Trafikimit 
(QKPVT) me Ministrinë e Brendshme dhe Policinë e Shtetit (Sektorin kundër 
Trafiqeve të Paligjshme dhe Policinë e Kufirit dhe Migracionit), si dhe 
me Prokurorinë për sa i përket referimit të rasteve, hapjes së proceseve 
penale dhe mbrojtjes së viktimave.  
 
2.2 Parandalimi dhe goditja e korrupsionit në strukturat e shtetit  
Për të parandaluar korrupsionin apo arbitrarizmin në punën e policisë që 
nga viti 2002 bazuar edhe në Urdhrin e Ministrit të Rendit Publik Nr. 
1616, datë 11.01.2002, të gjithë punonjësit e Ministrisë së Rendit Publik 
kanë për detyrë të informojnë SHKB-në për veprimtari kriminale të kryera 
gjatë procesit të punës dhe jashtë saj. Megjithatë, që pas hartimit të 
Strategjisë Kombëtare për Luftën kundër Trafikimit të Qenieve Njerëzore 

në vitin 2005, si dhe objektivit të përcaktuar nga kjo Strategji për hartimin 
e një rregulloreje të brendshme për këtë qëllim, ende nuk është hartuar 
ndonjë rregullore e tillë.  
 
Në këtë kuadër, vlen të theksohet se nxjerrja e Urdhrit të Ministrit të 
Brendshëm Nr. 282, datë 13.02.2006 “Për vendosjen e numrave të 
telefonit falas për denoncimin e korrupsionit, si dhe procedurat e kryerjes së 
kësaj veprimtarie në strukturat e Ministrisë së Brendshme”, për Drejtorinë 
e SHKB-së, i dha rrugë funksionit maksimal të Qendrës së Informimit Legal 
të këtij shërbimi, si dhe rritjes së efektivitetit të punës në luftën kundër 
korrupsionit, zbulimit dhe parandalimit të tij në rradhët e strukturave të 
Policisë së Shtetit.  
 
Gjithashtu, për të mundësuar ndjekje penale sa më të suksesshme të 
punonjësve të korruptuar të policisë, dhe për të përmirësuar në përgjithësi 
marrëdhëniet e punës ndërmjet SHKB/MB dhe Prokurorisë së Përgjithshme, 
në Strategjinë Kombëtare për Luftën kundër Trafikimit të Qenieve Njerëzore 
ishte parashikuar edhe caktimi i një prokurori pranë Shërbimit të Kontrollit 
të Brendshëm në MB për të dhënë këshilla ligjore mbi procedurat që duhen 
ndjekur për rastet e ndjekjes penale të punonjësve të korruptuar të policisë. 
Aktualisht, nuk është caktuar ende një prokuror pranë SHKB-së për këtë 
qëllim. Ky fakt na bën të ndërgjegjshëm se ka ende vend për përmirësime 
në aspektin e intensifikimit të bashkëpunimit ndërmjet policisë së shtetit 
dhe organit të prokurorisë.  
 
Për sa i përket publikimit të gjerë dhe përdorimit me sukses të linjave 
telefonike publike, qofshin këto të SHKB-së apo Ministrisë së Brendshme, 
me qëllim denoncimin e çështjeve të korrupsionit në polici, si dhe rritjen 
e besimit të shoqërisë tek transparenca e organeve zbatuese të ligjit 
(rritja e numrit të telefonatave të regjistruara nga policia, rritja e numrit të 
çështjeve të trafikimit të nisura mbështetur në informacione konfidenciale 
nga publiku) pranë Qendrës së Informimit Legal të Drejtorisë së SHKB-
së, ekziston një linjë telefonike në numrin 271 375, ku qytetarët përveç 
ankesave që bëjnë me shkrim pranë kësaj zyre, mund të telefonojnë dhe të 
denoncojnë rastet për korrupsion nga punonjësit e policisë së shtetit apo 
dhe veprimtari të tjera të jashtëligjshme. Gjithashtu, po për këtë qëllim, 
në faqen e internetit të Ministrisë së Brendshme janë të publikuara të 
gjithë numrat e zyrave të SHKB-së në qarqe dhe adresa e e-mail-it shkb@
moi.gov.al, ku të gjithë qytetarët mund të kontaktojnë për çdo rast të 
evidentuar korrupsioni ku implikohen punonjës policie.  
  
Për të treguar më konkretisht rezultatet e publikimit të këtij numri mund të 
themi se vetëm gjatë vitit 2007 në QIL janë marrë 101 ankesa nga qytetarë 
të ndryshëm për 101 subjekte policore ku 34 oficerë dhe 67 n/oficerë. 

Këto ankesa kryesisht kanë qenë për veprime arbitrare dhe keqtrajtim të 
qytetarëve nga ana e punonjësve të policisë në zona të ndryshme, probleme 
të pronësisë, mosndjekje në kohë të kallëzimeve, vënie gjobe të padrejtë, 
etj., për të cilat, pasi janë verifikuar nga punonjësit e zyrave të SHKB-së 
në qarqe, i është kthyer përgjigje të interesuarve, si dhe këto raste i janë 
referuar strukturave përgjegjëse për marrjen e masave administrative ndaj 
personave të implikuar konform ligjit.  

3. Rritja e kapaciteteve dhe përmirësimi i njohurive profesionale në 
lidhje me fenomenin e trafikimit të qenieve njerëzore për strukturat 
e përgjithshme dhe të specializuara të policisë, prokurorisë dhe 
gjykatave; 
 
Në këtë drejtim, gjatë gjithë periudhës së zbatimit të Planit Kombëtar të 
Veprimit kundër Trafikimit të Qenieve Njerëzore 2005-2007, janë zhvilluar 
kurse trajnimi për njohuri mbi viktimat e trafikimit për punonjësit në polici, 
në prokurori dhe gjykata për të rritur ndjeshmërinë e tyre mbi profilin e 
veçantë dhe asistencën e specializuar për të cilën ka nevojë një viktimë 
trafikimi.  
 
Gjatë muajit nëntor, 2006 respektivisht në qytetet e Shkodrës, Fierit 
dhe Tiranës, u zhvillua Seminari me temë: “Rritja e ndjeshmërisë dhe e 
bashkëpunimit ndërmjet policisë, prokurorisë, gjykatave dhe shërbimeve 
sociale për t’iu dhënë një proces të drejtë ligjor dhe mbrojtje viktimave të 
trafikut”, iniciuar nga Zyra e Koordinatorit Kombëtar për Luftën kundër 
Trafikimit të Qenieve Njerëzore. Në këto takime morën pjesë Prefektë të 
qarqeve, prokurorë, gjyqtarë, punonjës policie nga qendër qarqe; si dhe 
OJF të angazhuara me projekte konkrete në këtë fushë, nga çdo qark i 
vendit. Seminaret e arritën qëllimin e synuar: hapjen e një diskutimi të 
gjerë midis agjensive të ndryshme lidhur me mënyrat se si kryhet procesi 
ligjor dhe mbrojtja për viktimat e trafikimit dhe mbi angazhimet që duhen 
ndërmarrë për të përmirësuar këtë proces.  
 
Ministria e Drejtësisë në bashkëpunim me Shkollën e Magjistraturës, si dhe 
me misione dhe organizata të tjera ndërkombëtare të tilla si EURALIUS, 
OSBE, PAMECA etj, kanë organizuar seminare, kurse trajnimi, vizita 
studimore, si dhe programe bashkëpunimi, për oficerët e policisë gjyqësore, 
prokurorët, gjyqtarët, inspektoratin e kësaj ministrie etj., ku ndër të tjera 
është trajtuar me kujdes të veçantë problematika dhe dinamika e veprave 
penale, objekt i kësaj strategjie.  
 
Po në kuadër të zbatimit të aktiviteteve të Programit të Trajnimit të 
Vazhduar për vitin 2006, Shkolla e Magjistraturës, në bashkëpunim me 

partnerë kombëtarë dhe ndërkombëtarë, ka trajnuar gjyqtarë dhe prokurorë 
për periudhën shkurt-qershor 2006, nëpërmjet sesioneve trajnuese 
në lidhje me Impaktin Operacional të Reformës Aktuale të Drejtësisë 
Penale, bashkëpunimi i personave për kryerjen e veprave penale; Hetimet 
Financiare; Veprat Penale kundër Personit; Krimet kundër jetës; Veprat 
Penale kundër Shtetit, si dhe Mbrojtja e Dëshmitarit dhe Bashkëpunëtorit 
të Drejtësisë. Në programin vazhdues të trajnimit për 2006-2009, janë 
zhvilluar tema mbi krimin transnacional dhe atë të organizuar, ku dy ditë i 
kushtohen trafikimit të qenieve njerëzore.  
 
Për periudhën në fjalë, për Policinë e Shtetit janë mundësuar një numër 
i madh trajnimesh të ofruara nga institucione të ndryshme brenda dhe 
jashtë vendit. Këto trajnime kanë përmirësuar ndjeshëm nivelin profesional 
të punonjësve të strukturave përgjegjëse kundër trafikimit të qenieve 
njerëzore. Por ajo që duhet të realizohet në të ardhmen është zhvillimi i 
trajnimeve të përbashkëta me këto institucione.  
 
Gjatë vitit 2006, janë zhvilluar trajnime për punonjësit e policisë në fushën 
e dhënies së ndihmës ligjore dhe psikologjike viktimave në moshë të 
mitur, dëshmitarëve ose atyre që janë në rrezik trafikimi. Gjithashtu, janë 
organizuar takime të përbashkëta me përfaqësues nga policia, prokuroria 
dhe gjykata rreth viktimave të trafikimit me qëllim që të rritet ndërgjegjësimi 
i tyre për profilin e veçantë dhe ndihmën e specializuar për të cilën ka 
nevojë viktima e trafikimit.  
 
E rëndësishme është të theksohet se në programin mësimor të Akademisë 
së Policisë janë përfshirë kurrikula të veçanta lidhur me trafikimin e 
njerëzve. Në kuadër të trajnimeve vlen të përmendet se janë zhvilluar kurse 
trajnimi brenda dhe jashtë vendit, si dhe takime rajonale e më gjerë, me 
pjesëmarrjen e policisë, prokurorisë dhe gjykatave për çështjet antitrafik.  
 
4. Zhvillimi i bashkëpunimit ndërkombëtar dhe rajonal në fushën 
e zbatimit të ligjit, fushën legjislative dhe atë të drejtësisë kundër 
trafikimit të qenieve njerëzore dhe trafikantëve. 
 

4.1 Përmirësimi i bashkëpunimit me policitë kufitare të vendeve fqinje 
Koordinatori Kombëtar për Luftën kundër Trafikimit të Qenieve Njerëzore 
ka zhvilluar takime brenda dhe jashtë vendit me autoritetet kufitare lidhur 
me nxitjen dhe ndjekjen e procedurave për identifikimin, referimin dhe 
mbrojtjen e viktimave të trafikimit. 

  



34

Raport Vlerësimi

Për të materializuar bashkëpunimin ndërkufitar: 
 
1. U nënshkrua në muajin shtator, Protokolli Shtesë me Ministrinë e 
Brendshme Maqedonase “Për Intensifikimin e Bashkëpunimit në Luftën 
kundër Trafikimit të Qenieve Njerëzore përmes kufijve shtetëror dhe për 
intensifikimin e identifikimit, njoftimit, referimit dhe kthimit të viktimave si 
dhe personave të dyshuara si viktima të trafikimit të qenieve njerëzore”; 
 
2. U zhvillua në muajin Tetor një takim me autoritete kosovare të policisë 
kufitare, sektorit të trafiqeve të paligjshme, ku u diskutua mbi përmirësimin 
e metodave të bashkëpunimit midis dy vendeve si dhe u diskutua mbi 
draft-protokollin me Kosovën “Për Intensifikimin e Bashkëpunimit në 
Luftën kundër Trafikimit të Qenieve Njerëzore përmes kufijve shtetëror 
dhe për intensifikimin e identifikimit, njoftimit, referimit dhe kthimit të 
viktimave si dhe personave të dyshuara si viktima të trafikimit të qenieve 
njerëzore” 
 
Në vazhdimësi është forcuar bashkëpunimi midis policive të rajonit dhe 
me gjerë. Pjesë e këtij bashkëpunimi janë dhe marrëveshjet e firmosura 
me Maqedoninë, Malin e Zi, Kosovën, në funksion të shkëmbimit të 
informacionit për aktivitete kriminale që kryhen nëpërmjet kufijve tanë 
shtetërore. Pothuajse në të gjitha vendet e rajonit Policia e Shtetit ka 
Oficerë Kontakti, të cilët konsiderohen si një mjet i mirë i shkëmbimit 
të informacionit për të goditur aktivitete të tilla si trafikimin e qenieve 
njerëzore. Vlen të theksojmë se Shqipëria është vlerësuar nga qendra 
SECI me Medalje Nderi, për rezultatet e arritura në luftën kundër trafikimit 
të qenieve njerëzore. 
 
Për rezultate më të mira në këtë drejtim kërkohet një konsolidim i 
mëtejshëm i bashkëpunimit ndërinstitucional, si dhe atij ndërkombëtar 
dhe rajonal në fushën ligjore, atë të zbatimit të ligjit dhe të drejtësisë 
kundër trafikimit dhe trafikantëve të qenieve njerëzore. Po në kuadër të 
zgjerimit të partneritetit rajonal dhe funksionimit sa më efikas të sistemit 
të identifikimit, referimit, mbrojtjes dhe asistencës së viktimave të 
trafikimit, Njësia Antitrafik, koordinon Grupin Kombëtar Zbatues (NIT) për 
hartimin dhe zbatimin e Mekanizmit Transnacional të Referimit (MTR) si 
mekanizëm identifikimi, referimi dhe mbrojtjeje të viktimave të trafikimit 
përtej kufijve shtetërorë, një rrjet transnacional mekanizmash në shërbim 
dhe mbështetje të viktimave të trafikimit, duke forcuar bashkëpunimin 
dhe dialogun ndërshtetëror dhe ndërkufitar për shkëmbimin e shpejtë të 
informacionit në luftë të hapur dhe pa kompromis ndaj krimit, në kuadër 
të “Programit në mbështetje të krijimit të Mekanizmave Transnacionalë të 
Referimit (MTR) për Personat e Trafikuar në Evropën Juglindore”. 

Në vijim dhe në kuadër të bashkëpunimit mes aktorëve dhe institucioneve 
vendase, me qëllim përmirësimin e bashkëpunimit dhe shkëmbimit të 
informacionit, Zyra e Koordinatorit Kombëtar dhe Njësia Antitrafik kanë 
organizuar një sërë takimesh mes aktorëve kyç – polici dhe qendrat e 
pritjes së viktimave të trafikimit. Takimet janë organizuar duke shkuar edhe 
në terren për të parë gjendjen aktuale, problemet që hasen në zbatim të 
kuadrit ligjor dhe institucional, siç mund të përmend takimin e organizuar 
në qarkun e Korçës, në pikën e kalimit kufitar të Kapshticës. 
 
Duke marrë në konsideratë nevojën për koordinim dhe bashkërendim 
sa më të mirë të iniciativave, nismave apo edhe asistencës në kuadër 
të identifikimit, referimit, mbrojtjes dhe asistencës ndaj viktimave të 
trafikimit, duke synuar rishikimin, zgjerimin dhe forcimin e partneriteteve 
me të gjithë aktorët (agjensitë shtetërore dhe joshtetërore dhe partnerët 
ndërkombëtarë) të përfshirë në luftën kundër trafikimit të qenieve njerëzore, 
për të përcaktuar detyrimet dhe përgjegjësitë e këtij partneriteti dhe 
veçanërisht atë të ndarjes së produktit të informacionit apo raportimit, janë 
organizuar një sërë takimesh, ku më i fundit ka qenë ai në muajin dhjetor 
2007. Qëllimi i këtyre takimeve është koordinimi dhe bashkërendimi i 
iniciativave të aktorëve të ndryshëm në mënyrë që përpjekjet e përbashkëta 
të kanalizohen aty ku është e nevojshme dhe të evitohet mbivendosja. 
Informacioni i kërkuar të gjithë aktorëve të përfshirë në luftën kundër 
trafikimit të qenieve njerëzore do të mundësojë njohjen me prioritetet që 
këto institucione kanë, të cilat duhet të jenë në përputhje me prioritetet 
e identifikuara për parandalimin dhe luftën kundër trafikimit të qenieve 
njerëzore. Njohja e këtyre prioriteteve do të ndihmojë në ndarjen më të 
mirë të përgjegjësive dhe përcaktimin e qartë të roleve të gjithsecilit.  
 
4.2 Zgjerimi i rrjetit të marrëveshjeve të bashkëpunimit ndërkombëtar e 
rajonal në fushën e drejtësisë
Gjatë periudhës 2005-2007 janë nënshkruar 14 Marrëveshje dhe Konventa 
të bashkëpunimit ndërkombëtar dhe rajonal në fushën e drejtësisë, 
bashkëpunimit të policive, ndihmave juridike kundër trafikimit dhe krimit të 
organizuar, për mbrojtjen dhe asistencën e fëmijëve viktima të trafikimit, 
mbi ripranimin e personave, trafikut të paligjshëm të drogave narkotike, 
përgjegjësinë prindërore dhe aspektet civile të rrëmbimit ndërkombëtar të 
fëmijëve.  
 
Problematika e hasur: Pala greke nuk i ka përfunduar ende procedurat 
për Marrëveshjen për mbrojtjen dhe asistencën e fëmijëve, viktima të 
trafikimit, nënshkruar në Tiranë më 27.02,2006 dhe ratifikuar nga Kuvendi 
në 29.5.2005.  

4.3 Bashkërendimi ndërmjet njësive kufitare detare të vendit dhe të 
rajonit 
Për sa i përket rolit të Ministrisë së Mbrojtjes dhe bashkëpunimit të saj 
me strukturat e tjera shtetërore dhe kryesisht strukturat e policisë kufitare 
në aspektin e shkëmbimit të informacionit për parandalimin e trafikimit 
të qenieve njerëzore dhe të fenomeneve që lidhen me të, vazhdon të 
ruhet rezultati i arritur në operacionin “PUNA” të korrikut 2002, si 
dhe bashkëpunimi i strukturave shtetërorë të drejtuara nga Ministria e 
Brendshme me ato të vendeve fqinje. 
 
Në luftën kundër trafikimit të qenieve njerëzore, Forcat e Armatosura 
angazhohen kryesisht me Rojën Bregdetare, e cila është strukturë e 
Brigadës Detare. Roja Bregdetare ka si mision të saj kontrollin e ujërave 
territoriale, pjesë e këtij misioni është dhe kontributi në parandalimin e 
trafiqeve të paligjshme si dhe zbatimi i ligjshmërisë në det. 
 
Gjatë vitit 2006 janë zhvilluar këto stërvitje dypalëshe dhe 
shumëpalëshe: 
 
Në muajin shtator të 2006 në D1D Durrës u zhvillua stërvitja “Shqiponja e 
Egërsuar” me qëllim kërkim-shpëtimin e njerëzve në det, me pjesëmarrjen 
e 4 anijeve të forcave të armatosura, Policisë Kufitare dhe Kapitanerisë së 
Portit të Durrësit. 
 
Në muajin tetor të 2006 në D1D Durrës u zhvillua stërvitja “EAGLE SAR-
06” me pjesëmarrjen e Shqipërisë, Italisë, Kroacisë dhe Greqisë. Në 
stërvitje kanë qene pjesëmarrës edhe strukturat e tjera shtetërore që kanë 
interesa në det. Qëllimi i kësaj stërvitje ishte organizimi i kërkim-shpëtimit 
në det nga një numër anijesh të shteteve të ndryshme. Pjesë e këtij skenari 
ka qenë edhe parandalimi i trafiqeve të paligjshme. 
 
Gjatë vitit 2007 janë zhvilluar këto stërvitje dypalëshe dhe 
shumëpalëshe: 
 
Në muajin qershor 2007 në Korfuz të Greqisë është zhvilluar stërvitja 
“Adrion Livex 07”. Në këtë stërvitje ka marrë pjese edhe një anije e 
Brigadës Detare R-180. Stërvitja u zhvillua në kuadër të operacionit MIO-
SAR-NIO dhe kundër terrorizmit. 
 
Në muajin tetor 2007 në Flotiljen e Veriut - Durrës, u zhvillua stërvitja 
“Shqiponja e Artë” me pjesëmarrjen e Forcave Detare, Policisë Kufitare, 
Anti-kontrabandës, Kapitanerisë së Porteve dhe Drejtorisë së Peshkimit. 
Qëllimi i kësaj stërvitjeje ishte zbatimi i ligjshmërisë në det. Po në tetor të 
2007 në Kroaci u zhvillua stërvitja “Noble Midos”. Qëllimi i kësaj stërvitjeje 

ishte vlerësimi i forcës reaguese të NATO-s (NRF) në Adriatik. Në stërvitje 
morën pjesë efektiva nga strukturat detare të Kroacisë, Shqipërisë, Malit 
të Zi dhe shteteve të tjera. 
 
Në të gjitha stërvitjet e zhvilluara në zonën bregdetare shqiptare, 
strukturat e Policisë Kufitare janë të pranishme dhe pjesë e skenarit të 
këtyre stërvitjeve është pengimi dhe parandalimi i trafiqeve të paligjshme 
në përgjithësi, përfshi këtu edhe atë të qenieve njerëzore.

II
Mbështetja dhe mbrojtja
e viktimave dhe dëshmitarëve 

Institucionet shqiptare tashmë njohin përgjegjësinë e tyre në dhënien 
e mbrojtjes dhe mbështetjes për viktimat e trafikimit dhe viktimat e 
krimeve që kanë lidhje me trafikimin, pavarësisht dëshirës së këtyre 

të fundit për të dëshmuar. Me mbështetje të viktimës kuptojmë dhënien 
e të gjitha shërbimeve të cilat mundësojnë një rehabilitim dhe ri-integrim 
të plotë të viktimës. Viktimat kanë nevojë të domosdoshme për një sërë 
shërbimesh mbështetëse; shërbime mjekësore, strehim dhe asistencë 
ligjore. Gjithashtu në mënyrë që viktima të mund të integrohet dhe të fillojë 
një jetë të re, për të duhet të jenë të mundshme programe të formimit 
profesional.  
Institucionet shtetërore janë të detyruara të informojnë viktimën mbi 
shërbimet e ofruara, mjekësore, sociale dhe ligjore. Mundësimi i këtyre 
shërbimeve nuk duhet të jetë në varësi të vullnetit të viktimës për të 
bashkëpunuar me autoritetet.  
 
Mbështetje për viktimat e trafikimit gjatë periudhës 2005-2007 kanë 
dhënë agjensi shtetërore, qendra kombëtare të subvencionuara nga 
qeveria shqiptare si dhe organizata ndërkombëtare, të cilat me fondet e 
tyre kanë mundësuar ngritjen e qendrave të reja për viktimat si dhe kanë 
siguruar një ecuri të mirë të punës së qendrave ekzistuese.  
 
Një element i rëndësishëm i dhënies së asistencës së viktimës është fakti 
që viktima duhet të marrë mbrojtjen e duhur dhe ndihmën e nevojshme 
ligjore.  
 
Në këtë kapitull do të njiheni me përpjekjet e bëra në drejtim të: 
1.- Zbatimit të Ligjit “Mbi Mbrojtjen e Dëshmitarit”  
2.- Mekanizmit Kombëtar të Referimit për Viktimat e Trafikimit  
3.- Ecurisë së Veprimeve në Luftën kundër Trafikimit të Fëmijëve dhe 
Mbrojtjen e Fëmijëve Viktima të Trafikimit 
4.- Këshillimit zyrtar për të gjitha viktimat shqiptare aktuale apo të 
mundshme të trafikimit, që ndodhen jashtë Shqipërisë. 

1. Zbatimi i Ligjit “Për Mbrojtjen e Dëshmitarëve dhe të 
Bashkëpunëtorëve të Drejtësisë” dhe rritja e numrit të viktimave që 
të dëshmojnë 

Ligji nr. 9205, datë 15.03.2004 “Për Mbrojtjen e Dëshmitarëve dhe të 
Bashkëpunëtorëve të Drejtësisë”, rregullon masat e posaçme, mënyrën 
dhe procedurat e mbrojtjes së dëshmitarëve dhe të bashkëpunëtorëve të 
drejtësisë, si dhe organizimin, funksionimin, kompetencat dhe marrëdhëniet 
ndërmjet organeve të ngarkuara me propozimin, vlerësimin, miratimin 
dhe zbatimin e masave të posaçme të mbrojtjes. Organe përgjegjëse për 
përgatitjen, vlerësimin, miratimin dhe zbatimin e masave të posaçme të 
mbrojtjes së dëshmitarëve dhe të bashkëpunëtorëve të drejtësisë janë: 
(a) Drejtoria e Mbrojtjes së Dëshmitarëve dhe Personave të Veçantë; 
(b) Komisioni për Vlerësimin e Masave të Posaçme të Mbrojtjes së 
Dëshmitarëve dhe Bashkëpunëtorëve të Drejtësisë. 
 
Në vitin 2007 me miratimin e strukturës së re së Drejtorisë së Përgjithshme 
të Policisë së Shtetit u ngrit Drejtoria e Mbrojtjes se Dëshmitarëve dhe 
Personave të Veçantë. Drejtoria është organizuar në dy sektorë dhe dy 
Zyra: Sektori i Zbatimit të Masave të Mbrojtjes dhe Sektori i Përpunimit të 
të Dhënave , si dhe Zyra e Financës, Arshivës dhe Protokollit dhe Zyra e 
Personave të Veçantë. Personeli është trajnuar nga PAMECA, OSBE etj.  
 
Kjo Drejtori siguron mbrojtje për një gamë të gjerë personash, si: dëshmitarë 
të drejtësisë, bashkëpunëtorë të drejtësisë, si edhe persona të afërt apo 
të lidhur me ta. Zbatimi i masave të mbrojtjes bëhet për krime të rënda 
dhe vetëm në ato raste kur personat ndodhen në gjendje rreziku aktual, 
konkret dhe serioz për jetën.  
 
Drejtoria e Mbrojtjes së Dëshmitarëve ka filluar zbatimin e programeve të 
mbrojtjes që më 3 prill, 2005. Për periudhën prill 2005-2007, Drejtoria ka 
zbatuar masat e posaçme të mbrojtjes vetëm për 1 rast “trafikim i femrave”, 
bazuar në propozimin e bërë nga Prokurori i Përgjithshëm, “Për zbatimin 
e masave të posaçme të mbrojtjes ndaj dëshmitares së drejtësisë....”. 
Në këtë proces, dëshmitarja ka qenë dëshmitare kryesore dhe viktimë e 
trafikimit. Bazuar në propozimin e Prokurorit të Përgjithshëm, Komisioni i 
Vlerësimit ka vendosur zbatimin e masave të posaçme të mbrojtjes ndaj 
dëshmitares.  
 
Deri më tani, Sektori për Mbrojtjen e Dëshmitarëve dhe Bashkëpunëtorëve 
të Drejtësisë në Drejtorinë Kundër Krimit të Organizuar kryente funksionet 
që tani e tutje do të kryhen nga Drejtoria për Mbrojtjen e Dëshmitarëve 
dhe Personave të Veçantë, sektorët e rinj brenda kësaj drejtorie do të 
mundësojnë një raportim më të shpeshtë dhe periodik nga ana e kësaj 



Zbatimi i Strategjisë Kombëtare Kundër Trafikimit të Qenieve Njerëzore

41

Drejtorie lidhur me numrin e çështjeve dhe të dëshmitarëve që përfitojnë 
nga Programi për Mbrojtjen e Dëshmitarit.  
 
Institucionet shtetërore dhe qendrat pritëse në veçanti kanë bërë një 
punë mjaft të mirë lidhur me ndërgjegjësimin e viktimave të trafikimit mbi 
rëndësinë e bashkëpunimit që ato duhet të kenë me autoritetet. Qendrat u 
sigurojnë viktimave informacion të nevojshëm se si ato mund të mbrohen, 
nëse jeta e tyre do të jetë e rrezikuar. Gjatë gjithë ecurisë së ndjekjes së 
rasteve nga organet kompetente sigurohet mbrojtja e të drejtave të tyre 
për t’u informuar për të drejtat ligjore që ato kanë dhe shërbimet që janë 
në dispozicion për to.  
 
Qendrat mundësojnë bashkëpunimin mes punonjësve të policisë apo 
prokurorisë dhe viktimave të strehuara dhe mbrojtura në Qendër. Puna 
koordinohet nëpërmjet bashkëpunimit të ndërsjellët me Organet e Pushtetit 
Gjyqësor (Prokurorinë dhe Gjykatën e Krimeve të Rënda), por edhe me 
aktorë nga shoqëria civile si Zyra për Mbrojtjen e Dëshmitarëve, IOM 
dhe OJQ-të si “Klinika Ligjore për të Miturit”, të cilët ofrojnë asistencë 
juridike për zhvillimin e proceseve gjyqësore dhe mbrojtjen e viktimave 
të trafikimit. Për rastet kur viktima bën kallëzim penal për shfrytëzuesit 
ndiqen hap pas hapi procedurat gjyqësore nga Prokuroritë apo gjykatat 
përkatëse në rrethe. 
  
Në periudhën 2005-2007 i është kushtuar rëndësi dhënies së ndihmës 
ligjore dhe mbrojtjes fizike të viktimave/dëshmitarë, dhe qendrave të 
autorizuara për mbështetjen e viktimave, përfshirë krijimin e kushteve 
teknike për mbrojtjen e sigurinë e tyre. Gjykata e Krimeve të Rënda është 
pajisur me elementët e duhur teknikë për mbrojtje dhe siguri. Qendrat 
raportojnë se kanë bashkëpunuar ngushtësisht me Ministrinë e Brendshme 
në ruajtjen e sigurisë për viktimat e trafikimit dhe stafin që punojnë në 
qendra. Forcat e sigurisë kanë treguar mirëkuptim dhe mbështetje për 
shoqërimin e vajzave gjatë proceseve gjyqësore, mundësimin e takimeve 
me familjarë në situata dhe kushte tepër të vështira e konfliktuale, realizimin 
e takimeve të veçanta pranë ambienteve të komisariateve të policisë.  
 
Në vijim, duhen theksuar edhe takimet, seminaret apo trajnimet që 
zhvillohen në kuadër të nxitjes së bashkëpunimit dhe ndërgjegjësimit të 
autoriteteve përkatëse përgjegjëse për mbrojtjen e viktimave të trafikimit 
apo sigurimit të një procesi të drejtë ligjor. Për këtë, gjatë muajit nëntor 
2006, respektivisht në qytetet e Shkodrës, Fierit dhe Tiranës, u zhvillua 
Seminari me temë: “Rritja e ndjeshmërisë dhe e bashkëpunimit ndërmjet 
policisë, prokurorisë, gjykatave dhe shërbimeve sociale për t’iu dhënë një 
proces të drejtë ligjor dhe mbrojtje viktimave të trafikut”, iniciuar nga 
Zyra e Koordinatorit Kombëtar për Luftën kundër Trafikimit të Qenieve 

Njerëzore. Në këto takime morën pjesë Prefektë të qarqeve, prokurorë, 
gjyqtarë, punonjës policie nga qendër qarqe, si dhe OJF të angazhuara 
me projekte konkrete në këtë fushë, nga çdo qark i vendit. Seminaret e 
arritën qëllimin e synuar; hapjen e një diskutimi të gjerë midis agjensive 
të ndryshme lidhur me mënyrat se si kryhet procesi ligjor dhe mbrojtja 
për viktimat e trafikut dhe mbi angazhimet që duhen ndërmarrë për të 
përmirësuar këtë proces.  
 
2. Mekanizmi Kombëtar i Referimit për Viktimat e Trafikimit  
 
Më 18 Korrik, 2005 u firmos Marrëveshja e Bashkëpunimit për Krijimin 
e një Mekanizmi Kombëtar Referues për Identifikim dhe Asistencë të 
Përmirësuar për Viktimat e trafikut të Qenieve Njerëzore. Marrëveshja 
u firmos nga autoritete të Ministrisë së Punës, Çështjeve Sociale dhe 
Shanseve të Barabarta/Drejtoria e Përgjithshme e Shërbimit Social 
Shtetëror, Qendra Kombëtare Pritëse për Viktimat e trafikut, Ministria 
e Brendshme/Drejtoria e Përgjithshme e Policisë së Shtetit, Ministria e 
Punëve të Jashtme/Drejtoria e Shërbimeve Konsullore, Organizata Jo-
Fitimprurëse “Vatra”, Organizata jofitimprurëse “Tjetër Vizion” dhe 
Organizata Ndërkombëtare për Migrim (IOM). Marrëveshja, në të ardhmen 
do të jetë e hapur për t’u firmosur dhe nga palë të tjera, përshirë qendra e 
OJF. Nënshkruesve do t’u kërkohet të përmbushin kriteret e pjesëmarrjes 
të përcaktuara në Marrëveshje.  
 
Marrëveshja përcakton një kuadër të qartë bashkëpunimi midis aktorëve kyç 
në luftën kundër trafikimit të qenieve njerëzore; përcakton përgjegjësitë që 
palët e përfshira kanë në identifikimin, referimin, akomodimin, asistencën 
dhe rehabilitimin e viktimave të trafikimit. Të gjitha palët nënshkruese 
ofrojnë shërbime, të cilat nëse mirë-koordinohen japin rezultate mjaft 
pozitive në interes të viktimës. Zbatimi i Marrëveshjes varet ngushtësisht 
nga njohja e institucioneve të përfshira me rëndësinë që Marrëveshja ka, 
si dhe nga vullneti i palëve për të zbatuar Marrëveshjen.  
 
Struktura përgjegjëse e cila bashkërendon, përpunon dhe raporton 
veprimet e nevojshme ndaj viktimave, është ngritur në Maj të vitit 2006, 
me një Urdhër të Përbashkët të Ministrit të Brendshëm, Ministrit të Punës, 
Çështjeve Sociale dhe Shanseve të Barabarta dhe Ministrit të Punëve të 
Jashtme “Për ngritjen e Autoritetit Përgjegjës për Mbrojtjen dhe Ndihmën 
e Viktimave të Trafikimit dhe Përcaktimin e Detyrave të Institucioneve 
të Përfshira në këtë Proces”. Autoriteti Përgjegjës përbëhet nga dy 
përfaqësues nga tre ministritë e përfshira. Gjithashtu, në qershor të vitit 
2006 janë ngritur në 12 qarqe të vendit Komitetet Rajonale për Luftën 
kundër Trafikimit të Qenieve Njerëzore. (Shih kapitullin Parandalimi). 
 



Zbatimi i Strategjisë Kombëtare Kundër Trafikimit të Qenieve Njerëzore

43

Baza e të dhënave për viktimat e trafikimit që do të ngrihet së shpejti do të 
mundësojë ndjekjen e rasteve, që nga faza e identifikimit deri në fazën e 
fundit, atë të rehabilitimit, gjë që do të bëjë të mundur vlerësimin e ecurisë 
së rastit. Është ngritur një tabelë e përbashkët raportimi ku përfshihen 
4 rubrika: (1) gjeneralitetet e detajuara, (2) mënyra e identifikimit, 
(3) historiku i shfrytëzimit, (4) trajtimi në Qendër. Mbi bazën e këtyre 
kërkesave QKPVT dhe Qendra “Vatra” raportojnë çdo muaj mbi viktimat 
e trafikimit që janë asistuar në qendra.  
 
2.1 Autoriteti Përgjegjës  
Autoriteti Përgjegjës është struktura që bashkërendon identifikimin, 
kthimin, pritjen, referimin për ndihmë dhe ri-integrimin e viktimave dhe 
viktimave të mundshme të trafikimit. Autoriteti Përgjegjës ka për detyrë 
të bashkëpunojë me të gjitha strukturat në Shqipëri dhe jashtë saj për 
identifikimin e viktimave, si dhe të sigurojë që të gjitha shërbimet e dhëna 
ndaj viktimës të kenë në vëmendje respektimin e të drejtave të viktimës 
dhe të marrin parasysh interesin më të lartë të saj. Autoriteti Përgjegjës ka 
përgjegjësi të regjistrojë dhe të raportojë periodikisht të dhëna për rastet e 
trafikimit të referuara. Përgjatë periudhës 2006-2007 ka pasur disa raste 
të trajtuara nga Autoriteti Përgjegjës. 
 
Ky Autoritet ka funksionuar pjesërisht, në të ardhmen duhet të bëhen 
përpjekje që anëtarët e këtij Autoriteti të bashkërendojnë punën e tyre më 
mirë, si dhe të konsiderojnë këtë funksion jo si pjesë të zakonshme të punës 
së tyre, por si një përgjegjësi e veçantë e cila kërkon më shumë vëmendje, 
vullnet dhe veprim të përbashkët. Përbërja e grupit të Autoritetit Përgjegjës 
me përfaqësues nga strukturat policore, përfaqësues të shërbimeve 
sociale, përfaqësues të Drejtorisë Konsullore, është bërë me qëllimin që 
vendimet e marra lidhur me rastet e ndjekura nga Autoriteti Përgjegjës të 
marrin një zgjidhje shumë-disiplinore. Për këtë arsye është e rëndësishme 
që puna e anëtarëve të këtij Autoriteti të jetë e bashkërenduar në grup, 
kjo do të mundësojë një analizë vlerësuese të plotë të nevojave dhe të 
situatës se viktimës.  
 
Gjithashtu është mjaft e rëndësishme që Autoriteti Përgjegjës të informojë 
dhe të bashkëpunojë ngushtësisht me Komitetet Rajonale Antitrafik për 
rastet që ndjek.  
 
Si ka ecur Mekanizmi Kombëtar i Referimit për Viktimat e Trafikimit ? 
Zyra e Koordinatorit Kombëtar për Luftën kundër Trafikimit të Qenieve 
Njerëzore ka bërë përpjekje të vazhdueshme për të orientuar punën e 
aktorëve të përfshirë në Mekanizmin Kombëtar të Referimit të Viktimave 
të Trafikimit. Koordinatori Kombëtar ka dërguar udhëzime të vazhdueshme 
dhe ka nxitur komunikimin midis anëtarëve për të siguruar zbatimin e 

Marrëveshjes së Mekanizmit Kombëtar të Referimit, si nga ana e Drejtorive 
të Policive të Qarkut, Shërbimeve Sociale dhe strehëzave. Gjithashtu, Zyra 
e Koordinatorit Kombëtar është përpjekur të rrisë efektshmërinë e punës 
së Komiteteve Rajonale Antitrafik, si dhe të krijojë një urë bashkëpunimi 
midis Mekanizmit Kombëtar të Referimit dhe Komiteteve Rajonale. 
Komitetet Rajonale janë nxitur për hartimin dhe zbatimin e projekteve 
nga ana e institucioneve lokale për grupet vulnerabël dhe në veçanti për 
viktimat e trafikimit në njerëz.  

2.2 Policia  
Për të siguruar një identifikim dhe dokumentim fillestar më efikas të 
viktimave në pikat kryesore të kthimit, Drejtoria ë Përgjithshme e Policisë 
së Shtetit ka nxjerrë direktiva lidhur me procedurat që do të kryhen me 
shtetas shqiptarë dhe të huaj të kthyer nga vendet e tjera, Urdhër Shërbimi 
nr. 714, datë 03.11.2006 i Drejtorit të Përgjithshëm të Policisë së Shtetit 
“Mbi procedurat që kryhen me shtetasit shqiptar dhe të huaj të kthyer 
nga vendet e tjera”. Ky Urdhër përcakton qartë detyrat që struktura të 
ndryshme të policisë duhet të kryejnë me shtetasit shqiptarë dhe të huaj, 
të kthyer nga vende të tjera në mënyrë që veprimet lidhur me pritjen, 
regjistrimin, verifikimin, shoqërimin, akomodimin, identifikimin fillestar 
të jenë të unifikuara dhe të mirë-koordinuara. Këtij Urdhri i nënshtrohen 
të gjithë shtetasit shqiptarë dhe të huaj që i përkasin kategorive: INAD, 
deportivë dhe mbajtës të lejeve të kalimit të lëshuara nga autoritetet 
shqiptare të autorizuara.  
 
Në zbatim të këtij Urdhri, strukturat e Policisë së Shtetit kanë bërë të mundur 
që procedurat e pritjes, identifikimit fillestar, si dhe referimit të kryhen nga 
punonjës të policisë kufitare dhe migracionit si dhe punonjës të sektorit 
kundër trafiqeve të paligjshme. Gjithashtu ky Urdhër inkurajon vënien në 
dispozicion të punonjëseve femra gjatë intervistimit të viktimave si dhe 
prezencën e punonjësve të Shërbimit Social Shtetëror gjatë përpunimit të 
personave të kthyer në kufijtë shtetëror.  
 
Qendra Kombëtare Pritëse për Viktimat e Trafikimit (QKPVT) vlerëson se 
në kuadër të zbatimit të detyrave të përcaktuara në Mekanizmin Kombëtar 
Referues, në lidhje me procesin e përzgjedhjes së viktimave të trafikimit, 
për rastet e femrave apo fëmijëve të kthyer, me Komisariatin Rinas është 
zhvilluar një praktikë mjaft e mirë pune gjatë periudhës 2006-2007 në 
lidhje me intervistimin dhe mbështetjen psiko-emocionale të ofruar nga 
punonjësit socialë pranë Q.K.P.V.T-Tiranë, për çdo rast të komunikuar nga 
përfaqësuesit e policisë pranë këtij Komisariati. Ky proces është shoqëruar 
njëkohësisht edhe me informacion ndërgjegjësues dhe plotësues për 
çështje që lidhen me migrimin e rregullt dhe procedurat e nevojshme për 
aplikim nga çdo shtetas shqiptar, pranë institucioneve dhe organizatave 
që punojnë në këtë fushë.  

Rastet e referuara në Qendër për periudhën 2006-2007 tregojnë se gjatë 
gjithë kohës Policia e Shtetit ka qenë partner i rëndësishëm dhe mbështetës 
parësor. Qendrat kanë bashkëpunuar ngushtësisht me Zyrat antitrafik në 
rrethet Tiranë, Elbasan, Durrës, Kukës, Korçë, Berat, Lezhë, me ndihmën 
e të cilave është mundësuar identifikimi i viktimave të trafikimit apo 
viktimave të mundshme.  

2.3 Qendra Kombëtare Pritëse e Viktimave të Trafikimit 
Për pritjen, akomodimin dhe rehabilitimin e viktimave të trafikimit në 
korrik të vitit 2003 është ngritur Qendra Kombëtare Pritëse për Viktimat 
e Trafikimit (QKPVT), një institucion i rëndësishëm në vartësi të Shërbimit 
Social Shtetëror në Ministrinë e Punës, Çështjeve Sociale dhe Shanseve të 
Barabarta (MPÇSSHB). Gjatë periudhës 2005-2007, QKPVT ka mundësuar 
akomodim si dhe ka dhënë asistencë të gjithanshme për gra dhe vajza, 
fëmijë të trafikuar ose në rrezik trafikimi. Kapaciteti i kësaj qendre është 
për rreth 100 persona. QKPVT asiston pritjen, akomodimin, rehabilitimin, 
referimin për integrim dhe riatdhesimin (kur përfituesit janë shtetas të 
huaj), të tre target grupeve kryesore: 

• Gra e vajza të trafikuara dhe në rrezik trafikimi; 
• Fëmijë të trafikuar dhe në rrezik trafikimi; 
• Migrantë të parregullt. 

Shënim: Duhet theksuar fakti se Policia Shqiptare klasifikon si Viktimë Trafikimi, një 
person, i cili përmbush kriteret e parashikuara në nenin 110/a “Trafikimi i personave” 
të Kodit Penal, i cili është në përputhje të plotë me Nenin 3 të Protokollit të Palermos. 
Gjithsesi, Koordinatori Kombëtar për Luftën kundër Trafikimit në Njerëz ka dhënë 
udhëzime për mbajtjen e evidencave të veçanta për rastet e viktimave të mundshme 
të trafikimit të referuara nga policia në qendrat e rehabilitimit. E rëndësishme është 
të përmendet fakti se të dhënat e Strehëzave përfshijnë jo vetëm rastet e viktimave/
viktimave të mundshme të trafikimit, por edhe ato të kategorive të tjera vulnerabël. 
Shtojmë këtu edhe faktin se viktimat e trafikimit, në bazë të nevojave të tyre për 
asistencë dhe rehabilitim afatmesëm dhe afatgjatë, transferohen nga njëra qendër në 
tjetrën duke rritur kështu artificialisht numrin real të viktimave të trafikimit.

Konkretisht, Qendra ka ofruar asistencë për nevojat bazike të viktimës duke 
ofruar: ushqim, veshje, strehim të përkohshëm. Viktimave, gjithashtu, 
u ofrohet nga kjo Qendër asistencë psiko-sociale (këshillime individuale, 
diskutime në grup, terapi grupi etj.), asistencë mjekësore (diagnostikim, 
mjekim, profilaksi, mundësuar këto nga IOM, Instituti i Shëndetit Publik, 
Qendra Spitalore “Nënë Tereza”, UNICEF etj.), asistencë ligjore (stafi i 
kualifikuar në fushën legale, mundësuar nga bashkëpunimi me “Klinikën 
Ligjore për të Mitur” etj.), kualifikime dhe trajnime profesionale, nivel 
të lartë sigurie dhe mbrojtje të dëshmitareve (mbështetur nga Policia e 
Shtetit), aktivitete okupacionale, rehabilituese dhe riintegruese, referim 
për riintegrim, kthim dhe bashkim me familjen, monitorim dhe vlerësim 

i rasteve pas largimit nga Qendra. Përgjatë kësaj periudhe (2005-2007), 
qendra është përpjekur të kontribuojë në ndërgjegjësimin e opinionit 
publik, familjeve dhe të afërmve të viktimave të trafikimit për pranimin 
dhe mbështetjen e tyre në procesin e rehabilitimit dhe riintegrimit. Qendra 
ofron shërbime në përputhje me Standartet e Shërbimeve të Përkujdesit 
Shoqëror, në Qendrat Rezidenciale, për Personat e Trafikuar ose në Rrezik 
Trafikimi, miratuar me Vendim të Këshillit të Ministrave nr. 195, datë 
11.4.2007 “Për Miratimin e Standarteve të Shërbimit të Përkujdesit 
Shoqëror, në Qendrat Rezidenciale, për Personat e Trafikuar ose në 
Rrezik Trafikimi”. Këto standarte do të shërbejnë për rritjen e cilësisë së 
shërbimeve sociale për grupet në nevojë duke synuar në respektimin e 
parimeve të: barazisë dhe mos-diskriminimit, vetëvendosjes, rehabilitimit, 
parandalimit, integrimit shoqëror etj.  
 
Në zbatim edhe të detyrimeve që dalin nga Mekanizmi Kombëtar Referues, 
Qendra ka dhënë dhe vazhdon të japë një kontribut të konsiderueshëm dhe 
të zbatojë detyrat e përcaktuara në këtë proces nëpërmjet: mbështetjes 
dhe ndihmës psiko-sociale në sajë të prezencës së punonjësve socialë 
gjatë procesit të vlerësimit dhe intervistimit të viktimave të trafikimit në 
pikat e identifikimit të tyre. QKPVT bashkëpunon me të gjitha strukturat që 
referojnë viktimat, me pikat kufitare, me komisariatet e policive etj., për të 
akomoduar viktimat. Në të gjitha rastet ndiqet procedura e intervistimit, 
vlerësimit të nevojave etj. Viktimat pasi intervistohen në ambientet e 
referimit (kryesisht në komisariate dhe drejtoritë e policisë në rrethe, nëse 
ato kanë pranuar të akomodohen dhe të trajtohen nga programi i ndihmës 
që zhvillon Qendra), iu ofrohen shërbimet e lartpërmendura.  
 
Një nga format e mbështetjes që Qendra jep për viktimat, janë programet 
e ri-integrimit ku përveç shërbimeve të lartpërmendura përfshihen dhe 
programe ku viktimat mund të aftësohen profesionalisht nëpërmjet 
kurseve dhe trajnimeve kualifikuese profesionale si: kursi i rrobaqepësisë, 
kursi i parukerisë, kursi i gjuhës angleze, kursi i kompjuterit, kursi kundër 
analfabetizmit, kursi i kuzhinës. Nga këto shërbime gjatë periudhës 2005-
2007 janë trajnuar dhe kualifikuar 72 gra dhe vajza: 16 gra e vajza në 
kursin e parukerisë, 20 gra e vajza në kursin e kuzhinës, 10 vajza në 
kursin e kompjuterit, 15 gra e vajza në kursin kundër analfabetizmi, 11 
gra e vajza në kursin e rrobaqepësisë. Një kontribut të madh kanë dhënë 
edhe punonjësit socialë, të cilët kanë ofruar aftësitë e tyre specifike në 
këto fusha. 
 
Pranë kësaj Qendre punon një staf prej 23 punonjësish: si punonjës 
social me arsimin përkatës, mjek i përgjithshëm, kuzhiniere, mirëmbajtës, 
sanitare, shofer etj. Për të mundësuar ofrimin e shërbimeve sa më cilësore 
ndaj viktimave është i nevojshëm të rritet niveli i kualifikimit profesional 

të stafit nëpërmjet trajnimeve dhe aktiviteteve që përmirësojnë nivelin e 
trajtimit cilësor të viktimave të trafikimit në QKPVT. Shembuj të mirë në 
këtë drejtim janë: 

• Punonjësit e Qendrës kanë qenë pjesëmarrës në trajnime dhe 
aktivitete ndërgjegjësuese për çështje që lidhen me forcimin e 
komponentëve për njohjen dhe mbrojtjen e të drejtave të fëmijëve, 
me menaxhimin e rasteve dhe konflikteve, komunikimin me fëmijët 
dhe të rinjtë, reduktimin e stresit dhe tensionit që përjetohet nga jeta 
kolektive, lojëra dhe terapi për fëmijët, legjislacioni për mbrojtjen 
e viktimat e trafikimit, monitorimin dhe vlerësimin e nevojave 
të viktimave të trafikimit, njohjen me procedurat e ri-integrimit, 
sigurimin dhe gjenerimin e fondeve etj.; 

• Janë zhvilluar edhe vizita të stafit në kuadër të projektit të UNICEF-
it për periudhën e viteve 2006-2007 në qendrat ri-integruese 
“Tjetër Vizion”, “Të ndryshëm dhe të barabartë”, “Vatra”. Këto 
vizita kanë shërbyer për të njohur më nga afër shërbimet që ofrojnë 
qendrat dhe mënyrën e funksionimit të tyre në ndihmë të viktimave 
të trafikimit. 

• Sigurimi i shërbimit psikologjik për punonjësit socialë, nëpërmjet 
trajtimit periodik nga psikologu i traumës sekondare, mundësuar nga 
IOM-Tirana për periudhën tetor 2007-2008. Fillimi i këtij shërbimi 
të ri për stafin ka ndikuar pozitivisht në lehtësimin psikologjik të tij 
dhe njëkohësisht në cilësinë e shërbimeve, në ndihmë të grupeve 
vulnerabël që trajtohen në Qendër. 

2.4 Qendra Vatra 
Për periudhën 2005 – 2007, në Qendër janë akomoduar 503 vajza 
dhe gra nga të cilat: 380 të trafikuara, 69 të rrezikuara, 54 klandestine 
(Informacion i raportuar nga qendra Vatra). 
 
Qendra Psiko – Sociale Vatra-Vlorë, në kuadër të projektit “Strehëz për 
vajzat dhe gratë e trafikuara, të rrezikuara, klandestine dhe të dhunuara” 
ofron asistencë në intervistimin dhe identifikimin e rasteve me anë të 
punonjësve të saj socialë, të cilët janë të mirë-trajnuar dhe me eksperiencë. 
Qendra ofron asistencë mjekësore nga mjeku dhe infermieri i qendrës. 
Gjatë kohës së qëndrimit në “Strehëz”, viktimat ndodhen nën kontrollin 
e vazhdueshëm mjekësor (nga mjeku dhe infermieri i strehëzës) si dhe 
kurohen nga mjek specialist si: Psikiatër, Hematolog, Neurolog, Gjinekolog, 
Stomatolog etj, të institucioneve shëndetësore në rreth. Gjithashtu, për të 
gjitha viktimat e akomoduara, brenda vullnetit të tyre, janë kryer analizat 
për: sëmundje seksualisht të transmetueshme si: HIV, HEPATITI B, etj., 
kjo në bashkëpunim me Qendrën QUOVADIS, Vlorë.  

Për viktimat ofrohet asistencë ligjore nga avokati i Qendrës, prej të cilit 
janë realizuar këshillime ligjore për të gjitha përfitueset e strehës, në lidhje 
me tema të fushës legjislative, si : ligji i mbrojtjes së dëshmitarit, kuadri 
ligjor mbi trafikimin e qenieve njerëzore, ligji për dhunën në familje etj. 
Gjithashtu, janë asistuar për këshillim dhe mbrojtje ligjore 64 gra dhe 
vajza, që kanë patur probleme me pronësinë, divorce, kujdestari fëmije, 
regjistrim fëmije etj. Po kështu avokati i Qendrës, ka dhënë asistencë 
ligjore për 19 viktima të akomoduara, të cilat kishin denoncuar protektorët 
e tyre, si dhe ka ndjekur procedurat e hetimit dhe të gjykimit deri në 
momentin e caktimit të masës së sigurimit ndaj të pandehurve. 
 
Qendra ofron dhe asistencë psiko-sociale për viktimat në formën e 
këshillimeve individuale dhe në grup. Këshillimi individual realizohet 
nga psikologu dhe grupi social i strehëzës. 202 viktima të akomoduara 
kanë zhvilluar terapinë në seanca individuale nga psikologu i Qendrës. 
Gjithashtu, qendra ofron këshillim në familje. Ky shërbim është ofruar në 
vazhdimësi nëpërmjet takimeve të shpeshta me familjarët, për vendosjen 
e marrëdhënieve të ndërsjella të mirëkuptimit, me qëllim përgatitjen e tyre 
për të vendosur kontakte me viktimën për ta pranuar atë në familje. 
 
Qendra ofron sistemim të përkohshëm në apartament me qera për 
përfitueset. Gjatë periudhës 2005-2007, janë strehuar në apartamente 
me qera 14 gra dhe vajza të trafikuara, njëra prej të cilave me fëmijën 
e saj 5 vjeçar. Qendra ofron kurse profesionale (parukeri, rrobaqepësi, 
kompjuter, qëndistari), si edhe ndërmjetësim për punësim.  
 
Stafi i Qendrës ka punuar me vajzat e akomoduara në Strehëz dhe 
veçanërisht me ato minorene me qëllim ndërgjegjësimin e tyre për të ndjekur 
shkollën, në mënyrë të tillë që edhe ato të kenë mundësi të arsimohen dhe 
të ndërtojnë një të ardhme tjetër. Në bazë të marrëveshjeve të nënshkruara 
që Qendra ka me Drejtorinë Rajonale Arsimore, është mundësuar regjistrimi 
dhe ndjekja e shkollës së mesme me korrespondencë, për periudhën 
2005 – 2007, janë regjistruar dhe kanë ndjekur arsimin e mesëm me 
korrespondencë, 12 vajza si dhe arsimin 9-vjeçar 1 vajzë. 
 
Lidhur me kurset e edukimit profesional, Qendra e ka realizuar në 
bashkëpunim me Shkollën e Edukimit Profesional (Institucion Shtetëror që 
varet nga Ministria e Punës, Çështjeve Sociale dhe Shanseve të Barabarta) 
mbështetur në marrëveshjet e nënshkruara. Për periudhën 2005 – 2007 
janë përgatitur në kurse profesionale 102 gra dhe vajza nga të cilat : 52 
vajza për rrobaqepësi , 41 vajza për parukeri, 9 për kompjuter.  
 
Pasi janë përgatitur profesionalisht, të gjitha vajzat, kanë kaluar në fazën 
tjetër të programit të riintegrimit, në atë të punësimit të tyre në përputhje 

me edukimin profesional të marrë. Kështu, për periudhën 2005 – 2007 
në bashkëpunim me Qendrën e Formimit Profesional dhe Zyrën Rajonale 
të Punësimit Vlorë, është bërë i mundur punësimi në ente private i 73 
përfitueseve të akomoduara në Strehëz; janë punësuar, pranë Qendrave 
Estetike (ku vajzat kryejnë kurset e parukerisë) 5 vajza, punon në Qendrën 
e Parandalimit si operatore sociale 1 vajzë, organizata World Vision në 
kuadër të bashkëpunimit me Vatrën ka punësuar si operatore sociale 4 
prej vajzave të akomoduara në strehëz. Në total për periudhën 2005 – 
2007, Vatra ka bërë të mundur punësimin e 83 grave dhe vajzave të 
përfshira në trafikun njerëzor.  
 
2.5 Të ndryshëm dhe të Barabartë (D&E) 
Gjatë periudhës 2005-2007 organizata “Të Ndryshëm & Të Barabartë” 
ka asistuar 100 përfituese dhe 27 fëmijë të përfitueseve. (Informacion i 
raportuar nga “Të ndryshëm dhe të barabartë”) 
 
Organizata “Të Ndryshëm dhe Të Barabartë”, gjatë periudhës 2005-2007 
ka dhënë kontributin e saj në fushën e asistencës ri-integruese për viktimat 
shqiptare të trafikimit nëpërmjet ofrimit të një pakete të plotë shërbimesh 
ri-integruese në përputhje me nevojat e viktimës. Qendra ofron strehim, 
siguri dhe plan ri-integrimi, asistencë mjekësore, këshillim psikologjik, 
negocim /ndërmjetësim me familjen, mbështetje dhe ndihmë ligjore, 
aktivitete sociale, asistencë për regjistrim/vazhdimësi në edukimin shkollor, 
trajnime profesionale dhe punësim, monitorim dhe ndjekja e mëpasshme 
e përfitueseve të programit, mbështetje për ri-integrim në jetën sociale, 
strehim/kujdes alternativ, mbështetje financiare për strehim.  
 
Asistenca ri-integruese për viktimat e trafikimit realizohet në tre faza: 
akomodim në qendrën e ri-integrimit, akomodim afatmesëm dhe afatgjatë 
për përfitueset, jetë e pavarur për përfituesen. Shërbimet e akomodimit/
strehimit dhe shërbimet paraprake/fillestare për përfitueset zënë fillimisht 
vend në Qendrën e Ri-integrimit. Asistenca e dhënë përfitueseve gjatë 
fazës së parë të ndihmës ka konsistuar në identifikimin dhe adresimin 
e nevojave të viktimës; nevojave mjekësore, nevojave psikologjike, dhe 
përgatitja e rastit për stadet e tjera të procesit të ri-integrimit.  
 
Plotësimi i profilit dhe planit të rastit është realizuar nëpërmjet intervistave 
dhe seancave të këshillimit. Çdo plan individual fillon të zbatohet 
nëpërmjet punës individuale me rastet, që konsiston në seanca këshillimi 
me objektiva dhe struktura të përcaktuara, kontrolle mjekësore kur janë të 
nevojshme, trajnime profesionale dhe përgatitje për vazhdimin e sistemit 
edukues/shkollës-kurse analfabetizmi, negocim/ndërmjetësim me familjen 
kur rastet duan të rivendosin marrëdhënie të shëndetshme me familjen e 
tyre etj. Plani i ri-integrimit përfshin gjithashtu edhe aktivitete grupi, duke 

i konsideruar këto të fundit si shumë të rëndësishme në përgatitjen e 
individit në kuptimin e informimit, përvetësimit të aftësive sociale etj.  
 
D&E ka ofruar strehim për përfitueset që kanë filluar të bëjnë një kalim të 
rëndësishëm në jetën “normale”. Për përfitueset që pasi kanë përfunduar 
trajnimet profesionale dhe kanë mundur të mbajnë një punë për një 
farë kohe, ato janë të afta të lëvizin në apartamentet e përbashkëta, të 
paguara nga D&E. Punonjëset sociale të D&E kanë monitoruar progresin 
e tyre në apartamente dhe familjet kujdestare, duke iu ofruar asistencë të 
vazhdueshme psiko – sociale.  
 
Lidhur me aftësimin profesional dhe punësimin, qendra identifikon 
mundësitë dhe dëshirën e individit për të ndjekur trajnime profesionale 
duke i orientuar për mundësitë e trajnimeve dhe mundësive të punësimit, 
monitoron dhe ndjek ecurinë e punësimit të përfitueses për t’i asistuar ato 
në mbajtjen e punës dhe ndihma për të zgjidhur problemet me punëmarrësin 
dhe kolegët. Kurset, trajnimet të cilat përfitueset i kanë ndjekur kanë qenë 
kryesisht: parukeri, au pair, kurs anglisht, italisht, kurs kuzhine. Gjatë 
periudhës 2005-2007 kanë ndjekur kurse profesionale dhe kurse për rritje 
aftësish për jetën 50 përfituese dhe janë punësuar 40 përfituese.  
 
Lidhur me edukimin, 20 përfituese janë regjistruar në shkollë dhe ndjekin 
shkollën e mesme në sistemin me kohë të pjesshme dhe ditën. Organizata 
ka pasur një bashkëpunim shumë të mirë me Drejtorinë Arsimore-Tiranë, 
e cila ka lehtësuar procesin e regjistrimit dhe kthimit të përfitueseve të 
programit në sistemin shkollor. 
 
Qendra ofron këshillime psikologjike individuale dhe në grup. Këshillimet 
individuale janë të ofruara në lidhje me nevojat individuale të rasteve 
dhe në lidhje me objektivat e vendosura në planin e ri-integrimit e 
vendosur nga punonjësja e rastit dhe përfituesja. Zakonisht seancat e 
këshillimit janë të fokusuara në: - Marrja e vetes pas ngjarjeve traumatike 
– Stabilizimi i gjendjes emocionale –Përmirësimi i mirëqenies psikologjike, 
- Marrëdhëniet e dashurisë - Marrëdhëniet me familjen - Vetëvlerësimi - 
Trajnimet profesionale – Punësimi - Planet për të ardhmen - Jeta e pavarur 
etj. 
 
2.6 Tjetër Vizion 
Gjatë periudhës janar 2005 – dhjetor 2007 kanë ardhur 207 referime 
për këtë shërbim rezidencial duke përfshirë 90 për Strehëz për fëmijë, 
85 strehëza për gra-vajza si dhe 32 për Apartamentet e Mbrojtura/
Apartamentet e Autonomisë së Lartë. (Informacion i raportuar nga “Tjetër 
Vizion”) 

Këto referime kanë ardhur nga: 
• Zyra e Luftës kundër Trafikimit të Qenieve Njerëzore (LKT) pranë 

Drejtorisë së Policisë Elbasan,  
• Qendra Kombëtare Pritëse e Viktimave të Trafikimit (QKPVT),  
• “Terre des Hommes”,  
• “Tavolina rajonale antitrafik për fëmijë” në Prefekturën e 

Elbasanit,  
• entet fetare,  
• vetë-referime nga familjarë ose të afërm.  

Për të gjitha rastet u organizuan intervistat si dhe vlerësimi i situatës së 
familjes së tyre. 
 
Aktivitetet kryesore të realizuara në kuadër të luftës kundër trafikimit 
të qenieve njerëzore përfshijnë formimin e operatorëve në fushën e 
antitrafikimit, ofrimin e shërbimeve rezidenciale (strehëza) për fëmijë e 
gra-vajza si dhe fushata sensibilizuese.  
 
Gjatë kësaj periudhe Tjetër Vizion i ka kushtuar vëmendje të veçantë 
rritjes së kapaciteteve profesionale social-edukative të tyre. Kjo u realizua 
nëpërmjet një procesi që kaloi në faza të ndryshme: 

(1) trajnimi i përgjithshëm mbi fenomenin e trafikimit, informim mbi 
strategjinë dhe kuadrin ligjor antitrafik,  

(2) trajtimi dhe menaxhimi i rasteve me eksperienca të jetuara në 
strehëz  

(3) si dhe programet riintegruese.  

Trajnimet për operatorët u organizuan nga specialiste të ISS (International 
Social Service/Shërbimi Social Internacional) IOM, Qendra për Nisma 
Ligjore, CAAHT, CIES (qendra e informimit, edukimit social). Metodat 
e përdorura përfshijnë leksionin e shkurtër, diskutime, punë në grup, 
ushtrimet praktike, etj. Në këto trajnime u përfshinë 36 operatorë social.   
 
Aktivitetet e ofruara nga shërbimi rezidencial për fëmijë 
 
Mbarëvajtja shkollore: Ky aktivitet i ofron viktimave mbështetje në procesin 
shkollor;  
Aktiviteti higjeno-sanitar: Ai synon ndërgjegjësimin e minorenëve mbi 
rëndësinë e higjienës personale, pastërtinë e ambientit ku jetojnë, njohjes 
së sëmundjeve të rrezikshme dhe mbrojtjen ndaj tyre; 
Libri i jetës: Ky aktivitet synon në vlerësimin dhe kuptimin e asaj që ka 
kaluar, nxitjen e shkallës së vetëvlerësimit dhe të krijimit të personalitetit 
të tyre me një mendim pozitiv për të ardhmen; 
Aktivitetet sportive: Këto aktivitete zhvillohen individualisht ose në grup. 

Ato kanë karakter zhvillues, integrues dhe social. 
Laboratorë krijues dhe manuale: Ky aktivitet ka për qëllim nxitjen e aftësive 
manuale, krijuese, shprehëse dhe marrëdhëniet shoqërore. 
Autonomia ne jetën e përditshme: Konsiston në ndjekjen dhe kryerjen 
e detyrave të caktuara nga vetë minorenët, brenda apartamenteve 
mbrojtëse. 
Përgatitja profesionale dhe futja në punë: Ky aktivitet i propozohet 
minorenëve adoleshente që frekuentojnë apartamentet e mbrojtura, dhe 
që nuk kanë mundësi për të frekuentuar shkollën. 
Riintegrimi në familjen e origjinës dhe komunitet: Gjatë qëndrimit të 
përfituesve në shërbimet rezidenciale punohet në dy drejtime, në atë 
të rikuperimit të problemeve të tij personale (nga stafi edukativ) dhe të 
familjes (nga asistenti social). 
 
Aktivitetet e ofruara nga strehëzat e grave-vajzave 
 
Plani Punës Individuale: Praktikat e punës që ndiqen me rastet e trajtuara 
në strehëz, konsistojnë në hartimin e një plani pune individuale për çdo 
përfitues. Plani i punës individuale përfshin tre fusha ndërhyrjeje: fusha 
individuale, fusha e marrëdhënieve me fëmijët, fusha e marrëdhënieve me 
botën e jashtme. 
 
Përkujdesi shëndetësor: Rastet e akomoduara në strehëz kanë përfituar 
nga ky shërbim, i cili ka qenë i garantuar nga sistemi i shëndetit publik, e 
kur ka qenë e nevojshme, edhe nga ato private. 
 
Këshillimi psiko-social: Të gjitha përfitueseve të pritura në strehëz iu 
është ofruar mbështetje emocionale dhe psikologjike nëpërmjet kolokiove 
(bisedë e strukturuar) javore. Disa prej grave të asistuara në strehëz iu 
është ofruar këshillim dhe ndihmë juridike. Gratë janë shoqëruar në gjykatë 
nga asistentja sociale e qendrës e mbështetur nga avokatia e qendrës së 
këshillimit. Gjithashtu, gratë janë ndihmuar në sigurimin e dokumenteve 
të nevojshme, si çertifikata dhe dokumente të tjera të nevojshme.  
 
Mbështetje në marrëdhënien nënë-fëmijë: Një nga problemet që gratë e 
trafikuara dhe/ose në rrezik trafikimi të akomoduara në sheltër paraqesin, 
ka qenë ai i neglizhencës ndaj përkujdesjes së fëmijëve të tyre, duke 
mos iu përkushtuar siç duhet në drejtim të higjenës, ushqimit, shëndetit, 
aspektit emocional, mbarëvajtjes shkollore etj. Për këtë arsye, rikuperimi i 
marrëdhënies nënë-fëmijë, ka qenë një nga objektivat primar. Punonjëset 
së bashku me nënat dhe fëmijët kanë arritur që nëpërmjet zhvillimit të 
lojrave të punojnë mbi problematikat e ndryshme, me qëllim përmirësimin 
e tyre. Vëmendje e veçantë i është kushtuar regjistrimit të fëmijëve në 
shkollat dhe kopshtet afër lagjes ku ndodhet strehëza.  



Zbatimi i Strategjisë Kombëtare Kundër Trafikimit të Qenieve Njerëzore

53

Fuqizimi i grave dhe vajzave: Një nga objektivat kryesore të punës në 
strehëz është fuqizimi i gruas si në aspektin personal ashtu dhe në atë 
ekonomik, për të mundësuar riintegrimin në familje dhe në komunitet. Për 
realizimin e këtij objektivi është punuar shumë për rritjen profesionale, 
orientimin në territor dhe gjetjen e një pune. Për këtë është bërë e mundur 
që gratë e qendrës që nuk kishin një profesion të mund të ndiqnin një kurs 
profesional. 
 
Kurset ku janë formuar janë: parukeri, rrobaqepsi dhe kuzhinë. Në përfundim 
të kurseve gratë me ndihmën e stafit janë orientuar drejt ndërmarrjeve të 
ndryshme për gjetjen e një pune. Pjesa më e madhe e grave kanë arritur të 
punësohen dhe vetëm disa prej tyre janë ende në kërkim të një pune. 
 
Forcimi i marrëdhënieve familjare: Gjatë kohë-qëndrimit në strehëz gratë 
dhe vajzat janë mbështetur për ruajtjen dhe rivendosjen e marrëdhënieve 
me familjarë e të afërm. Për këtë gjë janë realizuar vizita në qendër nga 
ana e familjarëve, si dhe në familje nga ana e asistentes sociale, për 
të parë nga afër situatën dhe mundësinë e rikuperimit të marrëdhënieve 
familjare. Nga puna e bërë është arritur që disa prej rasteve të rikuperohen 
marrëdhëniet problematike që gratë kishin me familjarë të tyre.  
 
Riintegrimi socio-ekonomik. Nga 52 rastet e trajtuara në strehëz gjatë kësaj 
periudhe, 21 prej grave kanë arritur autonominë e plotë social-ekonomike, 
17 nga rastet nuk kanë arritur të përfitojnë shërbim të plotë (kanë ndërprerë 
procesin) ndërsa 14 gra dhe vajza vazhdojnë të asistohen akoma. Edhe 
pas daljes së grave nga strehëza ka vazhduar mbajtja e kontakteve me 
to. Këto kontakte janë mbajtur nga asistentja sociale, e cila ka monitoruar 
ecurinë e marrëdhënieve familjare dhe ka dhënë mbështetjen e duhur për 
rastet që kanë paraqitur nevoja.  
  
2.7 Mbështetja e aktiviteteve të qendrave ri-integruese dhe OJF- ve 
Strehëzat janë një nga kontribuuesit më të rëndësishëm për mbështetjen 
e viktimave të trafikimit. Qendrat luajnë një rol të rëndësishëm në 
identifikimin e llojeve të shërbimeve për të cilat kanë nevojë viktimat. 
Qendrat kryejnë një punë shumë të madhe për t’i siguruar viktimave 
përmbushjen e nevojave të tyre bazike. Një mbrojtje dhe asistencë e 
vazhdueshme dhe efektive e viktimave kërkon burime dhe kapacitete të 
mjaftueshme. Qeveria shqiptare deri tani ka financuar drejtpërdrejt Qendrën 
Kombëtare Pritëse e Viktimave të Trafikut. Në kuadër të decentralizimit 
të shërbimeve çdo njësi vendore do të marrë nga buxheti i shtetit, krahas 
fondit për mbështetjen e shërbimeve të decentralizuara dhe një fond për 
mbështetjen e OJF-ve ekzistuese për ngritjen e shërbimeve të reja.  

Gjithashtu: 
 

• Në bashkëpunim me Ministrinë e Brendshme, Ministria e Punës, 
Çështjeve Sociale dhe Shanseve të Barabarta hartoi Udhëzimin nr. 
1 datë 2.2.2007 në zbatim të Vendimit të Këshillit të Ministrave 
nr. 563 datë 12.08.2005 “Për përgjegjësitë e qarkut në ofrimin 
e shërbimeve të përkujdesit shoqëror”. Ky Udhëzim i shërben 
strukturave në nivel qarku për të identifikuar nevojat dhe ngritjen 
e shërbimeve të reja shoqërore, si dhe koordinimin e veprimtarive 
me njësitë e qeverisjes vendore; 

• Janë ngritur shërbime të reja komunitare me financimin e Bankës 
Botërore, në kuadër të Projektit “Shpërndarja e shërbimeve sociale 
në komunitet”. Këto shërbime garantojnë mos-përjashtimin social 
për grupe në nevojë si për: romët, egjiptianët, fëmijët, gratë e 
dhunuara etj. Nga Projekti, shërbimet do të mbështeten deri në fund 
të vitit 2007. Më pas këto shërbime do të financohen nga pushteti 
vendor. Në këtë kuadër do të financohen edhe shoqatat që ofrojnë 
shërbime për viktimat e trafikimit. Në kuadrin e projektit ka filluar 
ofrimi i shërbimeve ditore me bazë komunitare për fëmijët, të rinjtë, 
për personat me aftësi të kufizuar, vajzat dhe gratë në nevojë, për 
të moshuarit në tetë qarqet e vendit si në Tiranë, Durrës, Shkodër, 
Vlorë, Elbasan, Fier, Lezhë, Gjirokastër. Në këtë mënyrë modeli i 
shërbimeve ditore mbulon 2/3 e territorit të vendit.  

• Bazuar në VKM Nr. 564 “Për licencimin e ofruesve të shërbimeve 
shoqërore”, datë 12.08.2005 dhe në VKM 349, datë 6.6.2007 
“Për disa shtesa dhe ndryshime në VKM nr. 564, datë 12.8.2005” 
vazhdon procesi i licencimit të OJF-ve që ofrojnë shërbime sociale 
për grupet në nevojë. Deri tani janë licencuar rreth 80 OJF, që 
ofrojnë shërbime. Organizatat që ofrojnë shërbime për viktimat e 
trafikimit që janë licensuar nga MPÇSSHB janë: Qendra “Vatra”, 
“Tjetër Vizion”, Different and Equal (Të ndryshëm dhe të Barabartë), 
Qendra Komunitare Gjirokastër etj.  

2.8 Mbi formimin profesional:  
Shteti mbështet krijimin e kapaciteteve për formim profesional, në sasi 
dhe cilësi, nëpërmjet zhvillimit të sistemit të qendrave publike të formimit 
profesional, nxitjes, mbështetjes, bashkëpunimit me subjekte jo-shtetërore 
të interesuara dhe punëdhënësit dhe së fundi subvencione punësimi, me 
anë të të cilave shteti mbështet punëdhënësit që krijojnë dhe mbajnë 
vende të reja pune dhe punësojnë në to punëkërkues të papunë të ofruara 
nga Zyrat e Punësimit. Urdhri nr. 394, datë 23.2.2004 i MPÇSSHB, “Për 
tarifat e sistemit të formimit profesional” mundëson që tarifat e regjistrimit 
për punëkërkuesit e papunë të regjistruar në zyrat e punësimit dhe që duan 
të ndjekin kurse të profesioneve të formimit profesional të ofruara nga 

Qendrat Publike të Formimit Profesional të jenë të reduktuara ose falas 
për grupet e mëposhtme: komunitetin rom, vajzat dhe gratë e trafikuara, 
personat që kanë vuajtur dënimin me burgim, jetimët.  
 
3. Ecuria e Veprimeve në Luftën kundër Trafikimit të Fëmijëve dhe 
Mbrojtjen e Fëmijëve Viktima të Trafikimit 
 
3.1 Strategjia Kombëtare kundër Trafikimit të Fëmijëve dhe Mbrojtjes së 
Fëmijëve Viktimave të trafikimit 
Qeveria Shqiptare ka hartuar një Strategji specifike kundër trafikimit të 
fëmijëve. Kjo Strategji nuk bën një përsëritje të objektivave të Strategjisë 
Kombëtare kundër Trafikimit të Qenieve Njerëzore 2005-2007. Plani i 
veprimit të Strategjisë është i ndërtuar në pesë shtylla kryesore të cilat janë: 
parandalimi, mbrojtja e viktimave, hetimi dhe dënimi i trafikantëve, kthimi 
vullnetar i asistuar, koordinimi i partnerëve antitrafik. Strategjia synon 
të përshtasë objektivat brenda formatit të nevojave dhe karakteristikave 
të fëmijës. Strategjia synon të intensifikojë koordinimin e punës së 
institucioneve shtetërore dhe organizmave joqeveritare.  
 
3.2 Marrëveshja me Greqinë “Për Mbrojtjen dhe Asistencën e Fëmijëve 
Viktima të Trafikimit në kuadër të zbatimit të Strategjisë Kombëtare 
Kundër Trafikimit të Qenieve Njerëzore 
Në kuadër të zbatimit të kësaj Strategjie, Koordinatorja Kombëtare për 
Luftën kundër Trafikimit të Qenieve Njerëzore/Zv. Ministrja e Brendshme 
Zj. Iva ZAJMI dhe Zv. Ministri i Punëve të Jashtme të Greqisë, Z. Evripidis 
STYLIANIDIS nënshkruan në 27 shkurt, 2006 një Marrëveshje “Për 
Mbrojtjen dhe Asistencën e Fëmijëve Viktima të Trafikimit”. Marrëveshja 
u ratifikua nga Parlamenti Shqiptar në Maj të vitit 2006, Ligji nr. 9544, 
datë 29.05.2006. Parlamenti Grek ende nuk e ka ratifikuar Marrëveshjen. 
Kontakte të vazhdueshme janë mbajtur për të siguruar ratifikimin eventual 
të Marrëveshjes.  
 
Marrëveshja është një dokument i plotë dhe praktik, në të cilin përcaktohen 
detyrimet që dy vendet kanë për ngritjen e strukturave të cilat do të 
sigurojnë mbrojtjen dhe asistencën e fëmijëve viktima të trafikimit. Kjo 
marrëveshje do të sigurojë që i gjithë procesi i mbrojtjes, asistencës, 
kthimit dhe ri-integrimit të fëmijëve viktima të trafikimit të funksionojë në 
përputhje me interesin më të lartë të fëmijës.  

Fëmijët e komunitetit Rom, përbëjnë numrin më të madh të fëmijëve të 
pashoqëruar në Greqi, mjaft vulnerabël ndaj trafikimit dhe me nevojë të 
veçantë për mbrojtje dhe kujdes. Fëmijët rom, në Greqi trafikohen për 
qëllime të punës së detyruar, për lypje. Kjo Marrëveshje vendos të gjithë 
kuadrin e nevojshëm ligjor për implementimin e veprimeve të përbashkëta 

dhe specifike për mbrojtjen dhe asistencën e fëmijëve, viktima të 
trafikimit.  
Një nga klauzolat më të rëndësishme të kësaj Marrëveshjeje është 
adoptimi nga të dy vendet i procedurave sa më efektive për identifikimin e 
menjëhershëm dhe asistencën e fëmijëve viktima të trafikimit në territorin 
e tyre.  
 
Ratifikimi i Marrëveshjes nga autoritetet Greke i hap rrugë institucionalizimit 
të përpjekjeve dhe procedurave për mbrojtjen dhe dhënien e asistencës 
fëmijëve të pashoqëruar, që ndodhen në Greqi. Është në interesin e të 
dyja vendeve të mbrojnë interesin dhe mirëqenien e fëmijëve të cilët janë 
trafikuar apo janë viktima potenciale të trafikimit.  
 
3.3 Memorandumi i Mirëkuptimit për promovimin dhe zbatimin e Kodit të 
Sjelljes për Mbrojtjen e Fëmijëve nga Shfrytëzimi Seksual në Turizëm.  
 
Në funksion të kontrollit të trafikimit të fëmijëve brenda vendit, një zhvillim 
pozitiv ka qenë nënshkrimi i Memorandumit të Mirëkuptimit ndërmjet 
Ministrisë së Brendshme, Ministrisë së Turizmit, Kulturës, Rinisë dhe 
Sporteve dhe Prezencës së Organizatës për Siguri dhe Bashkëpunimin 
në Evropë në Shqipëri (OSCE) për promovimin dhe zbatimin e Kodit të 
Sjelljes për Mbrojtjen e Fëmijëve nga Shfrytëzimi Seksual në Turizëm. Në 
këtë kuadër janë marrë hapa për promovimin e Kodit të Etikës nëpërmjet 
organizimit të takimeve promovuese dhe informative me operatorë dhe 
agjensi turistike; janë shpërndarë postera në pikat kryesore të kalimit 
kufitar, të cilët promovojnë zbatimin e kodit të etikës në Shqipëri, si 
dhe informojnë mbi masat e rënda të dënimit për rastet e shfrytëzimit të 
fëmijës në turizëm. 
 
3.4 Strategjia Kombëtare për Fëmijët 
Strukturat monitoruese të ngritura në zbatim të Strategjisë Kombëtare për 
Fëmijët janë: 

Komiteti Ndërministror për të Drejtat e Fëmijëve: 
Në Strategjinë Kombëtare për Fëmijët, theksohet se struktura më e lartë 
monitoruese për zbatimin e kësaj strategjie, është Komiteti Ndërministror 
për të Drejtat e Fëmijëve. Në muajin mars me Urdhër të Kryeministrit Nr 
24, datë 21.03.2007 është ngritur Komiteti Ndërministror për të Drejtat e 
Fëmijëve. Ky Komitet kryesohet nga Zëvendëskryeministri dhe në përbërje 
ka si anëtarë ministrat e linjës dhe 2 përfaqësues të OJF për të drejtat e 
fëmijëve. Përfaqësuesit e UNICEF dhe Aleancës për Fëmijët Shqipëri, janë 
përzgjedhur si anëtarë të këtij Komiteti.  

Sekretariati Teknik për Fëmijët.  
Me Urdhër të Kryeministrit Nr. 162, datë 24.07.2006, në Ministrinë e 
Punës, Çështjeve Sociale dhe Shanseve të Barabarta, pranë Drejtorisë 
së Politikave të Shanseve të Barabarta, është ngritur Sekretariati Teknik 
për Fëmijët, që përbëhet nga dy persona. Ky Sekretariat ka filluar punën 
e tij në tetor të vitit 2006, por stafi është plotësuar në fund të muajit 
nëntor 2006. Qëllimi i punës së Sekretariatit Teknik për Fëmijët është të 
ndjekë dhe koordinojë zbatimin e politikave për fëmijët, të përcaktuara në 
Strategjinë Kombëtare për Fëmijët. Fillimisht puna e Sekretariatit është 
fokusuar në ngritjen e rrjetit të pikave të kontaktit në ministritë e linjës, 
përfaqësues të shoqërisë civile që punojnë në fushën e të drejtave të 
fëmijëve si dhe ndërtimin e bashkëpunimit me të gjithë këta aktorë. 
 
Strukturat për mbrojtjen e të drejtave të fëmijëve në nivel vendor.  
Me mbështetjen e UNICEF janë ngritur 4 Njësi të të Drejtave të Fëmijëve, 
në qarqet Elbasan, Vlorë, Kukës, Korçë.  
 
MPÇSSHB në bashkëpunim me USAID-in dhe UNICEF-in, po zbaton një 
projekt pilot për krijimin e Njësive për Mbrojtjen e Fëmijëve, pranë Seksionit 
të ndihmës ekonomike dhe pagesës së paaftësisë në bashki. Në këtë 
seksion është punësuar një punonjës social, i cili mbulon problematikën e 
fëmijëve brenda territorit të bashkisë.  
 
Njësia për Mbrojtjen e Fëmijëve ka këto funksione: 

• Të vlerësojë dhe monitorojë situatën e fëmijëve dhe familjeve në 
rrezik; 

• Të koordinojë mbrojtjen dhe referimin e rasteve në nivel lokal;  
• Të identifikojë dhe të bëjë menaxhimin e rasteve në mënyrë shumë-

disiplinore. 

Aktualisht këto seksione janë ngritur në bashkitë Elbasan, Pogradec, 
Korçë, Fier dhe Gjirokastër.  
 
Qëllimi i këtyre strukturave është të rrisë kapacitetin e strukturave vendore 
për të identifikuar, vlerësuar, referuar dhe mbështetur fëmijët në nevojë. 
Strukturat për Mbrojtjen e Fëmijëve organizojnë një ekip shumë-disiplinor 
për vlerësimin e rastit dhe shërbejnë edhe si drop - in center, ku fëmijët 
dhe familjet mund të marrin informacion apo të referohen tek shërbime 
të tjera mbështetëse, sipas nevojave. Pas vlerësimit të fazës së pilotimit 
të këtyre njësive, do të synohet që eksperienca të shtrihet në të gjithë 
vendin.  

4. Këshillimi zyrtar për të gjitha viktimat shqiptare aktuale apo të 
mundshme të trafikimit, që ndodhen jashtë Shqipërisë 
 
Qeveria Shqiptare vazhdon të forcojë marrëdhëniet me fqinjët në krijimin 
e mekanizmave funksionale për mbrojtjen, riatdhesimin dhe ri-integrimin e 
viktimave të trafikimit. Një rëndësi e veçantë i është dhënë intensifikimit 
të bashkëpunimit ndërkufitar. Gjatë vitit 2007 janë organizuar dy takime 
ndërkufitare, me autoritetet maqedonase dhe kosovare. Me Maqedoninë 
është nënshkruar Protokolli Shtesë me Ministrinë e Brendshme Maqedonase 
“Për Intensifikimin e Bashkëpunimit në Luftën kundër Trafikimit të Qenieve 
Njerëzore përmes kufijve shtetërorë dhe për intensifikimin e identifikimit, 
njoftimit, referimit dhe kthimit të viktimave, si dhe personave të dyshuar 
si viktima të trafikimit të qenieve njerëzore”. Është hartuar Protokolli 
Shtesë me Kosovën “Për Intensifikimin e Bashkëpunimit në Luftën 
kundër Trafikimit të Qenieve Njerëzore përmes kufijve shtetërorë dhe për 
intensifikimin e identifikimit, njoftimit, referimit dhe kthimit të viktimave si 
dhe personave të dyshuar si viktima të trafikimit të qenieve njerëzore”.  
 
Planifikojmë që gjatë vitit 2008 të organizojmë takime ndërkufitare po 
për të njëjtin qëllim me Greqinë, Malin e Zi dhe Serbinë që shpresojmë të 
finalizohen me nënshkrimin e marrëveshjeve të tjera.  
 
Po në kuadër të zgjerimit të partneritetit rajonal dhe funksionimit sa më efikas 
të sistemit të identifikimit, referimit, mbrojtjes dhe asistencës së viktimave 
të trafikimit, Njësia Antitrafik, koordinon Grupin Kombëtar Zbatues (NIT) 
për hartimin dhe zbatimin e Mekanizmit Transnacional të Referimit (MTR) 
si mekanizëm identifikimi, referimi dhe mbrojtjeje të viktimave të trafikimit 
përtej kufijve shtetërorë, një rrjet transnacional mekanizmash në shërbim 
dhe mbështetje të viktimave të trafikimit, duke forcuar bashkëpunimin 
dhe dialogun ndërshtetëror dhe ndërkufitar për shkëmbimin e shpejtë të 
informacionit në luftë të hapur dhe pa kompromis ndaj krimit, në kuadër 
të “Programit në mbështetje të krijimit të Mekanizmave Trans-nacionalë të 
Referimit (MTR) për Personat e Trafikuar në Evropën Juglindore”. 
 
Ministria e Punëve të Jashtme dërgon udhëzime të herë-pas-hershme për 
dhënien e shërbimeve të duhura, këshillave për viktimat dhe personat 
e rrezikuar. Por numri i personave që iu drejtohen përfaqësive tona për 
këto probleme është shumë i vogël. Më me efektivitet është me sa duket 
përdorimi i fletëpalosjeve me informacionet për qendrat e specializuara 
të vendosura në përfaqësitë të cilat tërhiqen në mënyrë diskrete nga të 
interesuarit. Njëkohësisht Drejtoria Konsullore brenda mundësive të saj 
u ka dhënë udhëzime të qarta të gjithë konsujve apo të ngarkuarve me 
çështjet konsullore të emëruar gjatë periudhës 2005-2007.  

III
Parandalimi 
 

Në këtë kapitull do të njiheni me masat e marra dhe arritjet e bëra 
në fushën e parandalimit të trafikimit dhe ritrafikimit të qenieve 
njerëzore. Siç është parashikuar edhe në Strategjinë Kombëtare të 

Luftës kundër Trafikimit të Qenieve Njerëzore dhe Planin e Veprimit 2005-
2007 parandalimi i trafikimit është një nga drejtimet kryesore në të cilat 
është përqendruar vëmendja e qeverisë dhe partnerëve të saj. 
 
Të gjitha masat e marra dhe përpjekjet e bëra në fushën e parandalimit të 
trafikimit dhe ritrafikimit kanë synuar në këto drejtime kryesore: 

- ndërgjegjësimin e publikut; 
- arsimimin e informimin e publikut për rreziqet dhe shkaqet e 

trafikimit (futja në sistemin arsimor si rrymë e përgjithshme) 
sidomos për gratë, fëmijët dhe grupet në rrezik; 

- nxitjen dhe promovimin e alternativave të tjera kundër trafikimit 
dhe ri-trafikimit për grupet ne rrezik; 

- iniciativa për zhvillim shoqëror-ekonomik dhe uljen e varfërisë etj. 

Në këtë kapitull do të njiheni me përpjekjet e bëra në drejtim të: 
 

1. Programeve të sponsorizuara nga qeveria për arsimin, shtypin dhe 
mënyrat e tjera të informimit, për të informuar dhe mësuar me më 
shumë efikasitet popullatën, sidomos gratë, fëmijët dhe grupet në 
rrezik, rreth rreziqeve dhe shkaqeve të trafikimit; 

2. Rritjes së cilësisë dhe sasisë së informacionit zyrtar e të besueshëm 
të dhënë medias mbi arrestimet, ndjekjet penale dhe dënimet në 
çështjet e trafikimit, si një mjet parandalues ndaj trafikimit të 
qenieve njerëzore; 

3. Nismave dhe financimeve publike si dhe të OJF-ve për të organizuar 
kurse profesionale dhe alternativa të tjera kundër trafikimit dhe ri-
trafikimit për grupet në rrezik; 

4. Rritjes së mundësive për përfshirje më të gjerë shoqërore të 
grupeve në rrezik duke zbatuar ligjin për arsimin e detyrueshëm 

dhe regjistrimin në zyrat e gjendjes civile, dhe duke ofruar 
arsimim/trajnim profesional kompensues për ata që kanë braktisur 
shkollën; 

5. Veprimtarisë së Komiteteve Rajonale për Luftën kundër Trafikimit 
të Qenieve Njerëzore; 

6. Plotësimit të dokumentacionit të duhur ligjor për lindjet, shtetësinë 
dhe martesën si një ndihmë ndaj përfshirjes në shoqëri dhe 
mundësisë për të përfituar arsimim dhe shërbime të tjera shoqërore, 
sidomos për gratë dhe fëmijët. 

1- Programet e sponsorizuara nga qeveria për arsimin, shtypin dhe 
mënyrat e tjera të informimit, për të informuar dhe mësuar me më 
shumë efikasitet popullatën, sidomos gratë, fëmijët dhe grupet në 
rrezik, rreth rreziqeve dhe shkaqeve të trafikimit. 
 
Veprimtaritë e ndryshme në lidhje me ndërgjegjësimin sidomos të të rinjve, 
janë një pikë kyçe e përpjekjeve për të parandaluar fenomenin e trafikimit 
të qenieve njerëzore. Në këtë kuadër janë hartuar dhe vënë në zbatim një 
sërë projektesh, ku mund të përmendim:  

• Projektin “Aktivitete të parandalimit dhe mbështetjes për viktimat 
e trafikimit”, i cili shtrihet në 100 shkolla, ku përfshihen rreth 
50.000 nxënës të shkollave 9-vjeçare dhe të mesme të rrethit të 
Tiranës dhe periferisë së qytetit të Tiranës, zbatuar nga IOM në 
bashkëpunim me MASH dhe Njësinë Antitrafik. 

• MASH në bashkëpunim me UNICEF po realizon projektin “COMBI”, 
që fokuson luftën kundër dhunës në shkolla. 

• Nga MASH dhe Ministria e Brendshme në bashkëpunim me IOM 
janë botuar dhe shpërndarë manuale, fletëpalosje, broshura, 
materiale informative për migracionin e rregullt dhe parandalimin e 
trafikimit të qenieve njerëzore në disa shkolla të mesme në 6 rrethe 
të vendit, si dhe në universitetet e Shkodrës dhe Vlorës. Në këtë 
fazë të projektit morën pjesë 460 nxënës prej të cilëve 280 vajza 
dhe 180 djem. 

Po në kuadër të ndërgjegjësimit të publikut në lidhje me fenomenin e 
trafikimit, rreziqet e trafikimit, informimin për migracionin e rregullt me 
qëllim parandalimin e trafikimit janë realizuar disa emisione për trafikimin 
në kanale televizive kombëtare dhe lokale. Gjithashtu në bashkëpunim me 
IOM janë përgatitur dhe transmetuar disa spote televizive dhe dokumentarë 
lidhur me emigrimin e rregullt dhe parandalimin e trafikimit. 
 
Nga IOM është kryer një studim mbi anëtarët e grupeve nën fokus për të 
identifikuar nivelin e njohurive mbi çështjet e trafikimit pas përfundimit 

të fushatave të sensibilizimit, për ta krahasuar atë me studimet e 
mëparshme. 
 
MASH dhe MPÇSSHB në bashkëpunim edhe me OJF-të ka punuar lidhur 
me kualifikimin e mësuesve për të punuar me fëmijët dhe grupet në 
rrezik trafikimi, veçanërisht në zona me probleme të theksuara social-
ekonomike.  
 
Të gjitha institucionet shtetërore dhe OJF-të që punojnë me grupet 
vulnerabël realizojnë seminare, shpërndajnë materiale informuese për 
familjet me probleme sociale, me nivel të ulët arsimor, komunitetin rom 
etj. 
 
MPÇSSHB ka organizuar gjatë këtyre 2 viteve një sërë aktivitetesh, ku 
synimi kryesor ka qenë evidentimi i problemeve dhe përcaktimi i masave 
dhe i hapave konkrete për eliminimin e tyre. Janë organizuar Konferenca 
Kombëtare, takime dhe tryeza të rrumbullakëta me tematika të ndryshme 
të adresuara kryesisht për grupet vulnerabël (fëmijët, romët, personat me 
aftësi të kufizuar, gratë etj). Në këto aktivitete përveç të tjerave është 
evidentuar edhe progresi i bërë në fushën e arsimit, shëndetësisë, mbrojtjes 
shoqërore, rendit të strukturave vendore. Në këtë drejtim një kontribut ë 
veçantë kanë dhënë OJF-të dhe donatorët aktivë në këtë fushë.  
 
1.1 Përfshirja e temave për ndërgjegjësimin mbi trafikimin në sistemin 
shkollor 
Një hap i sigurt drejt parandalimit të trafikimit është edhe ndërgjegjësimi 
që në bankat e shkollës. Për këtë qëllim, MASH ka marrë masat për të 
përfshirë në lëndët që kanë të bëjnë me ndërgjegjësimin gjinor e edukatën 
shoqërore në të gjitha nivelet shkollore para-universitare të temave 
mbi trafikimin, duke treguar lidhjet mes trafikimit të qenieve njerëzore, 
shkaqeve që çojnë drejt tij si dhe çështjeve të tjera sociale të lidhura me 
të. Kështu, është bërë e mundur përfshirja e temave të reja në lëndët 
edukatë qytetare (kl. I, II, III, IV), Ed. Qytetare 7, biologji, njohuri për 
shoqërinë (viti I, II) etj, sipas udhëzimeve të MASH. 
 
Gjithashtu, MASH ka punuar për nxjerrjen e udhëzimeve të brendshme për 
të vënë si përparësi njohuritë mbi çështjet gjinore, trafikimin dhe dhunën 
në familje në publikimet e specializuara për mësuesit, dhe në takimet 
prindër-nxënës-mësues në të gjitha nivelet shkollore. Udhëzimi i fillimit të 
vitit thekson planifikimin dhe trajtimin e çështjeve gjinore, trafikimin dhe 
dhunën në familje në planet vjetore të punës së shkollës dhe në planet 
edukative të çdo klase në veçanti. Sipas udhëzimeve, problemet e trafikimit 
trajtohen edhe në aktivitetin ekstrakurrikular dhe atë kroskurrikular. 

Përveç udhëzimeve dhe përfshirjes së temave mbi trafikimin, të rëndësishme 
janë edhe materialet e tjera të hartuara për këtë qëllim, si edhe trajnimet 
e bëra. Këtu vlen të përmendim:  

• Në bashkëpunim me IOM janë botuar manuale “Trafikimi i qenieve 
njerëzore dhe roli i shkollës në parandalimin e tij” për nxënësit e 
shkollës 9-vjeçare dhe të mesme si dhe moduli për trajnimin e 
mësuesve dhe trajnerëve.  

• Është hartuar dhe shpërndarë qarkorja e MASH “Stop dhunës ndaj 
fëmijëve”.  

• Gjithashtu janë organizuar trajnime në shkollat e rrethit të Tiranës 
në periudhën 13 nëntor - 13 dhjetor 2007. Janë realizuar trajnime 
në 50 shkolla të qytetit të Tiranës nga 10 trajnere të trajnuara më 
parë nga IOM. Nxënësit janë informuar dhe janë njohur me tema të 
ndryshme lidhur me trafikimin kryesisht mbi: shkaqet dhe pasojat e 
trafikimit, kontrabandimin, çështjet gjinore dhe dhunën në familje. 

2. Rritja e cilësisë dhe sasisë së informacionit zyrtar e të besueshëm 
të dhënë medias mbi arrestimet, ndjekjet penale dhe dënimet në 
çështjet e trafikimit, si një mjet parandalues ndaj trafikimit të qenieve 
njerëzore. 
 
2.1 Baza e të dhënave  
Duke marrë në konsideratë faktin që statistikat janë një element vital për 
të patur një tablo të qartë të situatës aktuale në vend, në mënyrë që të 
gjenden zgjidhje dhe të ketë përgjigje të menjëhershme ndaj problematikave 
të identifikuara, si dhe duke parë mos-koherencë mes shifrave të dhëna 
nga organe të ndryshme të përfshira në luftën kundër trafikimit në njerëz, 
doli në pah domosdoshmëria e ngritjes së një baze të dhënash si një mjet 
i përbashkët në luftë kundër këtij fenomeni. Këto statistika të siguruara 
nga kjo bazë të dhënash do të jenë të sakta dhe të verifikueshme, të cilat 
do ta ndjekin rastin hap pas hapi duke shmangur në këtë formë abuzimet 
e mundshme me rritjen artificiale të numrit të viktimave/viktimave të 
mundshme të trafikimit, apo çdo mos-koordinim/koherencë tjetër. Më 
shumë në lidhje me bazën e të dhënave në fjalë, lutemi referohuni tek 
Kapitulli 1“Ndjekja Penale”, (pika 1.2). 
 
2.2 Linja telefonike kombëtare pa pagesë (0800 12 12) 
Tashmë është hapur dhe është funksionale 24 orë gjatë 7 ditëve të javës 
linja telefonike kombëtare pa pagesë “Help line” (0800 12 12), si dhe 
shtrirja e përdorimit të kësaj linje telefonike pa pagesë “help line” për 
denoncimin e rasteve të trafikimit edhe për telefoninë celulare. Kjo linjë 
është në përfitim të të gjithë shoqërisë në parandalimin e trafikimit të 
qenieve njerëzore. Ajo është në funksionim të plotë në dispozicion të 
publikut që në ditët e para të muajit nëntor 2006, dhe janë bërë raportime 

të vazhdueshme periodike për rastet e denoncuara nga publiku. Kjo linjë 
është mbështetur financiarisht nga UNODC (Zyra e Kombeve të Bashkuara 
për Drogat dhe Krimet) dhe IOM. Që nga muaji nëntor 2007 dhe në 
vazhdim kjo linjë mbështetet financiarisht nga Ministria e Brendshme. 
 
Çdo bisedë e realizuar nëpërmjet kësaj linje incizohet. Gjithashtu, në një 
regjistër të veçantë regjistrohen të dhënat kryesore lidhur me bisedën e 
zhvilluar. Në këto të dhëna përfshihen kur është e mundur identifikimi 
(emri, mbiemri) i telefonuesit, adresa e tij e saktë dhe numër telefoni 
nëse ka si dhe në mënyrë të përmbledhur qëllimi i telefonatës. Për çdo 
telefonatë përgatitet një raport i cili i përcillet për vlerësim Drejtorit të 
Policisë së Shtetit për Hetimin e Krimeve.  
 
Që nga muaji nëntor 2006 dhe në vazhdim deri në fund të vitit 2007 
nëpërmjet kësaj linje janë bërë gjithsej 148 telefonata. Ato janë bërë për 
qëllime të ndryshme: 

- 30 telefonata janë bërë për sqarim dokumentacioni për emigrim; 
- 27 telefonata nuk përgjigjen; 
- 79 telefonata i kanë kaluar për trajtim IOM-it; 
- 8 telefonata për adresa të gabuara; 
- 4 telefonata për ankesa të ndryshme; 
- 1 telefonatë për shfrytëzim prostitucioni; 
- 1 telefonatë për një ankesë ndaj një oficeri policie. 

3. Nismat dhe financimet publike si dhe të OJF-ve për të organizuar 
kurse profesionale dhe alternativa të tjera kundër trafikimit dhe ri-
trafikimit për grupet në rrezik 
 
Gjatë këtyre dy viteve janë marrë masa për hartimin dhe miratimin e 
një pakete nismash qeveritare për nxitjen e alternativave profesionale 
përkundrejt migrimit të paligjshëm, trafikimit e ri-trafikimit të grave të reja, 
vajzave e fëmijëve. Janë mbështetur ndërmarrjet dhe bizneset e vogla 
dhe të mesme duke ofruar kredi të vogla, taksa më të ulëta, e programe 
të cilat kanë në fokus fëmijët të cilët braktisin shkollën, grupet dhe 
rajonet me rrezikshmëri të lartë trafikimi. Janë subvencionuar aktivitete 
të ndryshme për krijimin e vendeve të reja të punës dhe për riintegrim të 
viktimave/viktimave të mundshme të trafikimit. Këto nisma janë realizuar 
paralelisht me Strategjinë Kombëtare për Uljen e Varfërisë, Strategjinë për 
Zhvillimin Shoqëror dhe Ekonomik dhe Shpërndarjen e Shërbimit Social, 
në bashkëpunim edhe me institucione huadhënëse ndërkombëtare të 
lidhura me to. 
 
MPÇSSHB zbaton programe për nxitjen e punësimit të punëkërkuesve 
të papuna, femra, ku i jepet prioritet punësimit të femrave të trafikuara. 



64

Raport Vlerësimi

Është punuar paralelisht me disa programe për nxitjen e punësimit: 
• Programi i nxitjes së punësimit të punëkërkuesve të papunë (VKM 

Nr. 69); 
• Programi i nxitjes së punësimit të punëkërkuesve të papunë 

nëpërmjet formimit në punë (VKM Nr. 73) ; 
• Programi i nxitjes së punësimit të punëkërkuesve të papunë 

nëpërmjet formimit profesional (VKM Nr. 74) ; 
- Programi i nxitjes së punësimit të punëkërkuesve të papunë femra 

(VKM Nr. 632). Nga ky program punësohen punëkërkuese femra 
ku përparësi ka punësimi i punëkërkueseve femra të trafikuara, 
si vajza/gra mbi 35 vjeç, vajza/gra rome, vajza/gra me aftësi të 
kufizuara, vajza nëna, femra të divorcuara me probleme sociale. 
Nëpërmjet këtij programi synohet sigurimi i një punësimi sa më 
afatgjatë si dhe angazhimi në të i punëkërkuesve nga grupe të 
veçanta me vështirësi për përfshirjen e tyre në tregun e punës. 
Me anë të këtij programi sigurohet punësimi 1, 2 dhe 3 vjeçar i 
punëkërkuesve të papunë femra. Mbështetja konsiston kryesisht në 
financimin me përqindje të caktuara të sigurimeve të detyrueshme 
për të gjithë punëkërkuesit femra të përfshira në program dhe me 
paga për grupet e veçanta. 

Në vazhdën e hapave të ndërmarrë nga MPÇSSHB, mund të përmendim 
miratimin dhe vënien në zbatim të akteve të mëposhtme normative: 

• Urdhri Nr. 394, datë 23.02.2004 i MPÇSSHB, “Për tarifat e 
sistemit të formimit profesional” siguron kurse falas në qendrat 
e formimit profesional publik për vajzat dhe gratë e trafikuara.  

• Në Urdhrin 645, dt. 20.3.2006, “Për prioritetet e programit 
të nxitjes së punësimit për vitin 2006” në fushat prioritare të 
zbatimit të programeve të nxitjes së punësimit janë vënë edhe 
fushat konfeksione, rrobaqepësi, këpucari, prodhim produktesh 
ushqimore, në bujqësi, sera dhe vreshtari, sektorë ku punësohen 
kryesisht femra.  

• Po në këtë Urdhër, për sa i përket ndarjes se fondeve 50% 
e fondeve të këtyre programeve shkojnë vetëm në zbatim të 
programit sipas VKM Nr. 632 “Për punësimin e punëkërkuesve 
të papunë femra”. Ky program parashikon që punëdhënësi 
që punëson me kontratë të rregullt njëvjeçare punëkërkues të 
papunë femra, nga lista e zyrës së punësimit, mund të përfitoj 
një financim mujor të barabartë me 70% të shpenzimeve për 
sigurime të detyrueshme (kontributi i punëdhënësit), për gjithë 
vitin e zbatimit të kontratës. Kur kontrata e punës është me një 
kohëzgjatje 2 dhe 3 vjeçare financimi është respektivisht 85% dhe 
100% të shumës së shpenzimeve për sigurimet e detyrueshme. 
Në rastin e punësimit të grupeve të veçanta, ku përfshihen femra 

viktima të trafikimit, financimit të mësipërm për 1, 2 dhe 3 vite 
punësimi i shtohet respektivisht 4, 6 dhe 8 paga minimale në 
shkallë vendi. 

• Me Urdhrin Nr. 782, dt. 04.04.2006 “Për tarifat e sistemit të 
formimit profesional” është parashikuar që tarifat e regjistrimit 
për punëkërkuesit e papunë të regjistruar në zyrat e punësimit dhe 
që duan të ndjekin kurse të profesioneve të formimit profesional, 
të ofruara nga Qendrat Publike të Formimit Profesional janë falas 
për grupe të veçanta, ku përfshihen gratë dhe vajzat e trafikuara. 
Nga data 1.01.2006 deri tani kanë përfituar me tarifa falas në 
kurset e profesioneve 13 punëkërkuese femra të trafikuara.  

Një hap tjetër i rëndësishëm është edhe miratimi i ligjit Ligj nr. 9668, datë 
18.12.2006 “Për emigrimin e shtetasve shqiptarë për motive punësimi”. 
Në këtë ligj janë parashikuar disa nene, të cilat ndikojnë në parandalimin 
e trafikimit të qenieve njerëzore dhe në lehtësimin e riintegrimit të tyre në 
fushën e punësimit, përkatësisht neni 1, pika 2, germa d; neni 2, pika 21; 
neni 4, germa d; neni 16; neni 19 dhe neni 40. 
 
Ndër projektet e rëndësishme në këtë drejtim është edhe projekti ILO-
MIGRANT “Mundësi Punësimi, Formimi Profesional dhe Masa Politikash 
Migratore për Parandalimin dhe Reduktimin e Trafikimit të femrave në 
Shqipëri, Moldavi dhe Ukrainë”, i zbatuar nga Zyra Ndërkombëtare e 
Punës/Programi Ndërkombëtar i Migracionit (ILO-MIGRANT) dhe i financuar 
nga Qeveria Irlandeze. Në kuadrin e këtij projekti po punohet për mikro-
kreditimin. Si rezultate të rëndësishme vlen të përmendim: 

• Në Mars 2007 projekti nënshkroi me Fondin Besa një Kontratë 
Shërbimi për zbatimin e mikro-kredisë për viktimat e trafikimit 
(objektivi final: mikrokreditimi i 6 deri 10 vajzave viktima të 
trafikimit). 

• Në Prill 2007, Fondi Besa zhvilloi trajnimin mbi ngritjen dhe 
menaxhimin e një biznesi të vogël për 15 viktima trafikimi të 
referuara nga “Te ndryshëm dhe të Barabartë”, nga qendra 
“Vatra” dhe “Tjetër Vizion”. Trajnimi zgjati tre ditë në secilin 
qytet. Në trajnim asistuan edhe staf nga vetë qendrat referuese. 
Programi u koordinua me një program të ngjashëm të OSBE-së në 
Tiranë (numri i përfitueseve të këtij programi i shtohet numrit të 
sipërpërmendur). 

• Nga fundi i Qershorit – fillimi i korrikut 2007, Komiteti i Kreditimit, 
i përbërë nga përfaqësues të Fondit Besa, të qendrave referuese 
dhe të Programit ILO dhe OSBE, mori në shqyrtim plan bizneset 
e aplikuesve. U miratuan 3 kredi për llogari të projektit ILO, 
përkatësisht, për fast-food, parukeri dhe shitje konfeksionesh të 
reja apo të përdorura. Tre të tjera u miratuan për llogari të projektit 
të OSBE-së. 

Në kuadër të nxitjes së punësimit të sigurt e jo-shfrytëzues jashtë vendit 
janë bërë bisedime për skema emigrimi për punësim me vendet kryesore 
të destinacionit në Evropë dhe vende të tjera. 

• Drejtoria e Migracionit ne MPÇSSHB i ka bërë kërkesë Ministrisë së 
Punës dhe Politikave Sociale të Italisë, për të filluar negociatat për 
hartimin e një marrëveshjeje të re, kuadër punësimi.  

• Në zbatim të Strategjisë Kombëtare të Migracionit, është hartuar 
një projekt-pilot për tu zbatuar në bashkëpunim me Ministrinë e 
Punës dhe Politikave Sociale Italiane, me qëllim zgjerimin e kanaleve 
legale të emigrimit dhe parandalimin e emigrimit të parregullt. 

• Ka filluar zbatimi i fazës së dytë të projektit Rajonal, ILO-MIGRANT: 
“Mundësi punësimi, formimi profesional dhe masa politikash 
migratore për parandalimin dhe reduktimin e trafikimit të femrave në 
Shqipëri, Moldavi dhe Ukrainë”. Projekti synon ndërmjet të tjerash 
dhënien e mikro-kredive për sipërmarrje private të kontingjentit të 
grave e vajzave, ish të trafikuara, me qëllim riintegrimin e tyre dhe 
hapjen e vendeve të reja të punës për viktimat e trafikuara, por dhe 
për parandalimin e viktimave të mundshme të trafikimit. 

• Në kuadër të projektit HLWG 2003, të financuar nga KE dhe Ministria e 
Brendshme Greke, që synon dhënien e ndihmës strukturave të qeverisë 
shqiptare, në funksion të zbatimit të Marrëveshjes së Ripranimit, është 
duke u përgatitur një dokument politik “Policy-Paper”. Ky dokument do 
të institucionalizojë asistencën ndaj emigrantëve të kthyer (forcërisht 
apo edhe vullnetarisht), në përputhje me nevojat e tregut të punës në 
Shqipëri. Për këtë është zhvilluar një takim “workshop” mbi diskutimin 
e projekt-dokumentit për riintegrimin e migrantëve të kthyer në kuadër 
të Marrëveshjes së Ripranimit. Qëllimi i tij ishte diskutimi mbi nevojat e 
institucioneve shtetërore në drejtim të riintegrimit të emigrantëve, për 
të plotësuar rekomandimet e dhëna nga studiuesi i huaj i kontraktuar 
nga IOM-i. 

• Nëpërmjet projektit CARD-s të financuar nga UNHCR, të gjitha 
procedurat për pajisjen me dokumentacion dhe deportimin e 
migrantëve të parregullt në vendin e origjinës janë mbuluar nga 
ky projekt. Në përfundim të tij, të gjitha detyrat dhe procedurat e 
nevojshme për përgatitjen dhe sigurimin e dokumentacioneve të 
nevojshme iu atashuan dhe janë pjesë e punës së shtetit shqiptar, 
përkatësisht në Ministrinë e Brendshme - Policia e Kufirit dhe 
Migracionit. 

• Në shërbim të uljes së rrezikut të trafikimit është rritur 
informacioni drejtuar publikut për rrugët e rregullta të emigrimit. 
Është kontaktuar zyrtarisht me MPJ dhe MB për vënien në 
funksionim të faqes së specializuar të informimit: www.
migrantinfo.gov.al. 

• Në projekt-ligjin e ri të emigrimit janë parashikuar dispozita të 

veçanta, për informimin dhe riskun e emigrimit të parregullt, me 
qëllim parandalimin e trafikimit. 

• Në bashkëpunim me IOM është përgatitur një Projekt pilot 
(Proposal-Call): “Maksimizimi i potencialeve të migrimit qarkullues 
për qëllim punësimi ndërmjet Greqisë, Italisë dhe Shqipërisë duke 
asistuar njëkohësisht edhe kthimin në Shqipëri”, i cili është dërguar 
për miratim pranë KE, në kuadrin e Programit AENEAS 2005, në 
funksion të zgjerimit dhe forcimit të kapaciteteve shqiptare për 
zbatimin e Marrëveshjes së Ripranimit BE-Shqipëri. 

3.1 Agjensitë Private të Punësimit (APP) 
Zbatimi i regjimeve ekzistuese për licencim dhe monitorim për të normuar 
veprimtarinë e agjencive private të punësimit/udhëtimit të cilat ofrojnë 
punë jashtë vendit, duke bërë të mundur që vetëm agjencitë e licencuara 
dhe të cilat veprojnë ligjërisht e profesionalisht të lejohen të kenë aktivitetin 
e tyre dhe ta reklamojnë atë në median e shkruar dhe atë elektronike. 
 
Duke filluar nga viti 1999, legjislacioni shqiptar, lejon krijimin dhe 
funksionimin e Agjensive Private të Punësimit (APP). Këto agjensi 
sigurojnë:  

• shërbime që bëjnë vlerësimin e kërkesave dhe të aplikimeve për 
punësim brenda e jashtë shtetit; 

• shërbime që lidhen me kërkimin e punës; 
• shërbime për punësimin e punëtorëve, për t’u bërë të disponueshëm 

për një palë të tretë, person fizik ose juridik, i cili cakton detyra dhe 
kontrollon zbatimin e tyre. Në Strategjinë Kombëtare të Punësimit 
është vënë theksi për një bashkëpunim më të ngushtë mes APP 
dhe strukturave homologe shtetërore si dhe për një kontroll më 
të rreptë në momentin e licencimit, me qëllim që ata që përfitojnë 
licencën të jenë të afta për të kryer shërbimet që u takojnë.  

Në mbështetje të VKM Nr. 708 datë 16.3.2003 “Mbi mënyrën e licencimit 
dhe të funksionimit të APP, MPCSSHB si autoriteti kompetent, ka nxjerrë 
udhëzimin përkatës mbi mënyrën e funksionimit, licencimit dhe monitorimit 
të APP. 
 
Me qëllim përmirësimin e shërbimeve të ndërmjetësimit për jashtë vendit 
që u ofrohen punëkërkuesve edhe nga operatoret privatë të tregut, por 
dhe forcimin e bashkëpunimit me Agjensitë Private të Punësimit (APP), 
janë organizuar takime të APP me përfaqësues të MPÇSSHB dhe Shërbimit 
Kombëtar të Punësimit (SHKP). Qëllimi i këtyre takimeve ishte organizimi 
i tyre në Unione të APP dhe hartimi i një kodi etik, duke ndihmuar kështu 
në përmirësimin e standardeve që ato ofrojnë për punësimin brenda dhe 
jashtë vendit. 

Aktualisht numri i Agjensive Private të Punësimit të licencuar nga 
MPÇSSHB është 11. Agjencitë Private të Punësimit (APP) të licencuar nga 
ana e MPÇSSHB, kanë krijuar Shoqatën e Agjencive Private të Punësimit. 
Shoqata është e regjistruar në gjykatë me qëllim që të koordinojnë veprimet 
e tyre. Krijimi i Shoqatës së Agjencive Private të Punësimit, synon që të 
koordinojnë veprimet e APP, në mënyre që këto agjenci të kenë mundësi të 
bashkëpunojnë më mirë në mes tyre për punësim dhe mundësi të tjera të 
ligjshme për punësim jashtë vendit si dhe të kenë një zë në koordinimin dhe 
bashkëpunimin me Ministrinë e Punës, Çështjeve Sociale dhe Shanseve 
të Barabarta. Shoqata e APP ka krijuar një faqe interneti ku janë publikuar 
agjensitë ekzistuese të licencuara nga MPÇSSHB si dhe shërbimet që ato 
ofrojnë. 
 
Në mbështetje të ligjit Nr. 9634, datë 30.10.2006 “Për Inspektimin e 
Punës dhe Inspektoratin Shtetëror të Punës”, Inspektorati Shtetëror i 
Punës (ISHP), është institucioni i vetëm ekzekutiv, i cili ka të drejtën të 
kontrollojë zbatimin e Legjislacionit të Punës dhe respektimin e dispozitave 
ligjore. MPÇSSHB bashkëpunon me Inspektoratin Shtetëror të Punës për 
të forcuar punën në lidhje me inspektimin e Agjensive Private të Punësimit, 
pasi me VKM Nr. 708 datë 16.3.2003 “Për mënyrën e licencimit dhe të 
funksionimit të Agjensive Private të Punësimit”, Inspektorati Shtetëror i 
Punës kryen inspektime periodike për të përcaktuar përputhshmërinë e 
veprimtarisë së agjensisë me legjislacionin përkatës. Në rast se vihen re 
shkelje, Inspektorati njofton komisionin e licencimit të Agjensive Private 
të Punësimit, pranë MPÇSSHB. 
 
3.2 Trajtimi i grupeve të rrezikuara, përfshirja e tyre në shoqëri 
Për të parandaluar shfaqjen e fenomenit të trafikimit tek kategoritë e 
rrezikuara janë marrë disa masa për përfshirjen dhe integrimin e tyre në 
shoqëri duke zbatuar ligjin për arsimin e detyrueshëm dhe regjistrimin 
në zyrat e gjendjes civile, dhe duke ofruar arsimim/trajnim profesional 
kompensues për ata që kanë braktisur shkollën. 
 
Gjatë muajve shtator-tetor 2006 janë organizuar seminare trajnimi me 
organizata ndërkombëtare (IOM, UNICEF, TERRE DES HOMMES), me 
përfaqësues të mediave që merren me rastet e trafikimit të qenieve 
njerëzore dhe një tryezë e rrumbullakët rreth gjendjes së fëmijëve të 
rrugës, në mënyrë që të parandalohet përkeqësimi i mëtejshëm i gjendjes 
së tyre. 
 
Në këtë kuadër Ministria e Arsimit dhe Shkencës ka nxjerrë disa urdhra 
dhe udhëzime dhe ka bërë një studim “Për identifikimin e situatës dhe 
masat që duhen marrë për luftën kundër analfabetizmit”. 

• Urdhri i Ministrit Nr. 410, datë 8.11.2006 “Për ngritjen e grupit të 

punës për identifikimin e situatës dhe masat që duhen marrë për 
luftën kundër analfabetizmit”. 

• Udhëzimi Nr. 09, datë 11.04.2007, “Për arsimimin e nxënësve të 
ngujuar për shkak të gjakmarrjes”. 

• Zbatimi i Udhëzimit Nr. 34, datë 08.12.04 për zbatimin e projektit 
“Shansi i dytë”, si dhe udhëzimit e MASH për arsimimin e nxënësve 
që kanë braktisur shkollën dhe të ngujuar për shkak të gjakmarrjes. 
Frekuentojnë shkollën 469 nxënës në 61 klasa. 

• Si rezultat i këtyre masave është ulur në 0.89% braktisja së shkollës 
nga nxënësit në arsimin e detyrueshëm. 

• Nga MASH është kryer një studim pas daljes së Udhëzimit Nr. 6, 
datë 29.03.2006, “Për regjistrimin në shkollë të nxënësve romë që 
nuk janë të pajisur me certifikatë lindjeje”. Studimi ka përfunduar 
në vitin 2006. Duke u nisur nga të dhënat e këtij studimi janë marrë 
masat dhe është bërë vlerësimi i duhur për ndërtimin e shkollave 
të reja dhe kopshteve. Do të ndërtohen 84 shkolla në zonat më 
në nevojë, prej të cilave: 8 kopshte, 14 shkolla të mesme dhe 62 
shkolla 9-vjeçare. 

• MASH ka shpërndarë falas librat jetimëve, paraplegjikëve, 
tetraplegjikëve. 

• Fëmijët e familjeve me asistencë sociale paguajnë 10% të çmimit 
të librave, ndërsa të tjerët paguajnë: arsimi bazë 30% dhe i mesëm 
50% të çmimit të librave. 

• Krahasuar me vitin 2006, është rritur numri i bursave si për arsimin 
parauniversitar, ashtu edhe për arsimin e lartë përkatësisht nga 
900 në 1600 bursa. 

• MASH në bashkëpunim me NPF në projektin CEFA “Për edukim dhe 
formim profesional të alternuar”, ka në fokus mbështetjen social-
ekonomike të fëmijëve me probleme të mprehta dhe integrimin e 
tyre. Përfitues janë rreth 900 fëmijë të moshës 6-16 vjeç. 

3.3 Qendrat e Pritjes dhe OJF-të 
Një kontribut të rëndësishëm në fushën e parandalimit të trafikimit dhe 
riintegrimit të Viktimave/viktimave të mundshme të trafikimit kanë dhënë 
edhe Qendrat e Pritjes si dhe OJF-të, për të cilat përveç informacionit të 
mëposhtëm, mund të referoheni tek Kapitulli II “Mbështetja dhe Mbrojtja 
e Viktimave dhe Dëshmitarëve”( pika 2.3-2.8). 
 
Qendra Kombëtare Pritëse e Viktimave të Trafikimit (QKPVT) ofron 
një larmi shërbimesh akomoduese, psiko-sociale, psikologjike, ligjore, 
shëndetësore, arsimore, kualifikuese dhe trajnuese, siguri për jetën, 
rehabilituese, argëtuese dhe riintegruese në familje dhe komunitet si me 
poshtë vijon: 

• Kualifikime dhe trajnime profesionale; 
• Aktivitete okupacionale, rehabilituese dhe riintegruese; 
• Referim për riintegrim; 
• Kthim dhe bashkim me familjen; 
• Monitorim dhe vlerësim i rasteve pas largimit nga Qendra (kur 

është e mundur). Në përfundim të proceseve dhe marrjes së 
vendimit nga organet kompetente si dhe mbylljes së programit të 
rehabilitimit në Qendër, VeT janë referuar për riintegrim në familje 
apo organizata që punojnë në fushën e riintegrimit për viktimat e 
trafikimit si “D&E”, “Tjetër Vizion”, “Vatra” etj.  

 
Me qëllim sigurimin e mbështetjes dhe ndihmës për viktimat/viktimat 
e mundshme, në mënyrë që të shmanget ri-trafikimi dhe të zhvillohen 
programe ri-integrimi, ku të përfshihen shërbime këshillimore, shëndetësore, 
arsimimi, kualifikimi profesional dhe trajnime për aftësi të nevojshme në 
jetë, nga QKPVT janë realizuar kurse dhe trajnime kualifikimi profesional 
për rrobaqepësi, parukeri, gjuhë angleze, kompjuter, kundër analfabetizmit, 
kuzhine. 
 
Këto kualifikime janë mundësuar dhe financuar nga donatorë (SOROS, 
ILO-MIGRANT, USAID, IOM) që mbështesin aktivitete për viktimat e 
trafikimit. Një kontribut të konsiderueshëm në këtë drejtim kanë dhënë 
edhe punonjësit socialë, të cilët kanë ofruar aftësitë e tyre specifike në 
këto fusha. 
 
Pranë Qendrës është hapur edhe atelieja me produkte të punimit me grep, 
shtiza, qëndisje, rrobaqepësi, estetikës, parukerisë etj, ambient në të cilin 
realizohen kurset e aftësimit profesional në vazhdimësi. Vajzat e strehuara 
kanë prodhuar punime dore të cilat janë reklamuar në panaire artistike 
dhe kanë shërbyer si tregues për prezantimin e QKPVT tek komuniteti, 
donatorët, institucionet shtetërore, OJF-të si dhe në sigurimin e të 
ardhurave materiale që u shpërndanë për VeT që kishin marrë pjesë në 
realizimin e këtyre prodhimeve.  
 
Parandalimi i trafikimit nëpërmjet sensibilizimit e ndërgjegjësimit të 
opinionit publik, gjate periudhës 2005-2007, u fokusua në njohjen dhe 
shpërndarjen e informacionit mbi ekzistencën e QKPVT dhe shërbimeve 
që ajo ofron, ku si aktivitete ndërgjegjësuese mund të përmendim: 

• Takimet e përbashkëta me aktorët antitrafik nëpër rrethe; 
• Hartimi dhe shpërndarja e fletë-palosjeve në dy gjuhë shqip dhe 

anglisht tek njerëzit e interesuar për ndihmë; 
• Hartimi i broshurës informuese me përmbajtje tematikash dhe 

studime të realizuara gjatë 3 viteve eksperience në Qendër etj. 

Qendra Psiko – Sociale “Vatra”, për periudhën 2005–2007, ka patur 
si objekt pune, ndër të tjera, edhe informimi i institucioneve shtetërore, 
komunitetit dhe popullatës në tërësi, mbi fenomenin e trafikimit të qenieve 
njerëzore, rreziqet që ai mbart, problemet e shumta sociale që ai gjeneron 
me qëllim luftën kundër trafikimi dhe parandalimin e këtij fenomeni. 
 
Parë në këtë këndvështrim “Vatra” gjatë aktivitetit të saj në fushën e 
parandalimit të trafikimit ka zhvilluar një fushatë të dendur sensibilizuese 
me të rinjtë, gratë dhe komunitetin në përgjithësi, mbi rrezikun që paraqet 
ky fenomen, problemet sociale që gjeneron, pasojat që ai lë, si dhe ka 
dhënë rrugë dhe opsione të ndryshme për ta parandaluar atë.  
 
Sipas studimeve të Qendrës, shkalla e informimit dhe ndërgjegjësimit mbi 
fenomenin e trafikimit është një element thelbësor për ta luftuar, ose 
parandaluar atë. Qëllimi i aktiviteteve të realizuara ka synuar që nëpërmjet 
informacioneve të dhëna, veçanërisht për trafikimin e qenieve njerëzore, të 
sensibilizojë të rinjtë, vajzat, gratë dhe komunitetin në tërësi për rrezikun 
e rënies pre e këtij fenomeni, si edhe tu tregojë atyre se si të mbrohen 
prej tij. 
 
Aktivitetet e zhvilluara në kuadër të fushatave sensibilizuese janë: 

• seanca edukuese me të rinj dhe të reja të shkollave të mesme dhe 
atyre 9- vjeçare; 

• seanca edukuese me gra dhe vajza; 
• seminare me komunitetin, tryeza të rrumbullakëta; 
• biseda ne radio dhe ne televizion etj. 

Gjithashtu, pjesë e punës së stafit të Vatrës, ka qenë edhe përgatitja, 
botimi dhe shpërndarja e materialeve informuese në komunitet si: fletë–
palosje, broshura, postera, buletine 3-mujore, raporte analitike vjetore mbi 
çështjet e trafikimit të qenieve njerëzore. 
 
Për periudhën 2005 – 2007 : 

• Janë realizuar në total 213 seanca edukuese në të cilat kanë marrë 
pjesë 473 gra dhe vajza si dhe 59 burra. 

• Janë realizuar 404 seanca edukuese me të rinj dhe të reja të 
shkollave të mesme dhe ato 9-vjeçare, në të cilat kanë marrë pjesë 
3059 nxënës. 

• Janë realizuar 12 seminare në të cilat kanë marrë pjesë 874 
pjesëmarrës nga pushteti vendor, shoqëria civile dhe komuniteti 
në tërësi. 

• Janë realizuar 7 biseda në radio dhe 5 biseda në TV, në të cilat 
është dhënë informacion për një masë të gjerë dëgjuesish dhe 
shikuesish, nga specialistë të Vatrës por dhe të ftuar të tjerë të 

fushës, në lidhje me trafikimin e qenieve njerëzore, pasojat e tij, 
legjislacionin shqiptar për trafikimin e qenieve njerëzore, shkeljen e 
të drejtave të viktimave të trafikimit, riintegrimin e tyre në shoqëri 
etj.  

Këto aktivitete janë realizuar jo vetëm në rrethin e Vlorës, por gjithashtu 
dhe në atë të Fierit dhe të Beratit. Kjo, për faktin se, në bazë të të dhënave 
që Vatra merr nga intervistimi i vajzave dhe grave të akomoduara në 
strehëz, fenomeni i trafikimit të qenieve njerëzore, është mjaft i pranishëm 
edhe në këto zona. 
 
Si pjesë e punës sensibilizuese, që Qendra Vatra, bën për parandalimin 
e trafikimit të qenieve njerëzore, në Janar të vitit 2007, Vatra, publikoi 
“Ciklin e Temave mbi Trafikimin Njerëzor”, që përmban 12 tema, në të 
cilat trajtohen të gjithë elementet kryesorë që përfshin trafikimi në njerëz. 
Ky libër u shpërnda në të gjitha shkollat e mesme të rretheve Vlorë, Fier, 
Berat etj., dhe po bëhet pjesë e programit mësimor në lëndën e sociologjisë 
së këtyre shkollave. Nga informacioni që kemi marrë nga mësuesit e kësaj 
lënde në këto shkolla, vihet re një rritje e interesit të të rinjve në trajtimin 
aktiv në orët e mësimit të këtyre temave. 
 
Në vijim të aktiviteteve sensibilizuese, në prill të vitit 2007, me mbështetjen 
financiare të OSBE/ODIHR, në kuadër të projektit “Fuqizimi i mbrojtjes dhe 
asistencës së viktimave të trafikimit”, Qendra Vatra ngriti të parën Zyrë 
Informacioni jo vetëm për Qarkun e Vlorës por në të gjithë Shqipërinë 
e jugut. Qëllimi kryesor i ngritjes dhe funksionimit të kësaj zyre, është 
informimi i komunitetit mbi rrezikun që paraqesin trafikimi i qenieve 
njerëzore, si dhe fenomene të tjera negative, droga, krimi, dhuna etj, si 
dhe masat që duhen marrë për t’u mbrojtur ndaj tyre. 
 
Organizata Të Ndryshëm & Të Barabartë (D&E), përveç të tjerave, ka 
punuar kryesisht në parandalimin e trafikimit dhe ritrafikimit dhe në 
asistencën riintegruese për viktimat/viktimat e mundshme të trafikimit 
nëpërmjet ofrimit të një pakete të plotë shërbimesh riintegruese. 
 
Duke iu referuar fushës së parandalimit në bashkëpunim dhe me mbështetjen 
e Bankës Botërore, D&E ka kontribuar në rritjen e ndërgjegjësimit të të 
rinjve në Shkodër rreth fenomenit të trafikimit duke rritur kapacitetet e një 
grupi të vogël të rinjsh vulnerabël për të zhvilluar, hartuar dhe prezantuar 
një fushatë ndërgjegjësuese kundër trafikimit duke i fuqizuar ata si agjentë 
të ndryshimit e si rrjedhojë duke rritur njohuritë e komunitetit në lidhje me 
çështjet e trafikimit dhe duke i bërë ato të qëndrueshme. 
 
Kjo është realizuar nëpërmjet implementimit të projektit “Fuqizimi i të 

rinjve në rrezik, Zhvillimi i një fushate ndërgjegjësimi të drejtuar nga të 
rinjtë kundër trafikimit në Shqipëri”. Aktivitetet kryesore të këtij projekti 
përfshinë zhvillimin për një periudhë 6-8 javore të një sërë takimesh 
“workshop-e” dhe trajnimesh: kurs bazë mbi kompjuterin; trajnim mbi 
çështjet e trafikimit; trajnim mbi të folurin në publik dhe mbi prezantimin e 
një fushate ndërgjegjësimi etj. Për një periudhe 4 javore grupi i përzgjedhur 
zhvilloi dhe dizenjoi me mbështetjen e trajnerëve një fushatë ndërgjegjësimi 
anti-trafik, e cila u prezantua për nxënësit e shkollave të mesme të disa 
zonave rurale të Shkodrës, si edhe në disa shkolla brenda qytetit.  
 
Përfituesit e këtij projekti ishin përveç target-grupit të zgjedhur të të rinjve 
(16 persona) edhe nxënësit e 112 klasave të VIII-ta të rrethit Shkodër 
ku u prezantua fushata. Përafërsisht numri i nxënësve përfitues të këtij 
projekti ishte 4360. 
 
4. Veprimtaria e Komiteteve Rajonale për Luftën kundër Trafikimit 
të Qenieve Njerëzore 
 
Në nivelin qarku, me urdhër të Kryeministrit Nr. 139, datë 19.06.2006 
“Për Krijimin e Komiteteve Rajonale të Luftës kundër Trafikimit të Qenieve 
Njerëzore” janë ngritur Komitetet Rajonale kundër Trafikimit të Qenieve 
Njerëzore në të gjitha qarqet. Këto komitete drejtohen nga Prefekti i 
Qarkut dhe në anëtarësinë e tyre përfshihen: Kryetari i Bashkisë; Drejtori i 
Drejtorisë Rajonale të Shërbimit Social; Drejtori Rajonal i Punësimit; Drejtori 
i Drejtorisë së Policisë; Drejtori Rajonal i SHISH-it; Drejtori i Drejtorisë 
Rajonale Arsimore; Drejtori i Drejtorisë së shëndetit Publik. Në këto 
komitete ftohen për të marrë pjesë Prokurori i Rrethit si dhe përfaqësues 
të shoqërisë civile. Komitetet kanë edhe një grup pune në nivel teknik me 
përfaqësues të gjitha strukturave të përmendura më sipër. Këto struktura 
janë përgjegjëse për identifikimin e problemeve, përcaktimin e politikave 
dhe marrjen e masave në kuadër të LKTQNJ në nivel lokal në përputhje me 
Strategjinë Kombëtare Antitrafik. Është partner vendor dhe pikë kontakti 
për autoritetin përgjegjës për zbatimin e MKR-së. Ato janë ndërtuar ne 
mënyrë që të asistojnë agjensitë e zbatimit të ligjit në identifikimin e 
viktimave/viktimave të mundshme të trafikimit, në dhënien e mbrojtjes 
dhe mbështetjes të menjëhershme të tyre. Komitetet luajnë një rol shumë 
të rëndësishëm në parandalimin e fenomenit nëpërmjet përcaktimit të 
politikave, studimeve të bëra mbi fenomenin, koordinimit të institucioneve 
dhe masave të tjera të marra në nivel qarku. 
 
Për të ndihmuar dhe lehtësuar punën e këtyre strukturave, Zyra e 
Koordinatorit Kombëtar/Njësia Antitrafik ka hartuar udhëzime për 
t’i orientuar këto struktura mbi rolet dhe përgjegjësitë që ato kanë. 
Gjithashtu, në këtë kuadër janë zhvilluar takime të shpeshta konsultuese. 

Strukturat funksionojnë, por kanë nevojë për përmirësime në drejtim të 
bashkëpunimit ndërmjet palëve, ndarjes së roleve dhe përgjegjësive për 
gjithsecilin, unifikimit të praktikave si dhe menaxhimit të informacionit. 
 
Disa Komitete të suksesshme 
 
4.1 Komiteti Rajonal i Qarkut Shkodër 
Gjatë dy viteve të fundit Komiteti Rajonal i qarkut Shkodër ka zhvilluar 
disa aktivitete dhe ka marrë masa konkrete për luftën kundër trafikimit të 
qenieve njerëzore. Janë zhvilluar disa takimeve dhe ka një bashkëpunim të 
vazhdueshëm me Drejtorinë e Shëndetit Publik; Drejtorinë e Shtëpisë së 
Fëmijës; Gjendjen Civile Bashkia Shkodër; Shërbimin Informativ Shtetëror; 
Psikologët e shkollave të arsimit parauniversitar si dhe me OJF-të e 
rajonit. 
 
Duhet përmendur se gjatë gjithë kohës Komiteti ka bashkëpunuar ngushtë 
me OJF-të që veprojnë në qarkun Shkodër (“Gruaja në Zhvillim Shkodër”, 
“Fondacioni i Pajtimit të Mosmarrëveshjeve”, “Gruaja Intelektuale”, 
“Qendra për mbrojtjen e të Drejtave të Fëmijëve në Shqipëri”, Instituti për 
Demokraci dhe Ndërmjetësim) të cilat kanë dhënë një kontribut të çmuar 
në luftën kundër Trafikimit të Qenieve Njerëzore.  
 
Puna e Komitetit ka konsistuar në disa drejtime por më shumë është 
përqendruar vëmendja për sa i përket parandalimit të trafikimit. Në këtë 
drejtim ka bërë një punë mjaft të mirë Drejtoria Arsimore e Qarkut Shkodër 
me aktivitete në shkolla dhe jashtë saj në nivel rajonal. Për këtë qëllim 
kanë ndihmuar shumë edhe OJF-të vendase dhe ndërkombëtare. 
 
Drejtoria Arsimore rajonale po merr në konsideratë mundësinë e evidentimit 
të fëmijëve që shfrytëzohen për punë, vlerësimin e situatës së tyre 
ekonomike që të trajtohen në mënyrë të diferencuar duke bashkërenduar 
punën me institucione shtetërore dhe OJF të ndryshme të cilat do të bëjnë 
të mundur mënjanimin e punës së fëmijëve dhe kthimin e tyre në shkollë. 
Përveç kësaj, Drejtoria Arsimore e Qarkut Shkodër ka ushtruar aktivitetin 
e saj në disa fusha siç janë: Edukimi; Kujdesi shëndetësor; Organizimi në 
familje dhe Argëtimi, ku janë evidentuar disa probleme lidhur me: 

• arsimimin e fëmijëve Rom të cilët janë pa dokumente; 
• ushtrimi i dhunës në familje; 
• mungesa e kujdesit dhe trajtimit të diferencuar për gratë/vajzat 

dhe fëmijët; 
• braktisja e shkollës nga fëmijët (për vitin shkollor 2005-2006 e 

kanë braktisur shkollën 486 nxënës nga këta 219 femra ndërsa në 
fillimin e vitit 2006-2007 e kanë braktisur shkollën 205 nxënës në 
rrethin e Shkodrës, 60 në rrethin e Malësisë së Madhe). 

• mosfrekuentimi i shkollës për shkak të gjakmarrjes fenomen shumë 
i përhapur në Qarkun e Shkodrës.  

o Në rrethin Shkodër janë 13 nxënës në qytet dhe 45 në 
fshat që nuk frekuentojnë shkollën si rezultat i mbylljes për 
gjakmarrje. Këtyre nxënësve u bëhet mësim me mësues në 
shtëpi sipas grafikut të organizuar nga Drejtoria Arsimore 
Rajonale.  

o Në Rrethin Malësi e Madhe ka 16 nxënës që nuk frekuentojnë 
shkollën për shkak të ngujimit për gjakmarrje. Edhe këtu 
Drejtoria Arsimore Malësi e Madhe ka organizuar 2 mësues 
definitiv dhe 3 mësues provizor për të bërë mësim në 
shtëpi. 

o Për Rrethin Pukë, Drejtoria Arsimore raporton se nxënësit 
frekuentojnë rregullisht. 

Zyra Rajonale e Punësimit e ka orientuar punën e saj në drejtim të punësimit 
në profesione të ndryshme. Në relacionin e saj të datës 23.03.2007 kjo 
zyrë raporton se nga programet e nxitjes së punësimit janë punësuar 7 
femra rome, 1 fëmijë jetim, 5 gra të divorcuara. Kanë kryer kurse kualifikimi 
35 gra/vajza rome. 
 
Është koordinuar puna me Qendrën e Gruas “Hapat e Lehtë” dhe është 
firmosur një marrëveshje bashkëpunimi ndërmjet Policisë-Gjykatës-
Bashkisë-Drejtorisë së Shëndetit Publik dhe Qendrës me qëllim koordinimin 
e punëve dhe informimin mbi veprimtaritë që ushtrojnë të gjithë aktorët e 
përfshirë në këtë marrëveshje. 
 
Deri tani, Bashkisë i është kërkuar ndihmë për dy raste. Ka një bashkëpunim 
të mirë me Shtëpinë e fëmijës. Në vitet e fundit pranë këtij institucioni me 
ndihmën e një shoqate amerikane është mundësuar ngritja e një shtëpi 
familje ku jetojnë rreth 6 të rinj që kanë kaluar moshën për të qëndruar 
në institucion. Njëkohësisht është rritur bashkëpunimi me një shoqatë 
spanjolle për përmirësimin e kësaj strukture si dhe të rritjes së mundësisë 
për kurse profesionale për përgatitjen e tyre për punë në të ardhmen. 
 
Ka një marrëveshje me “Regione Emilia Romagna” për mundësinë e 
rikthimit pranë familjeve të fëmijëve të mitur të cilët kanë shkuar në Itali 
të pashoqëruar nga prindërit. Është ndjekur rasti i dy fëmijëve të cilët janë 
aktualisht në një qendër murgeshash në “Forli”. 
 
Në lidhje me trafikimin vajzave apo të fëmijëve, deri tani nuk kemi pasur 
asnjë informacion konkret nga ana e organeve të policisë dhe as nga 
shoqatat e ndryshme. 

Për vitin 2007, Policia e Qarkut Shkodër raporton se nuk ka asnjë rast të 
trafikimit të fëmijëve dhe të femrave. Por: 

• Janë deportuar (kthyer) gjithsej 172 shtetas, nga Hani i Hotit 17; 
nga Muriqani 12 shtetas; nga Morina 132 dhe pjesa tjetër nga Bllatë 
e Dibrës dhe Qaf Prush -Tropojë. Sipas informacioneve të Policisë 
së Qarkut qëllimi i emigrimit është kryesisht për arsye ekonomike. 
Nga informacionet e marra rezulton se këta perona paguajnë deri 
në 3000 euro secili. Organizatorët janë shtetas Kosovar dhe nga 
Mali i Zi.  

• Janë deportuar këtë vit 4 femra. 1 nga Morina e 3 nga Kakavija.  
• Për këtë vit është filluar një çështje penale për trafikimin e një 

femre të trafikuar në vitin 2001.  
• Janë dërguar në qendrat e rehabilitimit IOM me qendër në Tiranë 3 

femra pasi nuk i ka pranuar familja. 

Rekomandime: 
Në mënyrë orientuese Komiteti Rajonal i Qarkut Shkodër si dhe OJF-të 
që veprojnë në këtë qark mendojnë se puna duhet të vazhdojë dhe të 
thellohet në këto drejtime kryesore: 

• Ndalimin e punës së fëmijëve si dhe luftën ndaj fenomenit të lypjes 
në rrugë; 

• Intensifikimi i përpjekjeve për parandalimin e trafikimit të 
brendshëm; 

• Në rritjen e efikasitetit dhe zbatimit të ligjit Nr. 8387, datë 
30.07.1998 “Për disa ndryshime në ligjin Nr. 7952, datë 21.06.1995 
“Për sistemin arsimor parauniversitar”; në veçanti nenin 59, që 
mendojmë se nuk është zbatuar rigorozisht ndonjëherë. Mund të 
përmirësohen programet e lëndës “Edukatë Qytetare” në shkollat 
9-vjeçare me tema mbi trafikimin; 

• Të përfshihen në strukturën e përhershme psikologët e shkollave 
sepse deri tani janë me punësim të përkohshëm si dhe të rritet 
efikasiteti i tyre; 

• Në rritjen e veprimtarisë në fushën e parandalimit të trafikimit 
nëpërmjet një pune sensibilizuese-edukative në shkolla në sistemin 
parauniversitar e universitar; 

• Në rritjen e bashkëpunimit mes Institucioneve Shtetërore dhe OJF-ve; 
• Në rritjen e bashkëpunimit mes vete OJF-ve në shkëmbim 

informacioni, eksperience etj; 
• Të rritet bashkëpunimi me mediat për programe formuese, 

edukative, ndërgjegjësuese për grupet vulnerabël dhe më gjerë.  
• Do ishte mirë që Bashkia të hartonte një plan social i cili do të 

koordinonte më mirë veprimtarinë me OJF-të. Ka edhe raste kur 
jepen informacione jo të sakta duke e paraqitur problemin më të 
avancuar. 

4.2 Komiteti Rajonal i Qarkut Vlorë 
Në zbatim të urdhrit të Kryeministrit Nr. 139, datë 19.06.2006 “Për Krijimin 
e Komiteteve Rajonale të Luftës kundër Trafikimit të Qenieve Njerëzore”, 
Institucioni i Prefektit të Qarkut Vlorë në bashkëpunim me Institucionet 
shtetërore dhe ato joqeveritare e kanë në qendër të vëmendjes si një nga 
detyrat prioritare, luftën kundër trafikimit të qenie njerëzore. Në zbatim 
të urdhrit të mësipërm më dt. 03.07.2006 është ngritur Komiteti Rajonal 
Antitrafik dhe në dt. 04.08.2006 është ngritur edhe Tryeza Teknike 
Antitrafik.  
 
Të ndërgjegjshëm për pozicionin specifik që favorizon trafikimin dhe 
shfaqjen e këtij fenomeni edhe nga vende të tjera, në territorin e Qarkut 
Vlorë, Komiteti dhe Tryeza Teknike si koordinatorë të të gjitha strukturave 
përgjegjëse, kanë bërë një punë intensive në fushën e parandalimit, 
eliminimin e shkaqeve të trafikimit si dhe trajtimin, akomodimin e viktimave 
të trafikimit. 
 
Në këtë kuadër, Zyra Rajonale e Punësimit në bashkëpunim me Qendrën 
Psiko-Sociale “Vatra” kanë dhënë ndihmesën më të madhe në drejtim 
të akomodimit dhe sistemimit të 25 vajzave për vitin 2006, ndërsa për 
periudhën janar-qershor 2007 janë trajtuar 8 vajza duke u ofruar atyre 
kurse rrobaqepësie nga të cilat 5 prej tyre janë punonjëse në subjekte 
private me aktivitet – rrobaqepësi. 
 
Zyra Rajonale Vlorë (Sektori Social) në bashkëpunim me organizatën 
“Nëna dhe Fëmijë në Fokus” kanë filluar aplikimin e projektit për ngritjen e 
një qendre këshillimore për fëmijët jetim dhe atyre që braktisin shkollën. 
 
Një nga drejtimet kryesore të punës së institucioneve shtetërore dhe OJF-
ve për parandalimin e trafikimit është edhe evidentimi dhe sistemimi në 
shkolla i fëmijëve të paarsimuar, atyre që braktisin shkollën dhe fëmijët e 
rrugës. Të vlerësuara si të rrezikuara për trafikim, këto kategori shoqërore 
po trajtohen me kujdes nga institucionet dhe OJF-të. 
 
Për fëmijët e komunitetit Rom në zbatim të projektit të MASH “Shansi i 
dytë” në bashkëpunim me “World Vision” janë hapur shkolla në komunën 
e Novoselës ku frekuentojnë shkollën 10 fëmijë ndërsa në komunën e 
Shushicës janë integruar dhe vazhdojnë shkollën 13 fëmijë të moshave 
7-14 vjeç. Për këtë kategori, programi mësimor është më i reduktuar dhe 
kalueshmëria është 100%. OJF-të ndihmojnë me veshje dhe ushqime. 
Librat dhe çantat i kanë falas. Kjo kategori asistohet edhe nga shërbimi 
psikologjik për të eliminuar dhunën, konfliktet dhe probleme të tjera që 
mund të lindin. 

Organizata “Fëmijë dhe Nëna në Fokus” në qendrën e saj i trajton këta 
fëmijë deri në moshën 18 vjeç. Këtë qendër e frekuentojnë 18 fëmijë 
jetimë; 26 fëmijë me të ardhura të pakta; 23 ndjekin kursin e anglishtes; 
5 fëmijë ndjekin kursin e kompjuterit; 4 të tjerë janë të regjistruar për 
formim profesional. Po kjo qendër trajton me ndihmë ekonomike (4400-
6000 lekë në muaj) edhe 6 familje Rome. 
 
Si përfundim mund të themi se megjithë vështirësitë e hasura institucionet 
shtetërore dhe OJF-të janë të përkushtuara për të luftuar dhe minimizuar 
këtë fenomen që mund të konsiderohet si plagë shoqërore. Humanizmi 
dhe gatishmëria për trajtimin e kategorive të rrezikuara dhe viktimave të 
trafikimit është bërë pjesë e tërë komunitetit.  
 
4.3 Komiteti Rajonal i Qarkut Lezhë 
Në zbatim të urdhrit të Kryeministrit Nr. 139, datë 19.06.2006 “Për 
Krijimin e Komiteteve Rajonale të Luftës kundër Trafikimit të Qenieve 
Njerëzore”, në Institucionin e Prefektit Lezhë me Urdhrin Nr. 53, datë 
07.08.2006 është krijuar Komiteti Rajonal i Luftës kundër Trafikimit të 
Qenieve Njerëzore, si dhe Tryeza Teknike Rajonale Antitrafik. 
 
Në takimin e parë dhe në vazhdim Komiteti dhe specialistët e Tryezës 
Teknike kanë organizuar dhe udhëhequr punën lidhur me: 

• njohjen me urdhrat, udhëzimet dhe dokumentacionin e ardhur 
nga Zyra e Koordinatorit Kombëtar për Luftën kundër Trafikimit 
të Qenieve Njerëzore, për mbarëvajtjen e punës së Komitetit dhe 
Tryezës Teknike; 

• shkëmbimin dhe vlerësimin e informacioneve të anëtarëve të 
Komitetit dhe të specialistëve të Tryezës Teknike për rastet e 
shfaqura dhe masat që duhet të merren; 

• organizimin e punës për bashkëpunimin me familjet, komunitetin 
dhe drejtoritë e shkollave, për sensibilizimin dhe parandalimin e 
rasteve të trafikimit; 

• zbulimin, evidentimin, informimin dhe marrjen e masave 
parandaluese të rasteve të trafikimit; 

• përgatitjen dhe miratimin e rregullores “Mbi Funksionimin e Komitetit 
Rajonal të Luftës kundër Trafikimit të Qenieve Njerëzore”. 

Bashkëpunimi me OJF-të nuk ka qenë rezultativ për arsye të mungesës së 
këtyre aktorëve në qarkun e Lezhës. 
 
Me kërkesë të dy organizatave të Qendrës Rinore “VENERINI”, si dhe 
të organizatës “Gratë Artizane në Formim dhe Punësim” janë miratuar 
në Komitetin Rajonal dy projekte për aplikim për fitimin e një granti nga 
Programi për Koordinimin e Veprimeve kundër Trafikimit Njerëzor, por nuk 
është marrë asnjë përgjigje për miratimin ose jo të tyre nga donatorët. 

Sipas informacioneve dhe statistikave të marra rezulton se Qarku Lezhë 
është i prekur pak nga fenomeni i trafikimit. Megjithatë nuk duhet hequr 
vëmendja dhe për këtë arsye kërkohet që edhe Komitetet Rajonale të 
përfshihen në planin e veprimit të Strategjisë së re si dhe të ketë një 
mbështetje më të madhe për qarkun e Lezhës me qëllim aktivizimin e OJF-
ve, të cilat do të ndihmonin shumë në sensibilizimin e opinionit, evitimin e 
shkaqeve dhe parandalimin e trafikimit të qenieve njerëzore. 
 
Në kuadër të bashkëpunimit me Drejtorinë e Policisë së Qarkut Lezhë janë 
evidentuar: 

• 2 raste të referuara në prokurori për trafikim dhe shfrytëzim 
prostitucioni. Në të dy rastet bëhet fjalë për dy femra të kthyera 
nga Greqia për mungesë dokumentacioni. Pas intervistimit personat 
janë dorëzuar tek familjet e tyre; 

• 2 raste të intervistuara sepse dyshoheshin se ishin të trafikuara; 
• 4 raste të intervistimit të vajzave, të denoncuara nga familjet e 

tyre për largim nga shtëpia për disa ditë; 
• 2 raste të trajtimit të femrave në qendrat e rehabilitimit në Berat, 

të cilat më pas janë dërguar pranë familjeve të tyre; 
• 2 raste të intervistimit të femrave nga specialistët e antitrafikut në 

momentin e deportimit. 

Në kuadrin e programeve edukative të Drejtorisë Rajonale të Arsimit, 
janë evidentuar nxënësit me nevoja të veçanta; me probleme sociale, 
me prindër të divorcuar, me probleme ekonomike si dhe me tendenca të 
braktisjes së shkollës.  
 
Në kuadrin e zbatimit të programit të MASH “Shansi i dytë” janë caktuar 
5 mësues të cilët kanë punuar me 125 nxënës (90 në qytetet Lezhë e 
Shëngjin dhe 35 në komunat Shënkoll e Dajç). Në shkollën e qytetit të 
Shëngjinit janë marrë nga rruga 16 fëmijë Rom dhe janë përfshirë në 
programin e klasës së parë. Edhe në shkollën “Gjergj Fishta” të qytetit 
Lezhë janë integruar 25 nxënës të komunitetit Rom. Me të njëjtën përvojë 
punohet edhe në shkollat e rrethit Laç dhe Mirditë. 
 
Nga informacioni i marrë në muajin nëntor 2007 nga Drejtoria Rajonale e 
Punës rezulton se në nivel qarku janë gjithsej 13400 të papunë. 
 
Një bashkëpunim të mirë ka patur edhe me Zyrën Rajonale të Shërbimit 
Social Shtetëror, Drejtorin e Shëndetit Publik dhe Drejtorin e SHISH për 
pjesëmarrje në takime, diskutime dhe trajtimin e problematikave. 

Rekomandime: 
• Për Institucionin e Prefektit të detajohet veprimtaria e Komitetit 

Rajonal; 
• Të përcaktohen qartë detyrat dhe kompetencat në koordinimin e 

punës në bashkëpunim me institucionet shtetërore etj; 
• Të caktohet një Koordinator Rajonal, qoftë dhe nga stafi i Zyrës 

së Koordinatorit Kombëtar për Luftën kundër Trafikimit të Qenieve 
Njerëzore, për të koordinuar punën mes aktorëve të ndryshëm në 
shkallë qarku. Deri tani aktivitetet e OJF-ve dhe donatorëve janë 
zhvilluar në mënyrë të pavarur dhe nuk kanë qenë të koordinuara. 

• Në bashkëpunim me organizata apo donatorë të huaj, të shikohet 
mundësia e krijimit të një Qendre (Institucion Rehabilitimi) e cila të 
shërbej jo vetëm për trajtimin e rasteve konkrete të trafikimit por 
edhe si qendër trajnimi për të luftuar fenomenet e dëmshme për 
shoqërinë. 

• Për anëtarët e Komitetit Rajonal dhe specialistët e Tryezës Teknike 
në varësi të Ministrive të linjës, të përcaktohen detyra konkrete 
për veprimtarinë e strukturave të tyre vartëse, në kuadër të luftës 
kundër trafikimit të qenieve njerëzore në nivel qarku. 

4.4 Komiteti Rajonal i Qarkut Dibër 
Në zbatim të urdhrit të Kryeministrit Nr. 139, datë 19.06.2006 “Për 
Krijimin e Komiteteve Rajonale të Luftës kundër Trafikimit të Qenieve 
Njerëzore”, pranë Institucionit të Prefektit Dibër, ka funksionuar Komiteti 
Rajonal i Luftës kundër Trafikimit të Qenieve Njerëzore, si dhe Tryeza 
Teknike Rajonale Antitrafik. 
 
Në zbatim të planeve vjetore të parashikuara janë zhvilluar rregullisht 
dhe në afat të gjitha mbledhjet e planifikuara të Komitetit dhe Tryezës 
Teknike. Për sa i përket punës që kanë bërë këto struktura në kuadër 
edhe të zbatimit të Strategjisë Kombëtare të Luftës kundër Trafikimit të 
Qenieve Njerëzore dhe Planit të Veprimit 2005-2007 mund të thuhet se 
në sajë edhe të një bashkëpunimi shumë të mirë ndërmjet institucioneve 
shtetërore që janë të përfaqësuara në Komitet, Qeverisjes Vendore dhe 
OJF-ve në qarkun e Dibrës është arritur që të minimizohet fenomeni i 
trafikimit me tendencën për të mos pasur asnjë rast të tillë. 
 
Masat e marra nga Komiteti për luftën kundër trafikimit të qenieve njerëzore 
në Qarkun Dibër 
 
Identifikimi i rasteve të trafikimit 
 
Sipas PSH gjatë vitit 2007 në qarkun e Dibrës nuk ka patur asnjë rast 
të trafikimit të qenieve njerëzore. Megjithatë, policia ka të dhëna që nga 

qarku i Dibrës ka femra të cilat largohen nga familjet e tyre në drejtim të 
Tiranës për qëllime të ushtrimit të prostitucionit. Gjatë vitit 2007 janë 
evidentuar 25 raste të tilla. Këto femra janë të rrezikuara për të rënë pre 
e trafikantëve. Gjatë punës së bërë ka patur vështirësi duke qenë se ky 
kontingjent femrash janë kryesisht të mitura dhe familjarët e tyre për këto 
raste njoftojnë me shumë vonesë nganjëherë pas 3-4 javësh. Ato janë të 
papuna dhe të paarsimuara prandaj janë shumë të rrezikuara. Për çdo rast 
janë marrë masat e nevojshme nga Policia por në bashkëpunim edhe me 
struktura të tjera që vajzat të kthehen pranë familjeve të tyre. Ka vetëm 
një rast të identifikuar i cili akoma nuk është gjetur. 
 
Në lidhje me trafikimin e brendshëm, në qytetin e Peshkopisë ka patur 2 
raste të ushtrimit të prostitucionit për qëllime përfitimi ekonomik. Për këto 
raste janë marrë të gjitha masat dhe janë dënuar 4 autorë. Nga SHISH 
janë evidentuar edhe 4 raste të trafikimit të brendshëm për qëllim ushtrim 
prostitucioni. Janë identifikuar autorët të cilët kishin për qëllim trafikimin 
drejt Italisë dhe janë marrë të gjitha masat për pengimin e tyre. 
 
Ka patur disa raste sporadike në qytetet e Peshkopisë dhe Burrelit ku 
prindërit nga varfëria i nxjerrin fëmijët për të lypur në rrugë. Këto fëmijë 
janë të komunitetit Rom, shëtitës të ardhur nga rrethe të tjera. Janë marrë 
masat për eliminimin e kësaj dukurie. 
 
Identifikimi i grupeve sociale vulnerabël në qarkun Dibër 
 
Gjatë vitit 2007, Zyra Rajonale e Punësimit Dibër ka pritur, këshilluar dhe 
regjistruar 3314 punëkërkues të papunë nga të cilët 1514 femra. 
 
Zyra Rajonale e Shërbimit Social ka kontaktuar me njësitë vendore me 
qëllim marrjen e masave për trajtimin me ndihmë ekonomike të familjeve 
anëtarët e të cilave janë të rrezikuara nga trafikimi. Për këtë qëllim janë 
identifikuar në nivel qarku këto kategori personash me probleme sociale: 

• 469 gra kryefamiljare; 
• 277 gra të divorcuara; 
• 452 fëmijë jetimë biologjikë; 
• 605 fëmijë me një prind; 
• 124 fëmijë të rrugës. 

Të gjitha kategoritë e përmendura më sipër kanë qenë në qendër të 
vëmendjes për t’u trajtuar me ndihmë dhe mbështetje nga shteti por edhe 
nga OJF-të dhe donatorë të tjerë. 
 
Një problem i hasur gjatë punës së Komitetit ka qenë braktisja e shkollës 
nga nxënësit. Për vitin mësimor 2007-2008 nuk frekuentojnë shkollën 
1468 nxënës nga këto 765 femra (të gjithë i kap detyrimi shkollor). 

Gjithashtu janë identifikuar edhe raste të ngujimit për arsye gjakmarrje. 
Sipas identifikimit të bërë nga organizata “Partnerë për Fëmijët” në një 
familje të rënë në hasmëri 3 fëmijë të saj e kanë ndërprerë vitin shkollor 
2006-2007. Me ndërmjetësimin e OJF-ve është bërë e mundur vazhdimi 
i shkollës për fëmijët e dy familjeve që janë në hasmëri në komunën e 
Kastriotit. 
 
OJF-të që veprojnë në qarkun e Dibrës 
 
Në qarkun e Dibrës ka disa OJF aktive të cilat kanë në fokusin e tyre 
luftën kundër trafikimit të qenieve njerëzore. Një rol të rëndësishëm ka 
luajtur edhe Forumi i OJF-ve Dibër i cili luan një rol koordinues me qëllim 
orientimin e këtyre organizmave kryesisht në parandalimin e trafikimit të 
fëmijëve dhe vajzave. Shoqatat aktive në qarkun e Dibrës janë: 

• Shoqata “Aleanca për Fëmijë”  
• Organizata “Partnerë për fëmijë”  
• Shoqata “Gruaja nënë dhe edukatore”  
• Shoqata “Nëna me fëmijë jetimë”  
• Qendra “Agritra-Vizion”  
• Shoqata Humanitare “Jeta”  
• “Shoqata e Gruas” etj. 

Identifikimi i problemeve dhe vështirësive gjatë punës së Komitetit 
• Mungesa e kapaciteteve të kualifikuara në nivel lokal në fushën 

antitrafik; 
• Mungesa e një personi të veçantë të kualifikuar që të drejtojë dhe të 

koordinojë punën në nivel qarku, pranë Institucionit të Prefektit; 
• Jo të gjitha institucionet përgjigjen për detyrat që kanë në këtë 

fushë. Mungon bashkëpunimi me Prokurorinë dhe Bashkinë e 
Peshkopisë; 

• Ka vështirësi për mbulimin e rretheve që nuk janë qendër qarku; 
• Pushteti Vendor nuk përfshihet sa duhet në këtë fushë; 
• Mungesa e burimeve financiare për mbështetjen e veprimtarive të 

përbashkëta në fushën antitrafik; 
• Mungesa e një plani konkret veprimi për koordinimin e bashkëpunimit 

mes institucioneve që janë të përfshirë në Komitet dhe Tryezën 
Antitrafik. 

• Mungesa e matricave të dërguara nga ana e Ministrisë së Brendshme, 
për përcaktimin e prioriteteve, planifikimin e punës, përmbajtjen e 
informacionit që duhet tu jepet anëtarëve të Komitetit dhe Tryezës 
Teknike si dhe informacionit që i duhet dërguar Koordinatorit 
Kombëtar të Luftës kundër Trafikimit të Qenieve Njerëzore. 

Rekomandime dhe sugjerime 
• Strukturat e arsimit dhe të qeverisjes vendore duhet të punojnë më 

shumë për zbatimin ligjit për arsimin e detyrueshëm shkollor; 
• Rritja e bashkëpunimit me strukturat e qeverisjes vendore; 
• Proceset gjyqësore të dënimit të trafikantëve të transmetohen në 

media me qëllim ndërgjegjësimin e publikut për zbatimin e ligjit; 
• Koordinimi, orientimi dhe asistimi i OJF-ve që veprojnë në fushën 

e luftës kundër trafikimit të qenieve njerëzore në nivel qarku. 
Përcaktimi i prioriteteve, fushave të veprimit si dhe orientimi i tyre 
për të ushtruar aktivitet në zonat me më shumë probleme sociale 
dhe ekonomike si dhe ku ka tendenca për shfaqjen e fenomenit të 
trafikimit; OJF-të nisur nga përvoja e shteteve të tjera, kërkojnë 
që të mbështeten financiarisht edhe nga shteti për funksionimin e 
tyre; 

• Krijimi i një zyre dhe vendosja e një funksioni (koordinator rajonal) 
pranë institucionit të Prefektit me kohë të plotë për drejtimin dhe 
koordinimin e gjithë veprimtarisë antitrafik në nivel qarku; 

• Në Tryezën Teknike Antitrafik të përfshihen edhe specialistët e 
rendit dhe të emergjencave civile pranë Prefektit dhe Nënprefektëve; 
Nënprefektët e rretheve dhe Prokurori. 

• Krijimi i njësisë vendore antitrafik në nivel bashkie dhe komune.  

5. Plotësimi i dokumentacionit të duhur ligjor për lindjet, shtetësinë 
dhe martesën si një ndihmë ndaj përfshirjes në shoqëri dhe mundësisë 
për të përfituar arsimim dhe shërbime të tjera shoqërore, sidomos 
për gratë dhe fëmijët. 
 
Drejtoria e Përgjithshme e Gjendjes Civile, është përgjegjësja kryesore 
për organizimin dhe funksionimin e Shërbimit të Gjendjes Civile duke 
ushtruar funksionet dhe kompetencat e saj në përputhje me legjislacionin 
në fuqi dhe aktet normative që rregullojnë marrëdhëniet në administratën 
shtetërore, të cilat janë: 

• Ligji nr. 8950, datë 10.10.2002, “Për Gjendjen Civile”.  
• Ligji nr. 8951, datë 10.10.2002, “Për Numrin e Identitetit të 

Shtetasve”.  
• Ligji nr. 8952, datë 10.10.2002, “Për Dokumentin e Identitetit të 

Shtetasve Shqiptarë”.  
• Ligji nr. 9062 datë 08.05.2003 “Kodi i Familjes”. 

DPGJC në bashkëpunim edhe me ekspertë të jashtëm përfundoi 2 projekte 
të rëndësishme: “Prodhimi dhe shpërndarja e dokumentit të identitetit 
dhe pasaportave elektronike të shtetasve shqiptare” dhe “ Modernizimi i 
shërbimit të gjendjes civile”. 

Modernizimi i Shërbimit të Gjendjes Civile, nënkupton ndërtimin e Regjistrit 
Kombëtar të Gjendjes Civile, përcaktimin e Numrit të Identitetit për çdo 
shtetas, informatizimin e shërbimit në të gjitha nivelet për të krijuar një 
sistem të përditësuar në çdo moment si dhe ngritjen e Sistemit të Adresave, 
duke bërë të mundur kështu lidhjen e individit me terrenin. 
 
Bazuar në angazhimet e marra nga Qeveria e Shqipërisë në kuadër të 
Partneritetit Evropian, përshtatja e shërbimit të gjendjes civile me 
standardet evropiane u bë nëpërmjet një sërë konsultimesh me disa 
partnerë ndërkombëtarë të interesuar për këtë proces ku përfshihen; 
prezenca e OSBE-së në Shqipëri, Komisioni Evropian (KE), Këshilli i 
Evropës (KiE), Statistics Norway, USAID/IFES, NDI (Instituti i Zhvillimit 
Kombëtar), etj, ku si përfundim u arrit që të vihet si objektiv që Sistemi i 
Regjistrit të Popullsisë (SRP) të jetë i gatshëm përpara zgjedhjeve për në 
Kuvendin e Shqipërisë më 2009. Në këtë kuadër filloi puna për hartimin 
e këtij projekti ku u përcaktuan dhe aktivitete konkrete të cilat patën 
si zanafillë realizimin dhe nënshkrimin e “Memorandumi Mirëkuptimi” , 
ndërmjet Ministrisë së Brendshme dhe prezencës së OSBE-së në Shqipëri 
për përgatitjen e një Projekti përfundimtar dhe Implementimin e Sistemit 
të Regjistrit të Popullsisë. Pasi u finalizua nënshkrimi i “Memorandum 
Mirëkuptimi” është punuar për përgatitjen e projektit përfundimtar i cili u 
miratua përfundimisht në 05.09.2007 në Këshillin e Ministrave. 
 
Grupi i punës i Ministrisë së Brendshme, në përbërje të të cilit kanë 
qenë anëtarë të stafit të Drejtorisë së Përgjithshme të Gjendjes Civile, i 
ngritur për hartimin e projektit të Kartës së Identitetit (KID) ka zhvilluar 
një punë intensive 1 vjeçare për të arritur në versionin përfundimtar të 
projektit. Ky projekt ka filluar nga hartimi gjatë vitit 2006 dhe ka ndjekur 
gjithë procedurën e nevojshme për tu përmirësuar dhe për tu miratuar 
përfundimisht nga Këshilli i Ministrave në muajin prill 2007. Kështu për të 
patur një produkt cilësor, veç punës së specialisteve vendas u kërkua dhe 
konsulencë e eksperteve ndërkombëtarë. 
 
Për këtë qëllim u përgatit Urdhri i Ministrit të Brendshëm Nr. 491, datë 
17.03.2006 “Për ngritjen e grupit të punës për përzgjedhjen e një eksperti 
ndërkombëtar për të përgatitur specifikimet teknike përfundimtare Kartës 
së Identitetit”. Në zbatim të këtij urdhri dhe në bashkëpunim edhe me 
Misionin e Asistencës Policore të Komunitetit Evropian në Shqipëri 
(PAMECA), u realizua përzgjedhja e kompanisë amerikane të konsulencës 
“Smart Card Integrators In”.  
 
Sot ky projekt është ne fazën kur janë shpallur dokumentet për tender 
në formën e koncesionit dhe pritet që ofertat të hapen pas datës 
16.01.2008.  
 
Përfundimi i secilit prej projekteve të mësipërme, për të gjetur zbatim 
është shoqëruar me akte nënligjore përkatëse.

Falë përpjekjeve të shumë aktorëve të përfshirë në zbatimin e Strategjisë 
Kombëtare për Luftën kundër Trafikimit të Qenieve Njerëzore 2005-
2007, janë arritur rezultate të rëndësishme në luftën kundër trafikimit të 
qenieve njerëzore gjatë kësaj periudhe kohe. Raporti Vlerësues paraqet 
një përshkrim të shpejtë të zhvillimeve antitrafik në vend, por gjithashtu 
ai identifikon problematikat dhe mangësitë që janë hasur në zbatim të 
Strategjisë Kombëtare për Luftën kundër Trafikimit të Qenieve Njerëzore 
2005-2007.  
 
Lufta kundër trafikimit të qenieve njerëzore kërkon një përqasje shumë-
dimensionale ndaj fenomenit, e cila sjell nevojën e një koordinimi të mirë 
të veprimeve, që kërkojnë dita-ditës përmirësime dhe përshtatje dhe në 
përputhje me nevojat e ditës. Për të realizuar këtë qasje është e nevojshme 
analiza e rezultateve të arritura si dhe dhënia e rekomandimeve me 
qëllim përmirësimin e veprimeve antitrafik. Njësia Antitrafik si struktura 
monitoruese e zbatimit të Strategjisë Kombëtare 2005-2007 sjell në këtë 
kapitull disa rekomandime dhe sugjerime, të cilat kemi bindjen se do të 
ndihmojnë në hartimin e një Plani Veprimi i cili të jetë një hartë e mirë pune 
për vitet në vazhdim.  
 
Bashkëpunimi ndërinstitucional 
Gjatë këtyre dy viteve të funksionimit të saj Njësia Antitrafik ka kryer 
një monitorim të vazhdueshëm të veprimeve dhe rezultateve antitrafik. 
Gjatë punës është konstatuar se strukturat e ndryshme zbatuese kanë 
realizuar një pjesë të rëndësishme të objektivave të përcaktuara në Planin 
e Veprimit, por mund të thuhet se ekziston një nevojë e konsiderueshme 
për të intensifikuar përpjekjet zbatuese dhe për të shtrirë gamën e këtyre 
përpjekjeve në funksionet e përditshme të punës së gjithsecilit.  
 
Përveç shqetësimit të vazhdueshëm të Njësisë Antitrafik lidhur me 
vonesat në raportim, një rëndësi të veçantë ka përmbajtja e raportimeve, 
të cilat në të shumtën e rasteve nuk reflektojnë një analizë së punës së 

institucionit por një raportim rutinor. Çdo objektiv në planin e veprimit ka 
të përshkruar saktë aktivitete zbatuese ku është përcaktuar dhe treguesi. 
Detyra e pikave të kontaktit (koordinatorët antitrafik brenda institucionit) 
ka qenë dhe do të jetë mbikëqyrja e ecurisë së zbatimit të aktiviteteve 
zbatuese, koordinimi brenda institucionit për realizimin e tyre, vlerësimi i 
realizimit dhe i boshllëqeve, si dhe raportimi mbi to. Pikat e kontaktit dhe 
drejtuesit e tyre duhet të njihen plotësisht me objektivat që institucioni 
i tyre ka në kuadër të Strategjisë dhe duhet t’i përkthejnë ato në plane 
pune. Kjo do të bëjë të mundur që këto institucione dhe pika kontakti 
vazhdimisht të kontaktojnë dhe të informojnë Njësinë Antitrafik kur vihet 
re se aktivitete të veçanta nuk gjejnë zbatim, gjë që do të bënte të mundur 
që në bashkëpunim me Njësinë Antitrafik të mund të merrte masat e 
nevojshme të modifikimit të aktivitetit zbatues ose gjetjen e zgjidhjeve 
të mundshme për zbatimin e tyre. Është e nevojshme të rritet pronësia 
institucionale e veçantë e çdo agjensie për zbatimin e detyrave të saj në 
kuadër të strategjisë.  
 
Gjithashtu, duke qenë të vetëdijshëm se disa struktura të ngritura rishtazi 
kanë nevojë për një përcaktim të ri të detyrave dhe statusit të anëtarëve 
të tyre, shprehim bindjen se shumë shpejt do të angazhohemi plotësisht 
në përmirësimin e funksionimit të këtyre strukturave. Jemi të bindur 
se është mjaft e nevojshme që në raste të mos funksionimit të këtyre 
strukturave është e këshillueshme që anëtarë të këtyre strukturave të 
shprehin shqetësimet e tyre lidhur me problemet e hasura gjatë punës, 
si dhe të shprehin rekomandimet përkatëse. Një përqasje e tillë do të na 
ndihmonte në ndërhyrjen në kohë për të përmirësuar pikat e dobëta të 
operimit.  
 
Këto probleme duhet të përballohen dhe të kalohen për të bërë të mundur 
që Plan-Veprimi i ardhshëm të mund të realizohet brenda afateve të 
përcaktuara dhe me sukses. Me një shkëmbim në kohë të informacionit, me 
një komunikim të vazhdueshëm midis aktorëve, me rritjen e përgjegjësisë 
zbatuese të çdo informacioni për detyrat kombëtare antitrafik dhe me një 
informacion të analizuar mirë dhe të saktë do të bëjmë të mundur në të 
ardhmen realizimin e shumë aktiviteteve në funksion të parandalimit dhe 
luftës antitrafik.  
 
Fuqizimi i strukturave koordinuese me staf si p.sh. një zyrë për Autoritetin 
Përgjegjës për MKR dhe zgjerimi i ZKK do të lejonte një monitorim dhe 
zbatim më efikas të detyrave të Strategjisë. 

Lidhur me Strategjinë Kombëtare për Luftën kundër Trafikimit të Qenieve 
Njerëzore 
Hartimi dhe zbatimi i Strategjisë Kombëtare për Luftën kundër Trafikimit 
të Qenieve Njerëzore 2008-2010, do të kërkojë kontributin e të gjithë 
aktorëve të përfshirë deri më sot në zbatimin e Strategjisë 2005-2007, 
por edhe përfshirjen e aktorëve të rinj, të cilët do të marrin angazhimin 
për të marrë mbi vete përgjegjësitë përkatëse për zbatimin e aktiviteteve 
të Strategjisë Kombëtare Antitrafik 2008-2010.  
 
Njësia Antitrafik në rolin e saj si propozues dhe sintetizues i ndryshimeve 
të cilat do të sjellin përmirësimin e funksionimit të mekanizmave dhe 
sistemeve të Strategjisë Kombëtare për Luftën kundër Trafikimit të 
Qenieve Njerëzore dhe duke pasur parasysh analizat e dala nga procesi 
i monitorimit të Strategjisë dhe Planit të saj të Veprimit 2005-2007, i 
propozon Komitetit Shtetëror të Luftës kundër Trafikimit të Qenieve 
Njerëzore sa më poshtë vijon: 

1. Plani i Veprimit duhet të përcaktojë aktivitete zbatuese të cilat 
konsolidojnë progresin e arritur dhe/ose zhvillojnë përqasje të reja 
në përputhje me nevojat e kohës; 

2. Është mjaft e rëndësishme që një pjesë e veçantë e aktiviteteve 
zbatuese të Strategjisë të kontribuojë në funksionimin e plotë të 
Marrëveshjes për Mekanizmin Kombëtar të Referimit të Viktimave 
të Trafikimit dhe strukturat mbështetëse të saj si Autoriteti 
Përgjegjës; 

3. Parandalimi duhet të jetë një nga synimet strategjike prioritare të 
Strategjisë Kombëtare, mbështetur me aktivitete zbatuese specifike, 
të matshme dhe të realizueshme. Aktivitetet ndërgjegjësuese 
duhet të ideohen për t’u zhvilluar specifikisht për grupet sociale 
vulnerabël dhe duhet të jenë fushata me target-grup specifik; 

4. Një pjesë e rëndësishme e veprimeve zbatuese duhet të synojnë në 
përmirësimin dhe unifikimin e raportimit statistikor; 

5. Konsolidim të procedurave të cilat sigurojnë mbrojtjen e viktimës 
së trafikimit; procedura identifikuese të konsoliduara, intervistim 
profesional të viktimës nga persona të mirë-trajnuar, pas identifikimit 
dhënie e menjëhershme e ndihmës së nevojshme mjekësore, 
psikologjike si dhe strehim, inkurajim i vazhdueshëm i viktimës për 
nxitjen e bashkëpunimit me autoritetet shtetërore të drejtësisë; 

6. Puna parandaluese dhe mbrojtëse duhet të shtrihet në nivel të 
strukturave vendore – qarku, bashkie, komune; 

7. Detyra specifike duhet të përcaktohen për Komitetet Lokale të 
Luftës kundër Trafikimit të Qenieve Njerëzore; për Ministrinë e 
Arsimit dhe Shkencës; për Ministrinë e Shëndetësisë; me qëllim 
përfshirjen e tyre të plotë në zbatimin e detyrave kombëtare në 
Strategji; 

8. Një synim i rëndësishëm i Strategjisë së re duhet të jetë ri-integrimi 
i viktimave të trafikimit në jetën sociale pas qëndrimit në qendër; 
Strategjia duhet të parashikojë aktivitete të cilat do të mundësojnë 
përmirësimin e kushteve për realizimin e ri-integrimit të viktimave 
të trafikimit; 

9. Linjat e bashkëpunimit të disa institucioneve me qëllim realizimin 
e aktiviteteve të Strategjisë, (si MKR etj.) duhet të jenë të mirë-
përcaktuara dhe të qarta në Plan-Veprim, këto linja bashkëpunimi 
mund të paraqiten dhe në formën e diagrameve për zbatuesit; 

10. Plani i Veprimit duhet të ruajë frymën aktuale bashkëpunuese 
dhe përfshirëse midis autoriteteve shtetërore dhe organizatave 
joqeveritare që operojnë në fushën e antitrafikimit në njerëz; 

11. Si nevojë e koordinimit efektiv aktivitetet që institucionet e 
ndryshme planifikojnë të ndërmarrin në luftën kundër trafikimit të 
qenieve njerëzore duhet të jenë domosdoshmërisht në përputhje 
me objektivat e përcaktuara në Strategji dhe të miratuara nga 
Koordinatori Kombëtar. Hartimi dhe nënshkrimi i marrëveshjeve të 
partneritetit në Strategji do të ndihmonte këtë proces.  

 
Këto rekomandime tentojnë të hapin perspektivë për nisjen e punës për 
hartimin e Strategjisë Kombëtare për Luftën kundër Trafikimit të Qenieve 
Njerëzore 2008-2010. Pikat më sipër janë hartuar si përpjekje për t’u 
orientuar mbi fushat më prioritare mbi të cilat do të ideohen aktivitetet 
zbatuese të ardhshme të Plan Veprimit 2008-2010. Ato mund të jenë 
pistë dhe objekt diskutimi për pjesëmarrësit.  

Statistika  

1. Policia e Shtetit  
Për vitin 2007

Vepra Penale 

(Neni 110/a i KP) 
Trafikimi i personave  4 4 3 5  0 0  4  1 

(Neni 298 i KP) 
Ndihma për kalim të paligjshëm 
të kufijve 

195 194 241 93 45 83 7  

(Neni 297 i KP) 
Kalim i paligjshëm i kufirit 
shtetëror 

87 85 141  14 0  
127  0 

(Neni 114/a i KP) 
Shfrytëzimi i Prostitucionit në 
rrethana rënduese 

32 32 35 41 6 9 25 1 

(Neni 114/b i KP) 
Trafikimi i femrave 22 22 12 20 6 1 12 0 

(Neni 114 i KP) 
Shfrytëzimi i Prostitucionit 40 38 36 53 26 4 16 6 

(Neni 115 i KP) 
Mbajtja e lokaleve për 
prostitucion 

17 17 29 25 1 3 0 

(Neni 113 i KP)  
Prostitucioni 1  1 3 2 1 0 0 

(Neni 128/b i KP)  
Trafikimi i të miturve 7 6 3 7 4 2 1 0 

SHUMA 405 398 90 540 1�6 63 2�1 15 

ANEKSI 1

Për vitin 2006  

Vepra Penale 

(Neni 110/a i KP) 
Trafikimi i personave 6 6 5  7  0 0  7  0 

(Neni 298 i KP) 
Ndihma për kalim të 
paligjshëm të kufijve 

157 157 441 259 75 45 125 7  

(Neni 297 i KP) 
Kalim i paligjshëm i kufirit 
shtetëror 

 85 84 2 135  7 6 122  0 

(Neni 114/a i KP) 
Shfrytëzimi i Prostitucionit 
në rrethana rënduese 

24 24 22  31  10 5 15 1 

(Neni 114/b i KP) 
Trafikimi i femrave 41 41 25 54 16 8 27 2 

(Neni 114 i KP) 
Shfrytëzimi i Prostitucionit 18 18 17  20  2 1 16  0 

(Neni 115 i KP) 
Mbajtja e lokaleve për 
prostitucion 

23 23 7 27  5 2 10 0 

(Neni 113 i KP)  
Prostitucioni 5  

 
 
5  5  5 0  0 0 

(Neni 128/b i KP)  
Trafikimi i të miturve 4 3 4 7 2 0 5 0 

SHUMA  363 356 528 545 132 6� 32� 10 

Për vitin 2005

Vepra Penale 

(Neni 110/a i KP) 
Trafikimi i personave  5 5 7  5  0 1    3 1 

(Neni 298 i KP) 
Ndihma për kalim të 
paligjshëm të kufijve 

125 124 221 222 108 27   56 21  

(Neni 297 i KP) 
Kalim i paligjshëm i kufirit 
shtetëror 

 114 112 62 204  17 5  181  1 

(Neni 114/a i KP) 
Shfrytëzimi i Prostitucionit 
në rrethana rënduese 

22 21 24  29  16 4 2 5 

(Neni 114/b i KP) 
Trafikimi i femrave 39 37 30 61 11 6 37 5 

(Neni 114 i KP) 
Shfrytëzimi i Prostitucionit 14 14 13  16  10 0 4 2 

(Neni 115 i KP) 
Mbajtja e lokaleve për 
prostitucion 

 6 6 3 8  8 0 0 0 

(Neni 113 i KP)  
Prostitucioni 0 0 0  0  0 -0 0 0 

(Neni 128/b i KP)  
Trafikimi i të miturve 9  7 7 12 1 1 8 1 

SHUMA 334 326 380 557 1�1 44 2�1 36 

Vitet Trafikimi i femrave Trafiku i të miturve 

2005 30 7 

2006 25 4 

2007 12 3 

3. Ministria e Drejtësisë 
Për vitin 2007 

ÇËSHTJE PENALE (Për 9 mujorin e vitit)

Neni Figura e veprës 
penale 

110/a 1 Trafikimi i 
personave - - - - - - - - 

110/a 2 Trafikimi i 
personave - - - - - - - - 

113 Prostitucioni 36 21 15 21 - - - - 

114 Shfrytëzimi i 
prostitucionit 14 11 3 9 2 - - - 

114/a 

Shfrytëzimi i 
prostitucionit 
në rrethana 
rënduese 

46 18 28 16 - - 1 1 

114/b1 
Trafikimi i 
femrave për 
prostitucion 

4 2 2 2 - - - - 

114/b2 
Trafikimi i 
femrave për 
prostitucion 

10 3 7 3 - - - - 

128/b1 Trafikimi i të 
miturve 2 1 1 1 - - - - 

128/b2 Trafikimi i të 
miturve 5 1 4 1 - - - - 

297 
Kalimi i 
paligjshëm i 
kufirit 

52 40 12 21 - 19 - - 

298 

Ndihma për 
kalim të 
paligjshëm të 
kufirit 

95 58 37 50 6 1 1 - 

TË DËNUAR (Për 9 mujorin e vitit)

Neni Figura e veprës 
penale 

Të 

MASAT E DËNIMIT 

110/a 1 Trafikimi i 
personave - - - - - - - 

110/a 2 Trafikimi i 
personave - - - - - - - 

113 Prostitucioni 23 5 18 - - - - 

114 Shfrytëzimi i 
prostitucionit 13 - 5 8 - - - 

114/a 
Shfrytëzimi i 
prostitucionit në 
rrethana rënduese 

21 - 3 4 12 2 - 

114/b1 Trafikimi i femrave 
për prostitucion 2 - 1 - 1 - - 

114/b2 Trafikimi i femrave 
për prostitucion 4 - - - 2 2 - 

128/b1 Trafikimi i të 
miturve 1 - - - - 1 - 

128/b2 Trafikimi i të 
miturve 2 - - - - 2 - 

297/2 Kalimi i paligjshëm 
i kufirit 65 4 24 31 6 - - 

298 Ndihma për kalim të 
paligjshëm të kufirit 27 23 4 - - - - 

Për vitin 2006 
 
Çështje penale

110/a Trafikimi i 
personave - - - - - - - - 

110/a 2 Trafikimi i 
personave 1 1 - 1 - - - - 

113 Prostitucioni 31 23 8 23 - - - - 

114 Shfrytëzimi i 
prostitucionit 23 10 13 8 1 - - 1 

114/a 

Shfrytëzimi i 
prostitucionit 
në rrethana 
rënduese 

44 28 16 24 2 - 1 1 

114/b1 
Trafikimi i 
femrave për 
prostitucion 

10 7 3 6 1 - - - 

114/b2 
Trafikimi i 
femrave për 
prostitucion 

14 10 4 8 1 - 1 - 

128/b1 Trafikimi i të 
miturve 3 1 2 1 - - - - 

128/b2 Trafikimi i të 
miturve 3 2 1 2 - - - - 

297 
Kalimi i 
paligjshëm i 
kufirit 

121 108 13 108 - - - - 

298 

Ndihma për 
kalim të 
paligjshëm të 
kufijve 

118 88 30 81 5 - 2 - 

110/a 1 Trafikimi i personave - - - - - - - 

110/a 2 Trafikimi i personave 2 - 2 - - - - 

113 Prostitucioni 25 4 21 - - - - 

114 Shfrytëzimi i prosti-
tucionit 9 - 2 5 2 - - 

114/a 
Shfrytëzimi i prosti-
tucionit në rrethana 
rënduese 

37 2 3 6 19 7 - 

114/b1 Trafikimi i femrave 
për prostitucion 12 - 1 1 4 6 - 

114/b2 Trafikimi i femrave 
për prostitucion 11 2 - - 3 6 - 

128/b1 Trafikimi i të miturve 1 - - - - 1 - 

128/b2 Trafikimi i të miturve 5 - - - - 5 - 

297/2 Kalimi i paligjshëm i 
kufirit 149 108 41 - - - - 

298 Ndihma për kalim të 
paligjshëm të kufirit 105 23 60 17 5 - - 

Për vitin 2005 
 
Çështje penale  

110/a 1 Trafikimi i 
personave 2 2 - 2 - - - - 

110/a 2 Trafikimi i 
personave 1 1 - 1 - - - - 

113 Prostitucioni 15 11 4 11 - - - - 

114 Shfrytëzimi i 
prostitucionit 33 18 15 13 1 2 - 2 

114/a 

Shfrytëzimi i 
prostitucionit 
në rrethana 
rënduese 

75 60 15 55 3 - - 2 

114/b1 
Trafikimi i 
femrave për 
prostitucion 

10 4 6 2 1 1 - - 

114/b2 
Trafikimi i 
femrave për 
prostitucion 

26 19 7 16 - - 1 2 

128/b1 Trafikimi i të 
miturve 8 5 3 3 - - - 2 

128/b2 Trafikimi i të 
miturve 1 1 - - - - 1 - 

297 
Kalimi i 
paligjshëm i 
kufirit 

121 102 19 100 - - 1 1 

298 

Ndihma për 
kalim të 
paligjshëm të 
kufijve 

82 62 20 54 2 - 5 1 

Të dënuar  

Neni Figura e veprës penale Të 
dënuar 

MASAT E DËNIMIT 

M
e 

gj
ob

ë 

M
e 

bu
rg

im
 d

er
i 2

 v
je

t 

M
e 

bu
rg

im
 2

-5
 v

je
t 

M
e 

bu
rg

im
 5

-1
0
 v

je
t 

M
e 

bu
rg

im
 1

0
-2

5
 v

je
t 

M
e 

bu
rg

im
 t

ë 
pë

rje
ts

hë
m

 

110/a 1 Trafikimi i personave 2 - - - 1 1 - 

110/a 2 Trafikimi i personave 4 - - 1 - 3 - 

113 Prostitucioni 11 4 7 - - - - 

114 Shfrytëzimi i prostitucionit 22 2 9 11 - - - 

114/a Shfrytëzimi i prostitucionit 
në rrethana rënduese 69 - 2 13 50 4 - 

114/b1 Trafikimi i femrave për pro-
stitucion 6 - - - 4 2 - 

114/b2 Trafikimi i femrave për pro-
stitucion 34 - - - 9 24 1 

128/b1 Trafikimi i të miturve 3 - - - 1 2 - 

128/b2 Trafikimi i të miturve - - - - - - - 

297/2 Kalimi i paligjshëm i kufirit 130 45 85 - - - - 

298 Ndihma për kalim të 
paligjshëm të kufirit 95 2 48 25 6 14 - 

Përmbledhje e Veprave të Trafikimit të Qenieve Njerëzore dhe 
atyre që Lidhen me të dhe Dënimet Përkatëse sipas Kodit Penal të 
Republikës së Shqipërisë   

Neni 110/a 
Trafikimi i Njerëzve:  
 
Rekrutimi, transportimi, transferimi, fshehja ose pritja e personave 
nëpërmjet kërcënimit ose përdorimit të forcës, apo formave të tjera të 
shtrëngimit, rrëmbimit, mashtrimit, shpërdorimit të detyrës, ose përfitimit 
nga gjendja shoqërore, fizike apo psikike, ose dhënies apo marrjes se 
pagesave apo përfitimeve për të marrë pëlqimin e personit që kontrollon 
një person tjetër, me qellim shfrytëzimin e prostitucionit të të tjerëve, 
ose formave të tjera të shfrytëzimit seksual, të punës ose shërbimeve të 
detyruara, të skllavërimit apo formave të ngjashme me skllavërimin, të 
vënies në përdorim ose transplantimit të organeve, si dhe formave të tjera 
të shfrytëzimit. (5-15 vjet burgim dhe gjobë prej 2-5 milion lek).  
Organizimi, drejtimi dhe financimi i trafikimit të personave (7-15 vjet burg 
dhe gjobë nga 4-6 milion lek)  
Kur kjo vepër kryhet në bashkëpunim ose më shumë se një herë, apo 
shoqërohet me keqtrajtim dhe detyrimin me dhunë fizike apo psikike ndaj 
të dëmtuarit, për të kryer veprime të ndryshme ose sjell pasoja të rënda 
për shëndetin (Jo më pak se 15 vjet burgim dhe gjobë 6-8 milion lek).  
Kur vepra ka sjellë si pasojë vdekjen e të dëmtuarit (Jo më pak se 20 vjet 
ose me burgim të përjetshëm, si dhe me gjobë 7-10 milion lek)  
Kur vepra penale kryhet nëpërmjet shfrytëzimit të funksionit shtetëror ose 
shërbimit publik (Një e katërt shtesë e burgimit dhe gjobës)  
  
Neni 114/b 
Trafikimi i Femrave:  
 
Rekrutimi, transportimi, transferimi, fshehja ose pritja e femrave nëpërmjet 
kërcënimit ose përdorimit të forcës, apo formave të tjera të shtrëngimit, 
rrëmbimit, mashtrimit, shpërdorimit të detyrës ose përfitimi nga gjendja 
shoqërore, fizike a psikike ose dhënies apo marrjes së pagesave ose 
përfitimeve, për të marrë pëlqimin e një personi që kontrollon një person 

ANEKSI 2

tjetër, me qëllim shfrytëzimin e prostitucionit të të tjerëve ose formave 
të tjera të shfrytëzimit seksual, të punës ose shërbimeve të detyruara, 
të skllavërimit ose formave të ngjashme me skllavërimin, të vënies në 
përdorim ose transplantimit të organeve, si dhe formave të tjera të 
shfrytëzimit, (7-15 vjet burg dhe gjobë nga 3-6 milion lek)  
Organizimi, drejtimi dhe financimi i trafikimit të femrave (Burgim 10-15 
vjet dhe gjobë nga 5-7 milion lek)  
Kur kjo vepër kryhet në bashkëpunim ose më shumë se një herë, apo 
shoqërohet me keqtrajtimin dhe detyrimin me dhunë fizike apo psikike 
ndaj të të dëmtuarës, për të kryer veprime të ndryshme, ose sjell pasoja të 
rënda për shëndetin (Jo më pak se 15 vjet burg dhe gjobë nga 6-8 milion 
lek)  
Kur vepra ka sjellë si pasojë vdekjen e të dëmtuarës (Jo më pak se 20 vjet 
burg, ose me burim të përjetshëm si dhe me gjobë 7-10 milion lek)  
Kur vepra penale kryhet nëpërmjet shfrytëzimit të funksionit shtetëror ose 
shërbimit publik (Një e katërt shtesë e burgimit dhe gjobës)  
  
Neni 128/b 
Trafikimi i të Miturve:  
 
Rekrutimi, shitja3, transportimi, transferimi, fshehja ose pritja e të miturve 
me qëllim shfrytëzimin e prostitucionit ose formave të tjera të shfrytëzimit 
seksual, të punës ose shërbimeve të detyruara, skllavërimit ose formave 
të ngjashme me skllavërimin, vënies në përdorim ose transplantimit të 
organeve, si dhe formave të tjera të shfrytëzimit (7-15 vjet burg dhe gjobë 
nga 4-6 milion lek).  
Organizimi, drejtimi dhe financimi i trafikimit të të miturve (10-20 vjet 
burg dhe gjobë nga 6-8 milion lek)  
Kur kjo vepër kryhet ne bashkëpunim, ose më shumë se një herë, apo 
shoqërohet me keqtrajtimin dhe detyrimin me dhunë fizike a psikike të të 
dëmtuarit, për të kryer veprime të ndryshme, ose sjell pasoja të rënda për 
shëndetin (Jo më pak se 15 vjet burg dhe gjobë nga 6-8 milion lek)  
Kur vepra ka sjellë si pasojë vdekjen e të dëmtuarit (Jo më pak se 20 vjet 
burg ose me burgim të përjetshëm, si dhe gjobë nga 8-10 milion lek)   
Kur vepra penale kryhet nëpërmjet shfrytëzimit të funksionit shtetëror ose 
shërbimit publik (Një e katërt shtese e burgimit dhe gjobës)  
  
Neni 114/a 
Shfrytëzimi i Prostitucionit ne Rrethana Rënduese:   
 
Shfrytëzimi i prostitucionit i kryer: 

3) Miratuar rishtazi nga Kuvendi i Republikës se Shqipërisë me Ligjin Nr. 9859, datë 21.1.2008 
“Për disa Shtesa dhe Ndryshime në Ligjin Nr. 7895, datë 27.1.1995 “Kodi Penal i Republikës së 
Shqipërisë”, të Ndryshuar”

1. me të mitur  
2. ndaj disa personave 
3. me persona me të cilët ekzistojnë lidhje të afërta gjinie, krushqie, 

kujdestarie ose duke përfituar nga raportet zyrtare  
4. me mashtrim, shtrëngim, dhunë ose duke përfituar nga paaftësia 

fizike ose mendore e personit 
5. ndaj një personi që shtyhet ose shtrëngohet për të ushtruar 

prostitucion jashtë territorit të Republikës së Shqipërisë 
6. kryhet ne bashkëpunim ose më shumë se një herë ose nga persona 

të ngarkuar me funksione shtetërore dhe publike (7-15 vjet 
burgim)  

Neni 297 
Kalimi i Paligjshëm i Kufirit Shtetëror
 
Kalimi i paligjshëm i kufijve shtetërorë përbën kundravajtje penale (Gjobë 
ose burgim deri në 2 vjet.)  
 
Neni 2984

Ndihma për Kalim të Paligjshëm të Kufijve 
 
Strehimi, shoqërimi, vënia në dispozicion ose përdorimi i mjeteve të 
lundrimit, të fluturimit, ose i mjeteve të tjera të transportit apo çdo ndihmë 
tjetër me qëllim kalimin të paligjshëm të kufirit të Republikës së Shqipërisë 
ose për hyrjen e paligjshme të një personi ne një shtet tjetër, pa qenë 
shtetas i tij ose që nuk ka leje qëndrimi në atë shtet, përbën vepër penale 
(1-4 vjet burg dhe gjobë 3-6 milion lek)  
Kur ndihma jepet për qëllime fitimi, (3-7 vjet burgim dhe gjobë 4-8 milion 
lek).  
Kur kjo vepër kryhet në bashkëpunim, ose më shumë se një herë, apo ka 
sjellë pasoja të rënda (5-10 vjet burgim dhe gjobë 6-8 milion lek)  
Kur vepra ka sjellë si pasojë vdekjen e të dëmtuarit (Jo më pak se 15 vjet 
burg ose më burgim të përjetshëm si dhe gjobë 8-10 milion lek)  
Kur vepra penale kryhet nëpërmjet shfrytëzimit të funksionit shtetëror ose 
shërbimit publik (Një e katërt shtesë e burgimit dhe gjobës)  
 
Neni 113 
Prostitucioni 
 
Ushtrimi i prostitucionit (Gjobë ose burgim gjer në tre vjet)  
 

4) Miratuar nga Kuvendi i Republikës se Shqipërisë me Ligjin Nr. 9686, datë 26.2.2007 “Për disa 
Shtesa dhe Ndryshime në Ligjin Nr. 7895, datë 27.1.1995 “Kodi Penal i Republikës së Shqipërisë”, 
të Ndryshuar”

Neni 114 
Shfrytëzimi i Prostitucionit 
 
Shtytja, ndërmjetësimi ose marrja shpërblim për ushtrimin e prostitucionit 
(Gjobë ose me burgim gjer në pesë vjet)  
  
Neni 115 
Mbajtja e Lokaleve për Prostitucion 
 
Mbajtja, shfrytëzimi, financimi, dhënia me qira e lokaleve për ushtrim të 
prostitucionit, (Gjobë ose me burgim gjer në dhjetë vjet) 
 
Neni 1175

Pornografia 
 
Prodhimi, shpërndarja, reklamimi, importimi, shitja e botimi i materialeve 
pornografike në ambientet e të miturve, përbëjnë kundërvajtje penale dhe 
dënohen me gjobë ose me burgim gjer në dy vjet. 
Përdorimi i të miturit për prodhimin e materialeve pornografike, si dhe 
shpërndarja ose publikimi i tyre në internet apo në forma të tjera, dënohet 
me burgim nga një deri në pesë vjet dhe me gjobë nga një milion deri në 
pesë milionë lekë. 
 
Neni 124/b6

Keqtrajtimi i të miturit 
 

Keqtrajtimi fizik ose psikologjik i të miturit nga personi që është i detyruar 
të kujdeset për të, dënohet me burgim nga tre muaj deri në dy vjet.  
Detyrimi i të miturit për të punuar, për të siguruar të ardhura, për të lypur 
apo për të kryer veprime që dëmtojnë zhvillimin e tij dënohet me burgim 
deri në katër vjet dhe me gjobë nga pesëdhjetë mijë deri në një milion 
lekë. 
Kur nga vepra është shkaktuar dëmtimi i rëndë i shëndetit ose vdekja e të 
miturit, dënohet me burgim nga dhjetë deri në njëzet vjet.

5) Miratuar rishtazi nga Kuvendi i Republikës se Shqipërisë me Ligjin Nr. 9859, datë 21.1.2008 
“Për disa Shtesa dhe Ndryshime në Ligjin Nr. 7895, datë 27.1.1995 “Kodi Penal i Republikës së 
Shqipërisë”, të Ndryshuar”

6) Miratuar rishtazi nga Kuvendi i Republikës se Shqipërisë me Ligjin Nr. 9859, datë 21.1.2008 
“Për disa Shtesa dhe Ndryshime në Ligjin Nr. 7895, datë 27.1.1995 “Kodi Penal i Republikës së 
Shqipërisë”, të Ndryshuar”






